
Dës Servicer, déi droe säit Joerzéngten zu Ver-
schiddenem bäi. Éischtens emol, dass Liewe kënne 
gerett ginn. Iwwer 2.400 Iwwerdose si geréiert gi 
bis haut am Abrigado. An d’Zuel vun den Drogen-
doudeger ass um nationale Plang an deene leschte 
15 Joer markant erofgaangen.
Et huet och sécherlech derzou bäigedroen, dass 
d’Urgencesituatiounen éischter kënnen erkannt an 
traitéiert ginn. Medezinnesch Hëllef gëtt ugebue-
den an d’Propagatioun vu verschiddene Krankheete 
ka verhënnert ginn duerch eng besser Prise en 
charge sur place.
Et ass vill manner gebrauchte Sprëtzematerial am 
ëffentleche Raum an an de Virgäertercher ze fan-
nen. Och dat dréit zu enger besserer Hygiène bei 
deene Concernéierte selwer bäi.
Fakt ass awer och, dass d’Haaptstad den Haaptat-
traktiounspunkt bleift fir Drogekonsumenten, egal 
aus wéi enge Regioune se kommen, well ënner ane-
rem d’Disponibilitéit an d’Offer vun Drogen do am 
gréissten ass. Dofir bleift d’Stad Lëtzebuerg an 
deem Kontext ëmmer nach déi zentral Dréischeif, 
dëst onofhängeg vun de Strukturen, déi op anere 
Plaze vum Land geschaaft ginn oder geschaaft gi 
sinn. Dat ass an anere Länner leider och net ganz 
vill anescht.
Virun engem Joer ongeféier, et war den 3. Februar, 
huet de Gesondheetsministère der Stad Lëtzebuerg 
e Bréif geschriwwen, an deem eng Rei Pisten op-
gezeechent goufen, fir d’Offer oder déi verschidden 
Offere vun der Struktur Abrigado nach weider unze-
passen an och ze optimiséieren.
Bei dëser Demarche hu mer eis op international Ex-
pertis gestäipt vu renomméierten Institutioune wéi 
dem ECDC, der Europäescher Gesondheetsbehörde, 
déi mer ganz gutt aus engem anere Kontext elo 
kennen, mee déi och hei aktiv ass, awer och vum 
Europäeschen Drogenobservatoire vu Lissabon an 
dem hollänneschen Trimbos Instituut. Si hunn ën-
ner anerem och d’Situatioun vum Abrigado méi ge-
nau analyséiert. An d’Konklusiounen dovunner hu 
mer d’lescht Joer scho mat der Stad Lëtzebuerg ge-
deelt.
Déi Mesuren, déi och an deem neien Drogenak-
tiounsplang virgesi sinn, sinn a Kuerzform: d’Delo-
kalisatioun vum superviséierten Inhalatiounsraum 
vum Abrigado, dëst op en anere Site, idealerweis 
vun der Stad Lëtzebuerg, deen da géif getrennt gi 
vum Injektiounsraum. Et ass awer och virun allem 
de Foyer de nuit vum Abrigado, deen et géif gëllen 
ofzekoppelen an och eebe lokal ze dezentraliséie-
ren, fir dass mer net all déi Offeren op engem sel-
wechte Site hunn.
An dann och, onofhängeg vun der direkter onkom-
plizéierter an accessibeler Hëllef a Weiderorientéie-
rung, ass et wichteg, dass déi verschidde Konsu-
mente kënne mëttelfristeg stabiliséiert ginn, an-
deems ee fir si weidere Wunnraum schaaft, dëst fir 
eng Iwwergangszäit an och fir méi laang eventuell. 
Dat ass de Projet, dee mer ënnert dem Numm Hou-
sing First kennen an deen nach op jidde Fall soll 
weider ausgebaut ginn.
Hei läit e Konzept um Dësch, fir Drogenofhängeger 
opzehuelen, déi keen Daach iwwert dem Kapp hunn 
an déi gréisstendeels medezinnesch betreit musse 
ginn. Esou zousätzlech Offeren géifen derzou bäi-
droen, d’Situatioun am Garer Quartier ze entschäer-
fen, déi den Awunner vun der Stad am Alldag um 
Häerz läit an hinne Suerge mécht.
Mee och dat geet natierlech net ouni déi aktiv 
Zesummenaarbecht an Ënnerstëtzung vun de Ge-
mengenautoritéiten. Asoufern schaffe mer och hei 
ganz enk mat der Stad Lëtzebuerg zesummen, fir 
de Konzept weider auszebauen.
An der Tëschenzäit huet d’Regierung am Oktober 
d’lescht Joer en neien Aktiounsplang virgeluecht 
kritt, wou dës Pisten, wéi gesot, mat dran agefloss 
sinn. Nieft der Erweiderung vun der Housing-First-
Offer wëlle mer awer och den nationale Sprëtzen-
austauschprogramm weider ausbauen. Deen huet 
ganz gutt Preuvë gemaach. An den nächste Schrëtt 
gesäit eng Erweiderung vun der nationaler Offer vir, 
dass esou propper Sprëtze kënne 24 Stonnen op 24 
op verschiddene Plazen an och onofhängeg, eeben 
iwwert de Wee vun automateschen Distributeuren, 
disponibel gemaach ginn.
Et geet drëms, éischtens den Zougang zu esou gra-
tis sterille Sprëtzen esou grouss wéi méiglech ze 
maachen - Drogesucht kennt bekanntlech keng Bü-
rosstonnen -, zweetens awer och ze verhënneren, 
dass d’Konsumenten hir gebrauchte Sprëtzen 
ënnereneen austauschen, an d’Iwwerlaaschtung 
vun een  zelnen Offeren esou wäit wéi méiglech ze 
verhënneren.
Kierzlech ass och ënnert dem Lead vum Gesond-
heetsministère eng Permanence médicale an eng 
Substitution bas seuil am Abrigado en place gesat 
ginn, dëst duerch eng enk Zesummenaarbecht mat 
verschiddene konventionéierten Associatiounen. Et 
ass eng Offer, déi et erlaabt, Drogekonsumenten, 
vun deenen der vill staark marginaliséiert sinn, me-
dezinnesch Hëllef a Substitutiounstraitementer un-

zebidden, dëst ouni grouss Contrainten an och 
onofhängeg dervunner, ob se eng Couverture so-
ciale hunn oder net.
Bei dëser Politik steet de Mënsch an der Nout am 
Mëttelpunkt. An de Programm huet eis och a kuer-
zer Zäit schonn erlaabt, eng Rei Leit ze stabiliséie-
ren a se dann eebe lues a lues op méi eng héich-
schwelleg Phas anzeleede mat engem Suivi médi-
cal, mat Demarchen, wou mer hinnen hëllefen, fir 
d’Affiliatioun bei der Gesondheetskeess ze maa-
chen, mat enger Adresse de référence an och mat 
Léisungen am Beräich vun hirer Wunnengssitua-
tioun.
Des Weidere si mer amgaangen ze kucken, ob et 
Sënn géif maachen, fir och zu Esch e Substitu-
tiounsprogramm bas seuil unzebidden. Dat sinn 
Evaluatiounen, déi am Moment lafen. An och am 
Norde vum Land gëtt d’Evolutioun suivéiert. Do 
stellt sech de Problem och, awer e bëssen anescht 
wéi am Zentrum, well d’Konsumverhalen en anert 
ass. Mir hunn do manner Konsum duerch Injektioun 
an och d’Logementssituatioun vun de Konsumen-
ten ass eng aner. Vill vun de Konsumenten hunn 
eng Wunneng. Mir gesinn do, dass eeben e grous-
sen Deel, zwee Drëttel vun den Drogekonsumenten, 
reegelméisseg an d’Stad ginn, fir sech Drogen ze 
beschafen, déi se dann awer och da ganz dacks do 
sur place consomméieren.
De mëttlerweil fënneften nationalen Drogenak-
tiounsplang wäert och weider nidderschwelleg a ri-
sikoreduzéierend Offeren ergänzen, dëst als com-
plementaire Äntwert op de villschichtege Problem 
vum Drogekonsum a seng Konsequenzen.
Mir setzen awer och an éischter Linn op Preven-
tioun, fir derzou bäizedroen, dass esou wéineg wéi 
méiglech Mënschen iwwerhaapt an dës Situatioun 
kommen an da mussen im Nachhinein op nidder-
schwelleg Offeren zréckgräifen.
Ofschléissend wëll ech awer och betounen, dass 
den Ament en interministeriellen Aarbechtsgrupp 
leeft, dee vum Ministère de la Sécurité intérieure 
aberuff gouf, dëst fir en État des lieux ze maachen 
iwwert d’Drogekriminalitéit. An do geet et natier-
lech och drëms, d’Situatioun am Garer Quartier an 
zu Bouneweg méi genau ze beliichten. Mir wäerten 
eis do natierlech och mat de Konklusioune befaas-
sen, wann dat esou wäit ass, an déi néideg nächst 
Schrëtt dann och hei am Parlament diskutéieren.
Ech géif fir mäin Deel nach gären ënnersträichen, 
dass ech bei menger Visitt am Abrigado extreem 
motivéiert Leit virfonnt hunn. Si gesi vill Resultater 
mat deenen neie Programmer, déi hei en place ge-
sat gi sinn. An et schéngt och wierklech esou ze 
sinn, dass duerch déi Offeren, déi mer ubidden, de 
Kontakt zu de Leit méi einfach gëtt an dass dat dee 
richtege Wee ass, fir d’Leit wierklech och an eng 
Therapie ze kréien a se ze begleeden. Wat d’Offer 
besser ass a wat mer effektiv och méi dezentral do 
kënne schaffen, fir net alles op engem Site konzen-
tréiert ze hunn, wat mer besser un d’Leit wäerten 
erukommen, soudass ech op alle Fall ka berichten, 
dass d’Leit um Terrain extreem zouversiichtlech 
sinn, dass mer op deem gudde Wee sinn an dass 
mer do solle weiderfueren, wou mer ugesat hunn. 
Si gleewe jiddefalls drun, dass mer op deem dote 
Wee, wa mer hinnen déi néideg Ënnerstëtzung ginn 
an déi néideg Moyenen och fräimaachen, fir dat 
Ganzt e bësse méi auserneegezunn ze kréien, dass 
mer do och weiderhin als Land gutt wäerte weider-
komme mat deem Wee, dee mer engagéiert hunn.
Ech géif Iech Merci soen.

M. Fernand Etgen, Président.- Merci villmools der 
Madamm Gesondheetsministesch Paulette Lenert.

3. Dépôt d’une motion par M. Marc Spautz
Ier mer bei de Projet de loi 7752 kommen, géif ech 
nach d’Wuert un den honorabelen Här Marc Spautz 
gi fir den Depot vun enger Motioun. Här Spautz, Dir 
hutt d’Wuert.

M. Marc Spautz (CSV).- Merci, Här President. 
Léif Kolleeginnen a Kolleegen, ech wollt eng Mo-
tioun hannerleeë betreffend de Sozialdialog an de 
Comité tripartite hei zu Lëtzebuerg. An deene 
leschte Wochen, säit mer mat Covid Schwieregkee-

ten hunn, alleguer, ekonomesch, wirtschaftlech, ge-
sondheetlech, an och mat der Entwécklung vum 
Emploi, déi net méi esou gutt ass, wéi mer dat déi 
lescht Jore kannt hunn, an och opgrond vun der 
Analys vun deene leschten Zuele vum Statec, ass et 
eiser Meenung no wichteg, dass d’Tripartite zesum-
mekënnt.
D’Regierung hat den 3. Juli 2020 d’Tripartite eng 
Kéier zesummegeruff an och gesot, et géif nach zu 
Follgesitzunge kommen. Vu Gewerkschaftssäit gëtt 
awer reklaméiert, dass dat net de Fall wier. An dofir 
géife mer d’Regierung opfuerderen, schnellstméi-
glech mat de Sozialpartner zesummenzekommen, 
well et nämlech wichteg ass, elo, wou et drëm geet, 
d’Relance - och wa mer nach net wëssen, wéini se 
ugeet - ze preparéieren, dass een och alleguerten 
déi Diskussioune muss féieren. A grad a schwiere-
gen Zäiten ass et wichteg, dass mer getrei dem Lët-
zebuerger Modell kucken, déi Léisungen ze fannen 
ënnert de Sozialpartner, zesumme mat der Regie-
rung, déi noutwendeg sinn.
A gläichzäiteg, ausser dass d’Tripartite soll zesum-
mekommen, wier et da selbstverständlech, dass 
d’Regierung och d’Chamber géif iwwert déi Aar-
bechten, déi am Kommitee vun der Tripartite géife 
stattfannen, informéieren.
Villmools merci.
Motion
« Convocation d’une réunion du Comité de coordina-
tion tripartite »
La Chambre des Députés,
- considérant
• que la pandémie de Covid-19 continue de sévir au 
Luxembourg comme à l’étranger ;
• que les vaccins se font attendre et que dès lors 
une sortie de la crise sanitaire actuelle prendra pro-
bablement encore des mois ;
• que selon le Statec, « une reprise notable de l’ac-
tivité économique en Europe paraît dans ces condi-
tions largement compromise, au moins jusqu’à 
l’été » ;
• que le taux de chômage est reparti à la hausse sur 
la fin de l’année, que la durée d’inscription des de-
mandeurs d’emploi s’établit à douze mois ou plus 
pour 49 % des personnes concernées, que l’absence 
de rotation sur le marché du travail continue à péna-
liser les jeunes avec une progression notable d’ins-
crits disposant d’un diplôme supérieur ;
• que notre pays et ses citoyens ont dès lors besoin, 
non pas d’une approche attentiste, mais volonta-
riste ;
• qu’il est dès lors primordial d’associer étroitement 
les partenaires sociaux aux mesures d’atténuation 
des effets de la crise actuelle, que ce soit sur le plan 
économique, social voire environnemental, comme 
tel a d’ailleurs été le cas dans le passé ;
- rappelant à cet égard les nombreuses initiatives 
parlementaires invitant le Gouvernement à réunir les 
partenaires sociaux au sein du Comité de coordina-
tion tripartite ;
- saluant au demeurant le fait qu’une première réu-
nion du Comité de coordination tripartite a eu lieu le 
3 juillet 2020 ;
- déplorant
• pourtant qu’aucune réunion de suivi, pourtant an-
noncée dès la rentrée 2020, n’a été organisée par le 
Gouvernement ;
• que les partenaires sociaux ont, à diverses re-
prises, déjà dénoncé des « promesses » non tenues 
par le Gouvernement ;
- notant 
• pour le surplus qu’au cours des derniers mois, les 
partenaires sociaux ont, de manière exemplaire, dé-
montré leur volonté de dépasser leur posture parti-
sane et de conclure des accords dans le consensus ;
• que dès lors le déni et le refus du Gouvernement (i) 
d’honorer ses engagements et (ii) de davantage im-
pliquer les partenaires sociaux dans le processus 
décisionnel s’avèrent insensés ;

- réitérant son attachement au « modèle luxembour-
geois », acquis social et politique fondamental du 
pays,
invite le Gouvernement
- à convoquer au plus vite une réunion du Comité de 
coordination tripartite ;
- à informer, dans les meilleurs délais et à des inter-
valles réguliers, la Chambre des Députés des résul-
tats obtenus au sein dudit Comité, de même qu’au 
sein du Comité permanent du travail et de l’emploi.
(s.) Marc Spautz, Jean-Marie Halsdorf, Martine 
Hansen, Gilles Roth, Claude Wiseler.

M. Fernand Etgen, Président.- Merci villmools, 
Här Spautz.

4. 7752 - Projet de loi modifiant :
1° la loi modifiée du 17 juillet 2020 sur 
les mesures de lutte contre la pandémie 
Covid-19 ;
2° la loi modifiée du 19 décembre 2020 
ayant pour objet la mise en place d’une 
contribution temporaire de l’État aux coûts 
non couverts de certaines entreprises
Mir kommen dann elo bei de Projet de loi 7752, eng 
Ofännerung vum Gesetz iwwert d’Aféierung vun en-
ger Rei Mesuren am Kader vun der Covid-19-Pande-
mie. D’Riedezäit ass nom Modell 1 festgeluecht. An 
d’Wuert huet de Rapporter vun dësem Projet de loi, 
den honorabelen Här Mars Di Bartolomeo. Här Di 
Bartolomeo, Dir hutt d’Wuert.
Rapport de la Commission de la Santé et des 
Sports

M. Mars Di Bartolomeo (LSAP), rapporteur.-
Merci, Här President. Dir Dammen an Dir Hären, léif 
Kolleeginnen a Kolleegen, dat zéngt Gesetz, wann 
ech mech net verzielt hunn, am Kampf géint de 
Virus, wier eigentlech schnell resuméiert.
Nom 31. Januar bis den 21. Februar bleift alles, wéi 
et ass. Fir eng Kéier geet et net drëm, fir méi streng 
Moossnamen ze decidéieren oder méi opzemaa-
chen. Nee, et geet drëm, eng dach kloer verbessert 
Situatioun ofzesécheren an de Virus weider zréck-
zedrécken.
Haut kann ee soen, dass dat strengt Gesetz virun 
de Feierdeeg zum Joresenn gewierkt huet an déi 
Ouverturen zum Joresufank bis elo keng negativ 
Konsequenzen haten. Mir hunn hei am Haus also 
sécher net alles falsch gemaach. A virun allem 
hunn eis Matbiergerinnen a Matbierger duerch hiert 
responsabelt Verhalen e weesentleche Beitrag ge-
leescht.
Wuel kengem ass dat liicht gefall, mee d’Resultat 
gëtt eis Hoffnung op besser Zäiten, wa mer weider 
oppassen.
Esou sinn an deene leschte Wochen d’Zuele vun 
Neiinfektiounen däitlech erofgaangen. Aus deem 
leschte Rapport geet ervir, dass mer 134 Neiinfek-
tiounen op 100.000 an der Woch vum 18. op de 24. 
Januar haten. Déi Woch virdru waren et der 137. An 
deenen dräi Woche virdrun, waren et der 165, 181 
an an der Chrëschtwoch nach 202. Et ass also en 
däitleche Réckgang.
Och an de Spideeler huet d’Situatioun sech be-
rouegt. Si kommen nees a Richtung Phas 2 a kën-
nen nees bal normal hir net urgent Aktivitéite garan-
téieren.
Déi méi streng Mesuren zum Joresenn hunn also 
gewierkt. Déi limitéiert Ouverture mat hire strengen 
Oplage bei de Commercen, bei de Schoulen, der 
Kultur, am Sport, doheem hunn net zu méi Neiinfek-
tioune gefouert. Bon, doheem ass et jo net zu La-
ckerunge komm.
D’Vaccinatiounscampagne ass, wann och lues, uge-
laf, an de Vaccin, egal, wat vu Verschwörungstheo-
rië verbreet gëtt, wäert eise beschten Alliéierte sinn 
am Kampf géint de Virus, wann eng Rei vu Laboen, 
Pharmaindustrieller mat hire Spillercher ee géint 
deen aneren ophalen.
Dass mer elo trotzdeem keng Lackerung maachen, 
ass virun allem duerch déi noutwendeg Virsiicht ze 
erklären, well eis Zuelen zwar däitlech erofgaange 
sinn, awer trotzdeem nach ze vill Leit krank ginn 
oder stierwen a well déi nei Varianten, alle virop déi 
brittesch, mee och déi südafrikanesch, déi jo méi 
ustiechend sinn, och zu Lëtzebuerg zirkuléieren a 
well de Moment net kloer virauszegesinn ass, wéi 
sech dat op d’Evolutioun vun den Neiustiechungen 
auswierkt.
Och däerfe mer d’Situatioun ronderëm eis net aus 
den Ae verléieren a bei vergläichbaren Zuelen net 
ze vill virun de Won lafen. Ronderëm eis sinn iwwer-
all nëmme Grenzen an déi mussen opbleiwen. 
Lëtzebuerg brauch méi wéi jiddwer aneren oppe 
Grenzen. An ech mengen, ech brauch kee Bild ze 
molen, wat de Contraire wier, wa mer kuerzfristeg 
eng falsch Decisioun géifen huelen, déi anerer géif 
derzou verleeden, och falsch Decisiounen ze huelen 
am Grenzverkéier. Duerfir, mengen ech, musse mer 

hei zumindest net esou maachen, wéi wa mer eng 
Insel wieren. Dat ware mer ni, mee an dësen Zäite 
besonnesch net.
Zum Theema nei Variante krute mer nach eemol 
confirméiert, dass mer zu Lëtzebuerg, wat d’Erken-
nung duerch Sequenzéierung ugeet, am nationale 
Gesondheetslabo ganz gutt opgestallt sinn. Se-
quenzéierung, dat ass d’Zerleeung vum Virus fir ze 
kucken, wat fir eng Souche dass et ass. An do, 
mengen ech, ass den LNS zu engem wierklech per-
formanten Acteur erugewuess, wou mer virun e 
puer Joer déi richteg Schrëtt geholl hunn, fir net de 
Gesondheetslabo ofzebauen, mee en ze stäerken 
doduerch, dass mer ëm méi Fräiheet ginn hunn, fir 
och a senge wëssenschaftleche Fuerscheraktivitéi-
ten eng exemplaresch Roll kënnen ze spillen.
Mir louche bei de Capacitéite fir d’Sequenzéierung 
bei 10 % a mir kéinten ouni gréisser Problemer 
nach eemol weider eropschrauwen.
Och d’Zesummenaarbecht zwëschent Tracing an 
der Sequenzéierung fonctionéiert gutt, soudass een 
och ganz geziilt den Entourage an d’Kontakter vu 
Leit ka fannen, déi mat deenen neie Varianten a 
Kontakt komm sinn. Dat ass och wichteg, well mer 
mussen dës Varianten an d’Geforen, déi vun hinnen 
ausginn, am A behalen a ganz no suivéieren.
D’Beispiller vun England an Irland verlaangen also, 
dass mir eng virsiichteg Approche mussen hunn. 
Do huet déi nei Variant nämlech zu enger neier In-
fektiounswell gefouert, well se eeben dervu profi-
téiert huet, dass dee Moment, no méi engem laan-
gen an erfollegräiche Lockdown, opgelackert gouf 
an d’Leit gemengt haten, si hätten de Virus schonn 
an der Täsch oder si hätte géint de Virus gewon-
nen. An da gëtt en ëmmer am stäerksten, wann een 
en ënnerschätzt.
Dobäi kënnt, dass eis Zuelen zwar erofgaange sinn 
an d’Situatioun an de Spideeler jo besser ass, mee 
d’Zuele bleiwen awer a Beräicher, wéi se bei eisen 
Nopeschlänner och sinn. Et ass net, dass mer elo 
déi grouss Championen am Negative sinn. Mir sinn 
erëm bei de Leit ukomm a mir waren eng Zäit wierk-
lech net gutt. De Moment leie mer nach liicht iwwer 
Däitschland an nach liicht iwwert der Belsch, mee 
ënner Frankräich an och virun allem ënner Holland.
Interessant sinn an deem Kontext awer d’Tenden-
zen. An der Belsch an a Frankräich ginn d’Zuelen 
erop, an Däitschland, do weist d’Tendenz wéi bei 
eis no ënnen.
Virum Hannergrond vun dësen Zuelen an eeben der 
Menace vun deenen neie Variante wier et elo net 
nozevollzéien an net sënnvoll, fir weider Ouverturen 
dëse Moment ze maachen.
Duerfir eeben hale mer déi aktuell Restriktioune bäi, 
an der Haaptsaach déi Restriktiounen doheem, déi 
wéi dinn, mee déi awer Resultater, däitlech Resulta-
ter bruecht hunn. De Couvre-feu ab 23.00 Auer, 
d’Caféen an d’Restaurante bleiwen zou. Dat deet 
jiddwerengem wéi, mee dat gehéiert awer zu där 
Strategie, déi mer gewielt hunn an déi och effikass 
ass, selbstverständlech verbonne mat staarke Be-
gleetmoossnamen, déi och schnell wierksam ukom-
me mussen. An et gesäit een, dass do ganz grouss 
Efforte gemaach ginn, haut nach déi leschten Ef-
forten an déi dote Richtung.
Kultur a Sport a Commercë bleiwe weider op, awer 
mat strengen Oplagen, an dat selwecht gëllt fir 
d’Schoulen.
Eng Partie kleng Ännerungen am Gesetz, virun al-
lem krisebedéngten Derogatiounen zu Delaien, wéi 
se a bestoende Gesetzer stinn, esou eng Deroga-
tioun am Parteiefinanzéierungsgesetz: Fir d’Joer 
2020 kënnen d’Konte vun de Bezierker, de Lokalsek-
tiounen an den Ënnerorganisatiounen ausnamsweis 
net vun enger Generalversammlung oder engem re-
gionale Kongress, mee vum Kommitee ugeholl ginn, 
wann dës regulär kontrolléiert sinn.
Bei de Cotisatiounen, déi vun den Employeuren un 
de Centre commun de la sécurité sociale musse 
bezuelt ginn, ginn d’Intérêts moratoires, also 
d’Strofzënsen ausgesat. Et geet drëms, fir Betriber, 
déi mat schwéiere finanzielle Situatiounen ze 
kämpfen hunn, net nach weider ze belaaschten.
Zousätzlech gëtt d’Contribution temporaire vum 
Staat fir d’Prise en charge vun deenen net gedeckte 
Käschte vu verschiddenen Entreprisen no Novem-
ber, Dezember a Januar, elo och bis Enn Februar vu 
maximal 75 % op elo 100 % eropgesat.
Dann, d’Dokteren en voie de spécialisation kënnen 
eng Autorisation temporaire d’exercer kréie fir mat-
unzepaken.
Zu der Prozedur, déi dëse Projet duerchlaf huet. 
Den Depot ass genee eng Woch al, e war de leschte 
Freiden. D’Kommissioun ass eng éischte Kéier en 
Dënschden zesummekomm. Den Avis vum Conseil 
d’État ass dee selwechten Dënschdeg komm, no-
deem d’Kommissioun vum Conseil d’État deen Dag 
virdrun zesumme war. An d’Avise vun der Chambre 
des Métiers, dem Collège médical, der Chambre de 
Commerce, der Mënscherechtskommissioun sinn 
och an där selwechter Woch agelaf. E Mëttwoch, de 
27. huet d’Kommissioun den Avis vum Staatsrot ge-

kuckt, e Staatsrot, dee bei dësem Gesetz keng 
gréisser Problemer ausser legistesch Verbesse-
rungen opgeworf huet, an de Projet de rapport gouf 
presentéiert an ass uschléissend mat de Stëmme 
vun der Majoritéit ugeholl ginn.
E grousse Merci nees un all déi Bedeelegt an och 
d’Membere vun der Santés- a Sportskommissioun 
fir déi gutt, fir déi wierklech gutt Diskussiounen, déi 
mer ëmmer féieren am géigesäitege Respekt, fir 
d’Aarbecht vum Chamberspersonal, de Conseil 
d’État an d’Fraktiounen am Gesondheetsministère, 
soudass mer bei dësem Covidgesetz wéi bei ane-
ren zügeg konnten eis Aarbechte maachen, zügeg 
awer grëndlech, well mer eis esou vill Zäit duerfir 
geholl hunn, wéi mer gebraucht hunn. An et gëtt 
ganz oft Gesetzer, déi net Covidgesetzer sinn, déi 
net Krisegesetzer sinn, wou ee sech net esou vill 
Zäit geholl huet wéi bei dëse successive Gesetzer, 
déi mir an deene verschiddene Kommissiounen, ën-
ner anerem an der Gesondheetskommissioun, be-
handelt hunn.
D’Chamberskommissioun huet sech méi laang 
mam Theema Dateschutz an der Konservatiouns-
dauer vun de perséinlechen Donnéeën am Kader 
vun der Impfcampagne géint de Virus befaasst. 
Dëst war net Objet vum Projet de loi, mee vun 
Amendementer, déi ee vun eise Kolleege vun de 
Piraten abruecht huet.
Iwwert de Projet de loi 7738, dee mer de 24. De-
zember d’lescht Joer gestëmmt hunn, goufe Be-
stëmmungen an d’Covidgesetz ageschriwwen iw-
wert den Traitement vu perséinlechen Donnéeën am 
Kader vun der Vaccinatioun géint Covid-19. Dobäi 
geet et drëms, fir a ganz exzeptionelle Fäll, wou Nie-
wewierkungen a Problemer och no längerer Zäit kën-
nen optrieden, kënnen nozevollzéien, wéi ee Vaccin 
eng bestëmmte Persoun kritt huet, ënner wéi engen 
Ëmstänn an eventuell och d’Grënn fir de Choix vun 
engem bestëmmte Vaccin an esou weider.
Dat ass am Interêt vun der geimpfter Persoun, fir 
eventuell Laangzäitschied kënnen ze detektéieren, 
hinnen op de Fong ze goen a gegeebenefalls derfir 
ze suergen, dass déi Persoun, an dat ass a ganz, 
ganz seelene Fäll de Fall - déi Zäit, wéi ech selwer 
am Gesondheetsministère war, konnt ech et op en-
ger Hand iwwer laang Joren ofzielen - entschiedegt 
ka ginn.
D’Experienz an deem Beräich weist, dass munch-
mol laang Joren duerno a ganz seelene Fäll esou 
Niewewierkunge kënnen detektéiert ginn. Et waren 
also 20 Joer virgesinn, fir déi Daten ze konservéie-
ren.
No den Diskussiounen an der Kommissioun an de 
Bemierkunge vum Staatsrot an der Dateschutzkom-
missioun hat d’Gesondheetsministesch sech enga-
géiert, dës Bestëmmungen an engem nächste Pro-
jet ze iwwerschaffen.
Dës Woch huet d’Gesondheetsministesch, d’Madamm 
Lenert, eis eng Partie Informatiounen zu deem 
Theema geliwwert. Si huet sech fest engagéiert, fir 
beim nächste Gesetz eng gutt an nuancéiert Pro-
pos virzeleeën am Sënn vun engem maximale 
Schutz a beschtméigleche Garantien, och wat den 
Dateschutz ugeet fir d’Leit, zum Beispill inspiréiert 
um franséische Modell, dee verschidden Daten a 
verschidde Kategorien astuuft, déi eng, déi een 
éischter muss halen, an anerer, déi net esou wich-
teg sinn.
D’Kommissioun huet deen Amendement also net 
ofgeleent, mee huet festgehalen, dass déi Fro, déi 
an deem Amendement opgeworf ginn ass - zu Recht 
opgeworf ginn ass! -, an deem nächste Projet soll 
eng Äntwert kréien. Deen aneren Amendement vun 
de Kolleege vun de Piraten gouf allerdéngs verworf, 
well den Amendement suggeréiert huet, dass e Fi-
chier kéint geschaaft gi fir Leit, déi sech net vacci-
néiere loossen. Dat ass net gewollt. Dat ass net ge-
plangt!
(Brouhaha)
Dat wëllt kee maachen an dat ass och net am Ge-
setz virgesinn. Duerfir ass deen Amendement ver-
worf ginn.
Här President, Kolleeginnen a Kolleegen, zum 
Schluss bleift mer just nach ze ënnersträichen, 
dass dëst Gesetz wéi seng Virgänger de Kader fir 
de Kampf géint de Virus schaaft, mee dass den Er-
folleg, de Wee a méi Normalitéit a vläicht an d’Nor-
malitéit vu jiddwerengem Eenzelne vun eis ofhänkt. 
An duerfir, kommt mir schützen eis an déi aner mat 
deenen effikasse Schutzgesten, déi mer kennen, a 
mer verschwende keng Energië mat anonyme Bréi-
wer a Verschwörungstheorien.
An deem Sënn soen ech Iech alleguerte Merci fir Är 
Mataarbecht.

Plusieurs voix.- Très bien!
M. Fernand Etgen, Président.- An ech soen dem 

Här Rapporter Mars Di Bartolomeo villmools Merci. 
An elo ass d’Riednerpult fir déi nächst hallef Stonn 
reservéiert fir den honorabelen Här Claude Wiseler. 
Här Wiseler, Dir hutt d’Wuert.

Discussion générale
M. Claude Wiseler (CSV).- Merci, Här President. 

Och dem Rapporter nach eng Kéier merci. Et ass 
deen zéngte Merci un hien, mee et ass gutt, datt 
mer awer an der Kommissioun gutt weiderkomme 
mat eisen Aarbechten. Dat ass net onwichteg, fir 
dat zäitgerecht hinzekréien.
Enn November, ufangs Dezember, wéi mer hei 
stoungen, hate mer katastrophal Zuelen, katastro-
phal Zuelen un Neiinfektiounen, u Kliniksbeleeun-
gen, un Doudesfäll. D’Madamm Lenert sot senger-
zäit, mir wären duerch de Plaffong gaang, dräi-, 
véier, alt fënnefmol méi héich wéi déi meescht eu-
ropäesch Länner, wéi all eis Nopeschlänner.
D’CSV huet sengerzäit drastesch Moossname ge-
frot. D’Regierung huet se am Dezember och propo-
séiert. Mir hu se dee Moment matgedroen. An et 
muss een och soen, datt d’Leit sech grosso modo 
dru gehalen hunn.
Haut si mer an enger Situatioun, déi zueleméisseg 
weesentlech besser ass wéi virdrun. 202 Fäll (ndlr: 
202 Fäll op 100.000): Gekuckt op eng Millioun 
Awun  ner op siwen Deeg, wéi dat och international 
gerechent gëtt, da waren dat der virun e puer Wo-
chen iwwer 1.000. 19 Doudeger déi eng Woch, 8 
Doudeger déi Woch duerno. Dat waren der 43 virun 
engem Mount.
Elo kann ee soen: „Dat ass gutt!“ Mee ech soen 
awer, dat wär e Feeler, ze soen: „Dat ass gutt!“, well 
843 Neiinfektiounen d’Woch, 18 Doudeger, 9 Doude-
ger d’Woch (veuillez lire: 19 Doudeger, 8 Doudeger 
d’Woch), dat ass eppes, wat objektiv gekuckt vill ze 
vill héich ass. An dee Gewinnungsfacteur, dee mer 
spieren, ass a sech net akzeptabel. Et sinn Zuelen, 
déi een net kann an déi een och net däerf akzep-
téieren.
Fir eis ass et nach ëmmer kloer an däitlech, datt et 
prioritär ass, datt déi Zuele musse weider erofgoen 
an haaptsächlech, datt mer och an deenen nächste 
Woche mussen extreem, extreem virsiichteg sinn, 
fir déi drëtt Well esou wäit wéi méiglech ze vermei-
den, wëssend ëm all déi Geforen, déi momentan 
och ronderëm eis sinn.
Wann een elo d’Lëtzebuerger Situatioun am interna-
tionale Vergläich kuckt, da kann een zwou Saache 
feststellen. Dat Éischt, dat ass, datt iwwert déi 
ganz Period gekuckt, iwwert dat ganzt Joer, wat 
mer elo kannt hunn, kumulativ gesinn an eropge-
rechent op international Moyenne mir méi Infek-
tiounsfäll hate wéi zum Beispill Amerika, Portugal, 
Belsch, England, Frankräich, Irland, Däitschland, 
Kanada an esou weider an esou virun. Dat heescht, 
do ware mer immens héich, wann een et kumulativ 
iwwert d’ganzt Joer kuckt. Dat musse mer eis och 
bewosst sinn als Situatioun.
Wann een et elo kuckt op den 28., dat heescht, 
gëschter, da muss ee soen, datt eis Zuelen an der 
europäescher Moyenne sinn, an der Moyenne vun 
eisen Nopeschlänner, liicht méi déif wéi Frankräich, 
mee nach ëmmer iwwert de belschen Zuelen an 
iwwert den däitschen Zuele leien, also änlech wéi 
déi vun eisen Nopeschlänner.
An och déi Zilsetzungen, déi mer selwer geholl ha-
ten, zumindest an der Diskussioun hei de 24. De-
zember, déi mer eis sengerzäit ginn haten, wann ee 
kuckt, ob mer se erreecht hunn, dann ass dat awer 
en nuancéierten Tablo. Mir hate gesot, mir géife 
probéieren - esou hat ech et op jidde Fall verstanen -
op ënner 150 Infektiounen den Dag hinzesteieren. 
Do si mer bal do. Een Dag sinn et der manner, een 
Dag sinn et der méi, op jidde Fall si mer do effektiv 
erofgaangen.
Mir hate gesot, mir géife bei de Bettebeleeunge 
pro  béieren, ënner 200 ze kommen. Och do si mer 
ënner 200 komm bei de Bettebeleeungen. Dat 
heescht also, vum 24. bis haut si vun deenen Ziler 
der zwee hallefweegs erreecht ginn, awer wackeleg 
erreecht ginn, well ee gesäit, datt d’Zuelen, notam-
ment déi vun den Neiinfektiounen, schwanken.
Beim Taux de reproduction leie mer bei 1,05, wat 
wäit iwwert deem 0,7 ass, dee mer eis virgeholl ha-
ten, beim Taux de positivité op 4,63 bei deenen, déi 
iwwer Ordonnance sech teste ginn, wat och wäit 
iwwert deenen 3 % läit, déi mer eis virgeholl haten.
Dofir ass et fir eis kloer an däitlech, datt haut net 
d’Zäit ass, fir méi opzemaachen. Et ass haut d’Zäit, 
fir eng virsiichteg Politik ze maachen. Et muss een 
net nëmme kucken, datt eis Zuelen och an deenen 
nächste Wochen nach erofginn, mee awer och ku-
cken, datt mer där Risikosituatioun gerecht ginn, 
déi ronderëm eis an anere Länner och herrscht an 
déi extreem héich ass. An dee Risiko kënnt eviden-
terweis vun deenen neie Varianten, déi op der gan-
zer Welt, mee och a ganz Europa present sinn.
A wann een do kuckt, wat an anere Länner momen-
tan amgaang ass ze geschéien, da gesäit een, wéi 
geféierlech dat Ganzt ass. An England si mer iwwer 
100.000 Doudeger. Et ass en drastescht Eropgoe 
vun den Zuele gewiescht an och drastesch Reak-
tioune vun der englescher Regierung. 90 % si scho 
vun där neier Variant do betraff. A Portugal ass et 
änlech. D’portugisesch Medezinn ass momentan 

ab  solutt an total iwwerfuerdert. Ech weess net, ob 
Der déi Fotoe gesinn hutt, wou d’Ambulanze virun 
de Klinicke sti mat Leit dran, well se keng Plaze méi 
hunn, fir et ze maachen. Dat ass dramatesch.
Si haten eng gutt Situatioun d’lescht Joer, an hunn 
elo eng katastrophal Situatioun, hunn och interna-
tional no Hëllef gefrot. An ech muss soen, ech fan-
nen dat ganz gutt esou, wéi ech et an der Press ge-
lies hunn, datt d’Lëtzebuerger Regierung am Prinzip 
gesot huet, datt se dat, wat se kéint maachen, och 
géif maachen. Dofir fannen ech, datt ee ka Merci 
soe fir déi do Reaktioun. Ech mengen, datt elo nach 
näischt draus erfollegt ass, mee op jidde Fall, déi 
positiv Haltung fannen ech luewenswäert!
A Spuenien ass et d’selwecht, Madrid 9 %, och do
sinn nei drastesch Moossname geholl ginn. Frank-
räich, Île-de-France 10 %, och zousätzlech Mooss-
namen, e Confinement an der Diskussioun. Dat 
heescht, et ass net d’Zäit, fir ze relâchéieren. De LIST 
seet eis dat, eis Lëtzebuerger Organisatioune soen 
dat selwecht. Mir si stabel, awer extreem héich.
D’Covid-Taskforce huet gëschter, a mir krute se 
haut, eng Etüd erausginn, wou se seet, datt den De-
veloppement vun dëser Woch eng Destabilisatioun 
vun der epideemescher Situatioun géif heeschen a 
mat enger Rei Hiweiser op e potenziellen epidee-
mesche Rebond. Si drécken dat esou aus, ech hunn 
elo just probéiert, et ze iwwersetzen. Mee dat 
heescht: Maacht net op, passt wierklech op, wat 
Der maacht! An haaptsächlech gëtt et begrënnt 
duerch déi nei Varianten, déi duerch ganz Europa 
kommen. D’ECDC seet u sech genau dat selwecht: 
« Le risque est élevé vu la grande transmissibilité » 
vun den neie Varianten. De Conseil d’État akzep-
téiert déi ganz Argumentatioun.
An ech soen och hei kloer an däitlech, datt mer als 
CSV déi Meenung absolutt deelen. Et ass haut net 
d’Zäit, fir méi opzemaachen, d’Gefore sinn ze 
grouss an d’Virsiicht ass gebueden.
Dofir wëll ech och ausdrécklech hei soen, datt mer 
d’Decisioun vun der Regierung, fir net elo opzela-
ckeren a fir déi aktuell Moossname fir dräi Wochen 
ze verlängeren, absolutt ënnerstëtzen. Dat ass haut 
an eisen Aen déi richteg Decisioun.

Une voix.- Très bien!
M. Claude Wiseler (CSV).- Ech géif … Ech sinn 

awer nach net fäerdeg.
(Hilarité et brouhaha)

M. Georges Engel (LSAP).- Bis dohi war et gutt.
M. Claude Wiseler (CSV).- Jo. Ech probéieren an 

der Ried hei, déi ech halen, och déi Saachen, déi 
ech richteg fannen, an déi Saachen, déi ech net 
richteg fannen, ze soen, well et ass des engen an 
des aneren an deene Krisesituatiounen. An dofir …

M. Mars Di Bartolomeo (LSAP), rapporteur.- Et 
fänkt u besser ze ginn, Här Wiseler.

M. Claude Wiseler (CSV).- Nee, ech hunn ëmmer 
probéiert, Här Di Bartolomeo, dat eent an dat anert 
ze soen. An a Krisesituatioune fannen ech, datt ee 
muss kucken, en Equiliber ze maachen tëschent 
deenen engen an deenen anere Saachen. Mir hunn 
een Text matgestëmmt, well mer e gutt fonnt hunn. 
Aner Texter hu mer net gutt fonnt, dofir hu mer se 
net matgestëmmt. Ech fannen dat och de richtegen 
Equiliber an enger Oppositiounspartei hirer Hal-
tung.
Ech mengen, datt mer mussen iwwert dat Net-wei-
der-Opmaachen awer nach e Schrëtt weidergoen. 
An ech adresséiere mech deelweis un Iech, Här 
President, well et ass esou, datt an deenen nächs-
ten Deeg a Wochen awer e Monitoring muss ge-
maach gi vun där Situatioun.
Mir maachen haut net weider op, mee mir wëssen, 
datt mer eng Situatioun hunn, déi awer nach relativ 
héich ass. Mir wëssen, esou wéi d’Covid-Taskforce 
et weess, datt mer an enger destabiliséierter Situa-
tioun sinn an datt dat all Dag ka kippen. D’Regie-
rung weess et, mir wëssen et. Mir hunn elo fir dräi 
Woche Moossname geholl. Ech soen awer ganz 
kloer an däitlech, datt ech der Meenung sinn, datt 
mer all Woch, zweemol d’Woch wierklech misste 
kucken, vläicht och souguer an eiser Gesondheets-
kommissioun zesumme kucken, wéi d’Evolutioun 
ass. A wa mer gesinn, datt et esou bougéiert, datt 
mer an eng Richtung erëm ginn, wou et erëm erop-
geet, datt mer eis awer haut och d’Wuert ginn, datt 
mer kënne méi schnell reagéieren, wéi elo dräi 
Woche missen ze waarden, mee datt mer eis 
d’Méig  lechkeet ginn, direkt ze reagéieren, wann et 
misst sinn.
Wësst Der, déi Saache ginn all esou schnell an et 
ass eng Course géint d’Zäit. Dofir maachen ech 
wierklech un de President an un d’Regierung déi Pro-
positioun, fir vläicht méi oft iwwert d’Zuelen dann 
onpoleemesch ze diskutéieren, fir de Suivi vun där 
Kris esou ze maachen, wéi e muss gemaach sinn.
Ech sinn och frou, datt mer haut kënne feststellen, 
datt dee spezifesche Wee, dee mer soss gaange 
sinn, sech lues a lues méi an e grousst regionaalt 
Handelen erabeweegt, wat ech fundamental richteg 
fannen. Mir hunn dat schonn e puermol hei op dë-

ser Tribün gesot, datt mer zu Lëtzebuerg musse 
ganz genau kucken, wat am Ausland amgaang ass 
ze geschéien, well fréier oder spéider déi Situatiou-
nen, déi mer iwwer eise Grenze kennen, och op Lët-
zebuerg eriwwerschwappen.
Ech sinn also wierklech iwwerzeegt, datt een all déi 
Moossnamen, déi een hei hëlt, déi grouss Prinzip-
pie muss an Ofsprooch mat der Europäescher 
Unioun huelen an da prezis, detailléiert handelen, 
zesumme mat der Groussregioun, well een ansons-
ten eng Politik mécht, déi am Fong isoléiert ass an 
net der Realitéit, der geografescher Realitéit vu Lët-
zebuerg entsprécht.
Ech war just ..., et huet mech e wéineg gestéiert, eis 
e wéineg gestéiert, datt huet deelweis misse vill 
Drock ausgeüübt ginn, notamment vun der Bundes-
kanzlerin. Ech hunn en Interview op der Tëlee ge-
sinn, wou se den Nopeschlänner gesot huet, si sol-
len net drun denken, méi opzemaachen, well dat géif 
eng Situatioun kreéiere fir déi Nopeschlänner, déi 
méi héich Zuelen hätte wéi Däitschland, déi extreem 
schlecht wär, wat d’Konkurrenz ugeet, wat och den 
Import vun neien Infektiounen ugeet, a kloer an däit-
lech zum Ausdrock huet misse bréngen, datt dat 
kéint eng Fermeture vun de Grenze bedeiten.
Bon, elo si mer op enger anerer Schinn, Gott sei 
Dank!
Ech sinn och frou festzestellen, datt Lëtzebuerg de-
cidéiert huet, Kontrolle bei der Entrée um Flughafen 
ze maachen. Mir hunn dat och schonn am Dezem-
ber verlaangt gehat. Domat schreift sech Lëtze-
buerg an an eng gemeinschaftlech Haltung, déi et 
op villen europäesche Flughäfe säit laanger Zäit 
gëtt, eng Kontroll fir Leit, déi aus Net-EU-Länner 
kommen an eng Kontroll fir déi Leit, déi aus der EU 
kommen, mee déi aus Zone kommen, déi donkel-
rout sinn. An ech sinn och frou, datt mer zu Lëtze-
buerg elo da kucken, datt d’Definitioun vun deenen 
donkelroude Länner eng europäesch Definitioun 
ass, déi vun der Kommissioun gemaach gëtt, sou-
datt do jiddwereen déi selwecht Grondprinzippie 
kann anhalen. Mir begréissen dat.
Par contre hu mer awer eng Rei Froen iwwert 
d’Handhabung an iwwert d’Effizienz vun deene 
Kontrollen ze stellen. Ech stellen och haut nëmmen 
eng dovunner, dat ass, datt mer awer eis d’Fro 
stelle vun der Effizienz vun de Schnelltester, déi um 
Flughafe gemaach ginn, wann een erakënnt, wës-
send, wa mer esou en Test maachen, datt deen eis 
net seet, wat déi fënnef Deeg virun der Entrée mat 
där Persoun geschitt ass. Dat heescht, et kann eng 
Persoun duerchaus infizéiert sinn an de Schnell-
test, dee schléit trotzdeem negativ aus.
Eng Rei Länner hunn do deelweis Quarantänen age-
féiert - Däitschland, d’Schwäiz, d’Belsch, Irland, eng 
ganz Rei aner Länner - fir déi, déi aus donkelrouden 
Zone kommen. D’ailleurs gëtt dat vun der Kommis-
sioun recommandéiert. Mir hunn eis d’Fro gestallt, 
wann d’Regierung net wëllt op dee Wee goen, ob et 
awer net eng Iwwerleeung zumindest wäert wär, fir 
aus Sécherheetsgrënn esou Quarantänen anze-
féiere fir Vollen, déi aus Länner kommen, wou déi 
nei Varianten esou staark entwéckelt sinn, datt se 
reell eng potenziell Gefor kënne fir eis sinn.
Der Kommissioun hir Recommandatioune sinn an 
deem Sënn extreem, extreem kloer. Ech liesen Iech 
se och eng Kéier vir, fir datt Der gesitt, datt dat net 
vu mir kënnt. Just d’Iwwersetzung kënnt vu mir. „Fir 
Reesen aus Länner, wou besuergniserreegend Va-
rianten detektéiert sinn, soll de Memberstaat syste-
matesch Protektiounsmoossname wéi Autoisola-
tioun, Quarantän a Contacttracing fir eng Period bis 
zu 14 Deeg imposéieren. Déi, déi vun esou enger 
Rees kommen, sollen obligéiert sinn, a Quarantän 
ze goen an additionell Tester bei an no der Arrivée 
ze huelen.“
Déi Demande vun der Kommissioun ass kloer. Vill 
Länner hunn dat och gemaach, wéi gesot, limitéiert 
op déi Zonen, wou déi ganz geféierlech Varianten 
extreem héich sinn. Mir verstinn net richteg déi 
Iwwerleeung vun der Regierung, fir net bei zumin-
dest deene Länner op esou e Wee ze goen.
Ech hu virdrun am Numm vun der CSV gesot, datt 
mer et richteg fannen, datt dës Moossnamen elo 
verlängert ginn. Dat heescht awer net, datt mer déi 
Bedenken, déi mer viru 14 Deeg oder am Dezember 
ausgedréckt hunn iwwert den Text selwer, Beden-
ken iwwert de Curfew oder d’Aart a Weis, wéi d’Li-
mitatiounen an der Famill gemaach ginn - mir sinn 
och fir Limitatiounen, mee esou, wéi se gemaach 
sinn, fanne mer se elo net richteg -, oder iwwert 
d’Absence vun enger Tracingapp, elo net méi do 
wären. Déi sinn nach ëmmer evidenterweis bei eis 
do, mee mir schwätze jo haut vun deem Text, deen 
elo proposéiert ass. Dofir wëll ech aus zäitleche 
Grënn net nach eng Kéier dorobber zréckkommen.
Just déi eng Ausso wëll ech awer maachen, dat ass 
déi Klausel, wou verschiddentlech Lëschte ge-
maach gi vun deene Leit, déi geimpft ginn, fir déi 
iwwer 20 Joer ze halen. Do hate mer schonn eng 
Diskussioun driwwer. Ech si frou, datt mer do elo 
wierklech d’Engagement hunn, fir bei deem nächs-
ten Text eng Léisung ze fannen. Ech regrettéieren, 

datt mer se net elo scho konnte fannen, well et ass 
awer schonn iwwer e Mount hier, datt mer déi Dis-
kussioun haten. Mir kënne liewe mat enger Solu-
tioun, wou mer zréck op zéng Joer géife goen an 
dann eis awer soen: Mee, wa mer gesinn a siwen, 
aacht, néng Joer, datt mer déi Lëschte méi laang 
brauchen aus Sécherheet fir déi Leit, déi geimpft 
ginn, da steet jo näischt am Wee, datt d’Parlament 
da seet: „Ma mir verlängere se nach eng Kéier fën-
nef oder zéng Joer, soulaang mer se brauchen.“
Oder e franséische Modell, deen ech nach net rich-
teg an der Iwwersiicht hunn, mee wou dat, wat 
d’Madamm Minister eis erkläert huet, mer awer 
duerchaus sënnvoll schéngt.
Ech verstinn och déi Efforte vum Sven Clement, fir 
datt mer keng Lëscht vun net geimpfte Leit hunn. 
Mir ënnerstëtzen dat och. Dat kléngt och gutt, ech 
sinn och domat d’accord. Mee ech wëll awer, well 
ech e wéineg méi déif do gruewen a probéieren, e 
wéineg Realismus an d’Diskussioun trotzdeem 
eranzebréngen, sinn ech d’accord mat keng Lëscht 
vun net geimpfte Leit. Ech liesen awer da bei der 
Commission nationale d’éthique op där anerer Säit, 
wat ech och richteg fannen, datt mer awer eng 
Liste d’attente solle maache fir déi Leit, déi sech an 
enger éischter Etapp nach net impfe loossen, datt 
mer déi kënnen an engem oder an zwee Méint 
froen, ob se sech dann net elo wëllen impfe loos-
sen, wat ech och richteg fannen. Da muss just nach 
ee mer den Ënnerscheed erklären tëschent enger 
Lëscht vun den Netgeimpften an enger Lëscht vun 
den Nachzeimpfenden.
Esou! Wa mer dat do maachen, dat eent richteg fan-
nen an dat anert richteg fannen. Ech fannen, datt 
mer heiansdo mussen an den Diskussioune méi 
wäit wéi Schlagzeile goen an eis richteg iwwert 
d’Konsequenze kloer ginn a bei deem, wat mer 
maachen, iwwerleeën, wat dat dann och an der Rea-
litéit als richteg Konsequenzen huet.
Mir hunn och nach aner Schwieregkeete mat der 
Politik, déi haut gemaach gëtt, notamment déi 
Schoulpolitik an déi Educatiounspolitik, déi haut ge-
maach gëtt am Kader vum Covid. Mir si säit Méint 
amgaang ze froen, datt déi Decisiounen, déi mo-
mentan geholl sinn, iwwerkuckt solle ginn, well mer 
hei eng dramatesch Feelaschätzung vun den Deci-
siounen an dëser Kris feststellen. E Minister, dee 
laang Zäit refuséiert huet, ze soen, datt d’Schoul 
kann en Infektiounsherd sinn. Gott sei Dank huet 
dat sech liicht geännert, zumindest an den Aussoe 
geännert, an zumindest och an der leschter Etüd, 
déi mer virun enger Woch vun der Éducation natio-
nale kritt hunn, ass do eng aner Sprooch ageschloe 
ginn. Mee nach wie vor stelle mer fest, datt an der 
Politik, déi gemaach gëtt, déi nei Feststellunge 
sech net an d’Realitéit ëmsetzen.
An ech froen haut nach eng Kéier, an ech soen haut 
nach eng Kéier kloer an däitlech, datt déi Motiou-
nen, déi mer erabruecht hunn, déi 13 Propositiou-
nen, déi mer an dësem Haus méi wéi eng Kéier ge-
maach hunn, awer nu wierklech derwäert wären, vu 
déi Geforen, déi op eis zoukommen, vu déi nei Va-
riant, déi kann op Lëtzebuerg kommen, datt mer, wa 
mer d’Schoule wëllen op halen, déi endlech, end-
lech ëmsetzen!

Une voix.- Très bien!
M. Claude Wiseler (CSV).- Sanitär wär et esou, 

wann ee just sanitär kuckt, datt een am Fong 
d’Schoule misst zoumaachen.
Mir sinn awer d’accord - mir sinn awer d’accord -, 
datt een dat net kann an net soll maachen, well dat 
aner Konsequenzen hätt op d’Elteren, op d’Kanner, 
Konsequenzen, déi mer net wëllen.
Mee wa mer dat wëssen a wa mer d’Schoul net wël-
len zoumaachen, da soe mer nach eng Kéier dem 
Minister an der Regierung: „Huelt wannechglift déi 
maximal Sécherheetsmoossnamen an der Schoul!“ 
Mir hunn Iech der eng Rei virgeschloen. Ech men-
gen, dat wär an dësem Moment weesentlech, wann 
ee wëllt déi Politik vun der Ouverture vun de 
Schoule weiderdreiwen. Alles anescht wär an eisen 
Aen absolutt farlässeg.

Une voix.- Très bien!
M. Claude Wiseler (CSV).- Mir ënnerstëtzen déi 

Moossnamen, déi haut verlängert ginn. Mee mir 
soen awer och: De Pabeier ass gedëlleg! Wichteg 
ass och, datt d’Politik, déi gemaach gëtt, an e ge-
samte Kader eragesat gëtt, datt dee Kader erkläert 
gëtt mat de Perspektiven, déi mussen opgezee-
chent ginn, datt se novollzéibar sinn, datt erkläert 
gëtt, firwat een et mécht, an och wat d’Zukunfts-
perspektive sinn, ganz einfach, well een d’Adhe-
sioun vun de Leit zu deene Moossname brauch.
Kritt een dat net hin, da geschéien zwou Saachen: 
Dat Éischt, dat ass, datt d’Leit sech net méi drun 
halen, well se et net verstinn. An dat Zweet, an dat 
ass am schlëmmste Fall, dat ass eng Revolt géint 
déi Moossnamen. An dat ass näischt, wat ech er-
fannen! Et brauch ee just an Holland ze kucken, wat 
an deene leschten Deeg lass war, a Frankräich, wat 
a verschiddene Stied lass war, an Däitschland, wat 
zu Berlin lass war, oder an den USA, wat lass war.

D’Lëtzebuerger sinn am Prinzip gedëlleg. Mir hunn 
dat net. Mee trotzdeem muss een oppassen, wéi ee 
mat der Gedold vun de Lëtzebuerger ëmgeet, fir se 
net iwwerzestrapazéieren.
Mir hunn de 15. Dezember an de 24. Dezember Mo-
tiounen erabruecht. Déi eng huet eng global Strate-
gie iwwert déi verschidde sanitär Voleten, sozial, 
ekonomesch, politesch, gefrot. D’Majoritéit huet se 
matgestëmmt, huet se akzeptéiert. Mee se huet 
awer säithier keng Suite kritt!
Fir eis ass evident, datt ee muss erklären: Wou gi 
mer hin? Wou gi mer ekonomesch hin? Wou gi mer 
sozial hin? Wou gi mer hi mat eise Fräiheeten? Wou 
gi mer hin an eiser Schoulpolitik? Fir datt déi 
nächst Etappen och kloer sinn. Wéini, wann elo ëm-
mer méi a méi geimpft gëtt, wéini kann erëm dat 
eent op goen? Wéi laang mussen d’Bistroen, d’Res-
tauranten nach zou loossen? Ass dat 30 % geimpft, 
50 % geimpft, 70 % geimpft? Ech weess, datt een et 
zäitlech net ka soen, well mer net wëssen, wéini 
d’Impfunge kommen. Mee ech mengen, datt awer 
eng Diskussioun ka stattfannen, ob bei 50 % oder 
bei 70 % oder bei 80 % oder bei 90 %. Wou musse 
mer dann hin? Wat sinn d’Perspektiven? Wat ass 
déi Richtung, an déi mer eis solle beweegen? A wat 
sinn déi Etappen doran?
Dofir hätte mer gär déi laangfristeg Strategie gehat, 
well se eis essenziell schéngt fir d’Comprehensioun 
vun där ganzer Politik.
An, Här Staatsminister, ech hunn elo net gefrot, Dir 
sollt eis Datumen nennen, well ech mer jo eviden-
terweis bewosst sinn, datt Der dat net kënnt. Kee 
kann et, och Dir net! Mee ech fannen, datt een awer 
sollt eng Rei Etappe kënne beschreiwen, datt d’Leit 
verstinn, wat amgaang ass, gemaach ze ginn.
Mir hunn eng Motioun de 24. Dezember hei gemein-
sam gestëmmt, wou gefrot ginn ass, datt d’Regie-
rung eis soll kommunikéieren all déi Krittären, poli-
tescher a wëssenschaftlecher, no deenen déi Deci-
siounen, déi mer hei an der Chamber géifen huelen, 
da géifen entweeder weidergefouert ginn oder 
opgehale ginn. Och do ass Jo gestëmmt ginn an 
Unanimitéit an dëser Chamber, mee och do hu mer 
näischt vun der Regierung kritt!
Ech hunn dozou zwou Remarken ze maachen. Mir 
hate virun zwee Méint eng Diskussioun heibannen 
iwwert d’Aart a Weis, wéi mat de Motioune vun der 
Oppositioun ëmgaange gëtt, wou all Motioun refu-
séiert ginn ass, wou Neen einfach gesot ginn ass, 
well se vun der Oppositioun kommen. Hei gëtt elo 
bei verschiddene Motioune Jo gesot, mee da ge-
schitt awer näischt! An d’Resultat ass genau dat 
selwecht, wéi wann Der Nee gesot hätt! Dir sot Jo, 
mee Dir maacht et net!

Une voix.- Très bien!
M. Claude Wiseler (CSV).- Esou, dofir soen ech 

awer och den Deputéierte vun der Majoritéit: 
D’Chamber huet awer eng Rei Rechter, fir Äntwerten 
ze kréien. A wa mer eng Motioun heibanne stëm-
men, dann hätte mer och gär alleguer zesummen 
Äntwerten. Dat ass en Appell un all déi Parlamenta-
rier, déi heibanne sëtzen. Mir hunn eng Rei Rechter, 
Äntwerten ze kréien. An no Motiounen, déi mer of-
stëmmen, hätte mer se och gär! An ech fannen, datt 
do och d’Majoritéitsparlamentarier eis missten do-
ranner ënnerstëtzen.
A mäin zweete Punkt, dat ass, et geet mer awer net 
nëmmen ëm d’Parlament, et geet mer einfach ëm 
d’Novollzéibarkeet vun dëser Politik, ëm d’Akzep-
tanz. An et ass just dat, wat mer an deene Mo-
tioune gefrot hunn, datt mer se och gär hätte fir 
d’Verständnis vun der Politik, déi bei de Leit do-
bausse muss explizéiert ginn.
Dës ganz Politik schreift sech och an eng Impfstra-
tegie an. An déi Impfstrategie muss och ofge-
stëmmt ginn op déi Politik, déi mer momentan am-
gaange sinn ze maachen. An et ass och d’Impfstra-
tegie an haaptsächlech hir Ëmsetzung, déi e grous-
sen Deel vum Succès an der Akzeptanz vun dësem 
Gesetz ausmécht, déi maassgeeblech dozou kontri-
buéiert.
An dozou wëll ech och eng Rei Remarke maachen, 
zéng Remarke wëll ech dozou maachen:
Déi éischt, dat ass: De grousse Problem, dee mer 
haut hunn, ass jo d’Dispositioun vu genügend Impf-
stoff, fir deen esou schnell wéi méiglech erbäize-
kréien. An do soen ech, do huet haut jiddweree Pro-
blemer. Lëtzebuerg huet Problemer, Europa huet 
Problemer a weltwäit si genau déi selwecht Pro-
blemer. An ech soen och ganz kloer: Dorunner ass 
net d’Lëtzebuerger Regierung schold! Dat ass evi-
dent.
An ech soen och hei ganz kloer: Déi Decisioun, fir 
europäesch anzekafen, fannen ech fundamental 
eng richteg Decisioun. Well stellt Iech emol vir, wa 
27 Länner eenzel verhandele gaange wären, wat 
dann u Gewulls an u Präisser erauskomm wären! 
Ech fannen et eng fundamental richteg Decisioun, 
datt och d’Lëtzebuerger Regierung sech aschreift 
an de gemeinsamen Akeef vu 27 Länner.
Ob d’Lëtzebuerger Regierung nach hätt solle selwer, 
nodeem datt all d’Kontrakten ofkaaft sinn, probéie-

ren, Impfstoff bei Firmen ze kréien? Vläicht. Ech 
hätt et als Regierung probéiert. Ech si mer awer och 
bewosst, ech soen dat och ganz kloer, datt et eis 
warscheinlech an dësem Moment net vill bruecht 
hätt, well mer sécher net virdrun zerwéiert gi wären. 
Ansonsten ass dat fir mech eng Fro, déi also elo 
net vu primärer Importenz ass.
Zweetens: d’Krittäre vun der Reiefolleg vun den 
Impfungen. Datt mer elo déi zwou éischt Phasen 
esou maachen, wéi d’national Eethikkommissioun 
dat decidéiert huet, fannen ech novollzéibar, fannen 
ech logesch a fannen ech och akzeptabel.
(Interruption)
Ech wëll dat och kloer heibanne soen.
Drëtte Punkt: De Prinzip vun der Decisioun, datt ee 
sech un d’Protokolle soll hale vun der Impfung, datt 
mer also eng Reserv halen, wou mer déi zweet 
Impfung stockéieren an net elo schonn erausginn, 
fir méi direkt an enger éischter Phas ze impfen, fan-
nen ech fundamental richteg vun der Regierung, 
well se u sech de Protocole sanitaire befollegt, well 
se de Leit eng Garantie gëtt. An dofir ënnerstëtzen 
ech déi, ënnerstëtze mir déi Attitüd.
Elo kënnen natierlech an deenen nächste Wochen 
d’Protokolle changéieren. An da muss een och dat 
eventuell iwwerkucken, an da si mir och gär Deel 
vun där Diskussioun, wann et iwwerkuckt gëtt. Mee 
soulaang de Protokoll kloer ass, fannen ech, wat 
aner Länner maachen, relativ onvirsiichteg.
Véierte Punkt: Déi grouss Impfzentren duerch 
d’Land fannen ech vum Prinzip aus och okay. Elo 
kann een natierlech iwwert d’lokal Implantatiounen 
vun deem engen - Norden, Oste - schwätzen, an et 
muss een ëmmer drop oppassen, datt och d’Acces-
sibilitéit esouwuel vun den Tester wéi vun den 
Impfzentren esou gemaach gëtt, datt jiddwereen 
dee selwechten Accès huet. Mee déi fundamental 
Decisioun, fir lokal Zentren ze maachen, fannen ech 
soulaang richteg, wéi mer et mat engem Pfizer/
BioNTech-Vaccin ze dinn hunn, dee minus 70° C 
Stockage brauch an deen ee guer net anescht sto-
ckéiert an un d’Leit kritt.
Par contre soen ech awer hannendrun, wa mer elo 
an deenen nächste Wochen aner Vaccine kréien, 
déi ganz anescht transportabel a stockabel sinn, da 
kann ee sech duerchaus aner Weeër iwwerleeën, 
wéi een déi Impfung kann un d’Leit kréie mat Dokte-
ren, bei den Dokteren an de Privatpraxissen an esou 
weider. An do war meng direkt Fro un d’Regierung: 
Sinn do esou Kontakter geholl? A wéi soll dat an 
Zukunft gestalt ginn?
Fënnefte Punkt: Ee vun de grousse Reprochen, déi 
ech awer hei maachen, dat ass dee vun der Vitess 
vun den Impfungen. Exceptioun emol erausgeholl 
déi zweet Impfung, déi mer reservéieren, ass et 
awer nach kloer, wann een international Vergläicher 
mécht bei deenen Dosissen, déi mer bis elo ver-
ofreecht hunn, datt mer wäit hannendra sinn an och 
e gutt Stéck hannert deene Länner, déi änlech Stra-
tegien hu wéi mir. Dat huet näischt ze di mat der 
Reserv vun der zweeter Dosis. Dat ass einfach, well 
mer an dësem Moment richteg lues sinn. A wann 
ee weess, datt mer eng Course géint d’Zäit am-
gaange sinn ze maachen, a wann ee weess, datt 
d’Leit net verstinn, firwat mer esou lues sinn, da 
weess een och, datt se Schwieregkeeten hunn, dat 
ze akzeptéieren.
Mir verlaangen haut, datt déi rapid Utilisatioun vun 
deenen éischten Dosissen, déi do sinn, och esou 
schnell wéi méiglech gemaach gëtt. Mir hunn net 
d’Impressioun, datt dat haut de Fall ass.
Mäi sechste Punkt, dat ass d’Aart a Weis, wéi 
geimpft gëtt an den Zentren a mat den Équipe-mo-
billen. Ech war richteg erschreckt, wéi Der mer eng 
Äntwert op d’Question parlementaire, eng Question 
urgente, ginn hutt, wou Der gesot hutt, et wäre just 
30 % vun Äntwerten do vu Leit, déi sech ageschriw-
wen haten. Bon, dat huet sech duerno, well d’De-
laien nach net ofgelaf waren, och verbessert. Ech 
weess elo d’Zuelen net genau. Se hu sech verbes-
sert, mee ech mengen, datt et sengerzäit keng gutt 
Decisioun war, fir ze soen, datt d’Personal aus den 
Altersheimer misst an d’Victor-Hugo-Hal goen, fir 
sech impfen ze loossen, well wëssend, datt vill 
Grenzgänger derbäi sinn, weess een, datt dat fir déi 
e laangen a komplizéierte Wee ass, fir dat nach 
niewent hirer Aarbecht esou ze maachen.
An ech hunn d’Madamm Federspiel elo héieren, déi 
gesot huet, déi Decisioun wär elo geännert ginn. All 
déi Leit géifen och an den Haiser elo geimpft ginn. 
Ech fannen et also gutt, datt déi Decisioun, déi ech 
als falsch empfonnt hunn, elo zréckgeholl ginn ass 
a changéiert ginn ass an eng, déi méi sënnvoll ass.
Mee dann ass haut d’Fro, well dat jo awer weesent-
lech ass fir d’Perceptioun vun den Impfungen: Wel-
chen Taux vun Impfungen hu mer momentan an de 
Spideeler, an den Haiser fir eeler Leit respektiv ën-
nert deem anere Personal? Wou si mer do drun?
An déi aner Fro, dat ass: Wann aner Vaccinen elo 
do sinn, kënnen dann och aner Acteuren an d’Spill 
kommen? Sinn do scho Virbereedungsaarbechte 
mat den Doktere gelaf? A wann Der eis do kéint Ex-

plikatioune ginn, wär ech ganz frou driwwer, well 
déi Hausdokteren, mat deenen ech schwätzen, déi 
soe mer, si wéisste momentan nach net, ob oder 
ob net. Mee dann ass et gutt, wann Der do kéint 
eng Äntwert drop ginn. Da kann ech déi och wei-
dergi respektiv d’Leit kënne se op dem Chamber 
TV lauschteren.
Mäi siwente Punkt, dat sinn d’Invitatiounen, déi ge-
maach gi fir d’Impfung. Ech hoffen, datt déi e wéi-
neg besser an anescht gi wéi déi beim Large-Scale-
Testing, well soss gëtt et ganz schwiereg fir Leit 
iwwer 75 Joer.
Ech wëll dat awer och méi nuancéiert soen. Ech 
fannen dat beim Large-Scale-Testing relativ gutt 
organiséiert fir Leit, déi uerdentlech kënne mam 
Ordinateur ëmgoen. Déi uerdentlech kënne mam 
Ordinateur ëmgoen! Ech hunn dat tipptopp fonnt. 
Mee dat geet net fir déi eeler Leit. Da kréien ech 
gesot, hei ass telefonéiere méiglech oder zréck-
schreiwen. Och dat ass fir eeler Leit heiansdo och 
ganz, ganz ..., nee, och dat ass ganz komplizéiert 
heiansdo fir eeler Leit.
Dofir war meng Fro hei: Kann een net och kucken, 
datt déi Organismen, déi bei den eelere Leit elo 
souwisou doheem sinn an déi vill Kontakt mat hin-
nen hunn - an dat si jo dann déi Leit, fir déi et hei-
ansdo méi schwiereg ass, eenzel Aktiounen ze 
maachen -, Organisme wéi Hëllef doheem, wéi 
Help, wéi Repas sur roues, wéi d’Stad Lëtzebuerg 
oder Änleches, datt déi och kënne gesot kréien, wa 
se bei se ginn, vläicht deene Leit kënnen hëllefen, 
déi Aschreiwungen, déi Telefonen ze maachen, 
datt mer do sécher sinn, datt mer och weiderkom-
men, respektiv déi Famill, déi op se kuckt, datt déi 
kann ugeschwat ginn, fir déi Aschreiwung ze maa-
chen, datt mer och déi richteg Tauxe bei deene 
vulnerabele Leit do kënnen erreechen?
Mäin aachte Punkt, dat ass e weesentleche Punkt. 
Dat ass dee vum Impfplang an der Impfstrategie. 
Mir hunn eis schonn doriwwer auserneegesat hei-
bannen am Haus an och dobaussen. Mir sinn der 
Meenung, datt een e kloeren a verbindleche Schee-
ma brauch, no deem d’Populatioun Accès zur Imp-
fung huet.
Dir hutt bis elo eng éischt Etapp an eng zweet 
Etapp festgeluecht. Mir brauchen - dat ass eis 
Mee  nung - och haut déi nächst Etappen. Net, wéini 
d’Leit geimpft ginn, mee a wat fir enger Reiefolleg 
se drukommen an a wat fir enger Etapp déi eenzel 
Kategorien drukommen.
Wéi wëllt Der een iwwerzeegen, sech impfen ze 
loossen, wann Der em iwwerhaapt keng Informa-
tioun gitt, wéini en dann eng Chance huet, fir drun-
zekommen? Dir kritt do eng Diskussioun soss 
iwwert den Zesummenhang, den Zesummenhalt 
vun der Gesellschaft, wann Der elo eng Diskus-
sioun musst féiere mat deenen eenzelne soziopro-
fessionelle Gruppen, wou déi eng an déi aner da 
froen, fir aus gerechten oder richtegen oder fal-
sche Grënn vir bäizekommen. Déi Diskussioun kritt 
een nëmmen evitéiert, wann een haut iwwert 
d’Prinzippien an iwwert d’Etappe Kloerheet schaaft.
Ech hunn och den Avis vun der Commission natio-
nale d’éthique gelies, deen d’ailleurs ganz interes-
sant ass a ganz, ganz ville Punkten. An ech hunn 
och gelies, datt si der Meenung sinn ..., déi sel-
wecht Meenung wéi d’Regierung hunn, andeem se 
kloer an däitlech soen, dat soll een elo nach net 
maachen. A se ginn och Argumenter un, firwat een 
dat nach net soll maachen, déi mer och nach aliich-
ten, well se soen, et sinn nach eng Rei Froen 
iwwert d’Effikassitéit vun den eenzelne Vaccinen, 
iwwert d’Protektioun géint Risken oder géint 
d’Transmissiounen, déi se mat sech bréngen, 
iwwert d’Durée vum Effet protecteur nach net defi-
nitiv. An dat sinn Äntwerten op Froen, déi mer 
brauchen. An domat kënne mer da besser eng 
Andeelung an Etappen duerno maachen.
Ech verstinn déi Argumenter ganz gutt. Déi sinn 
och richteg, sinn och logesch. Ech soen awer han-
nendrun, datt et net duergeet an eisen Aen als Ar-
gumentatioun, datt och nach aner Argumenter 
sinn. An et ass elo keng politesch Poleemik, déi 
ech hei maachen. Ech menge wierklech, datt mer 
jo awer wierklech eng Diskussioun hei hunn iwwert 
d’Adhesioun zu där Impfstrategie, vill Diskussiou-
nen a Contestatiounen, an datt et weesentlech ass, 
datt och aner Argumenter op den Dësch elo kom-
men. D’Noutwendegkeet, déi Adhesioun an déi 
Transparenz esou ze maachen ..., an déi kritt een 
och, wann een den Terrain occupéiert, wann ee 
ganz genau en Impfplang gëtt a wann een dann de 
Leit kloer an däitlech seet, wéi dat an deenen 
nächste Wochen an an deenen nächste Méint 
wäert goen.
D’Previsioun an d’Perspektiven, fir d’Adhesioun 
zum Impfplang ze kréien, dat ass dat, wat mer 
froen, wëssend, datt et och Argumenter an eng 
aner Richtung ginn. Mee wann ech de Stréch ën-
nert der Rechnung maachen, ass et fir eis wichteg, 
datt mer Previsioun do maachen, soss echappéie-
ren d’Leit engem an där ganzer Strategie do. An 
dat wär en décke Problem fir eis.

Mäin néngte Punkt, dat ass och dee vun den Infor-
matiounen. Ech fannen, datt och eng Rei Informa-
tiounen, déi elo momentan net gutt lafen, missten 
ëmgeännert ginn. Zum Beispill d’Informatiounen 
an den Altersstrukturen, wou eng Rei Altersheimer 
mer soen, datt se zwar wëssen, datt se an der 
éischter Etapp dra sinn, fir datt hir Leit geimpft 
ginn, mee momentan nach strictement net héieren 
hunn, wéini déi Équipe-mobillen da géifen dohin-
nerkommen.
An ech wëll soen, dat ass awer net onproblema-
tesch, dee Mangel un Informatioun, net well déi 
Professionell dat net géife packen - déi packen 
dat -, mee well d’Leit, déi an den Haiser sinn, jo 
awer getrennt vun hire Famillje liewen. A wa se net 
wëssen, wat fir eng Perspektive se hunn, dat si jo 
awer Haiser, déi an der éischter Etapp sollen dru-
kommen. Wa se net wëssen, wat fir eng Perspek-
tive se hunn, wa se net wëssen, wéini se dann erëm 
kënnen hir Famill méi gesinn oder anescht gesinn, 
ass dat awer a mengen Ae richteg problematesch.
An op där anerer Säit och e Mangel un Informa-
tioun momentan, deen zum Beispill doranner be-
steet, datt mer net wëssen, ob tëschent deenen 
zwee Vaccinen, déi momentan um Lëtzebuerger 
Marché sinn, dee vu Moderna op där enger Säit, 
dee vu BioNTech/Pfizer op där anerer Säit, dann 
elo en Ënnerscheed ass oder net, wien deen een, 
wien deen anere geimpft kritt, ob ee ka wielen, ob 
een net ka wielen. Och dat si warscheinlech ganz 
einfach Informatiounen, mee déi ech net onwich-
teg fannen, datt déi kloer an däitlech no bausse ge-
droe ginn.
A mäi leschte Punkt, dat ass dee fir d’Campagne fir 
d’Vaccinatioun. Ech fannen et e Feeler fir ze waar-
den, bis mer méi Vaccinen hunn, datt mer och kën-
nen an eng zweet, drëtt Kategorie impfe goen, ier 
mer eng uerdentlech Campagne ufänken.
An ech fannen et e Feeler aus zwee Grënn: Deen 
éischte Grond, dat ass, datt et weesentlech ass, 
datt mer eng wichteg positiv Grondstëmmung fir 
d’Impfung schafen an och bäibehalen. Et soll een 
elo vun der Zäit profitéieren, fir villes ze erklären. 
An dat ass an eisen Aen absolutt noutwendeg. A 
mir hu gesinn, datt d’Absence vu geziilter Kommu-
nikatioun och beim Gesondheetspersonal zu en-
gem Mangel un Adhesioun ka féieren.
An deen zweete Punkt, dat ass deen, well een, 
wann een dat net elo mécht, awer e ganzen Diskus-
siounsraum fräi léisst, en Diskussiounsraum fir 
Rumeuren, en Diskussiounsraum fir déi allerko-
meschst Theorien, fir d’Expressioune vu Scepticis-
men, fir negativ Campagnen, souguer fir eng Kons-
piratiounsrhetorik einfach de Raum opléisst, ouni 
eppes dergéintzesetzen. An dat ass geféierlech an 
eisen Aen!
A mir froen am Fong eng Informatiounscampagne, 
eng vast Informatiounscampagne op där enger 
Säit an eng geziilten un dee Publikum, deen Etapp 
pro Etapp ugeschwat gëtt, well mer et einfach 
wichteg fannen, datt een déi Explikatiounen un 
d’Leit gëtt an déi Adhesioun zu esou enger Cam-
pagne och sécherstellt. Dat net ze maachen, ass 
an eisen Aen e grousse Feeler.
Par ailleurs dann nach un eis Chamber selwer. 
Wann een deen Avis liest vun der Commission na-
tionale d’éthique, muss ech soen, datt e wierklech 
interessant ass, Här President, léiwe Mars, …

M. Mars Di Bartolomeo (LSAP), rapporteur.- Ech 
héieren.

M. Claude Wiseler (CSV).- Okay. ... well en eng 
Rei Froen uschwätzt, déi mir heiansdo ganz schnell 
iwwerginn - ech zéien eis do mat eran -, déi mer 
heiansdo ganz schnell iwwerginn, a wou ech dank-
bar wär, wa mer vläicht e puer Minutte méi kéinten 
drop verléieren. Zum Beispill de Konflikt tëschent 
der Autonomie individuelle op där enger Säit an 
dem Solidaritéitsprinzip an der Gesellschaft. Ech 
sinn elo keen, deen eng Obligatioun vun der Vacci-
natioun elo hei an de Raum setzt an dat wëllt. Mee 
wa mer soen, mir wëlle keng, wat mer jo alleguer 
heibanne gesot hunn, dann huet dat awer eng Rei 
Konsequenzen op eis Gesellschaft!

M. Mars Di Bartolomeo (LSAP), rapporteur.- Jo.
M. Claude Wiseler (CSV).- Dat heescht eppes. 

Ech fannen, datt e Gremium wéi eis Chamber sollt 
onpoleemesch doriwwer diskutéiere kënnen, well 
et ass net innocent, wat mer do soen. Also verstitt 
mech net falsch: Ech plädéieren net an déi aner 
Richtung, mee ech plädéieren, datt mer, wa mer 
eppes soen, och d’Konsequenze kucken.

M. Mars Di Bartolomeo (LSAP), rapporteur.- Mat 
Recht!

M. Claude Wiseler (CSV).- An ech fannen déi 
Diskussioun wichteg. Ech fannen et och wichteg, 
eng Diskussioun - d’Commission nationale d’éthi-
que schwätzt och iwwert den eetheschen Enjeu 
vun de Certificat-de-vaccinationen - ze féieren. Wat 
heescht dat? Wat huet et als Konsequenz, wa mer 
dat eent a wa mer dat anert maachen? Iwwert 
d’Abezéiung vun de Frontalieren an eis Impfstrate-
gie: Och dat huet Konsequenzen, deemno wat fir 

eng Strategie mer fueren, wéi mer dat uginn. Den 
Avis vun der Commission nationale d’éthique ass 
extreem interessant doran.
Iwwert de Prinzip vun de Prioritéite vu Vaccinatiou-
nen: Wat fir eng Prioritéiten? An aus wat fir engem 
philosophesche Grond gi mer wat fir eng Prioritéi-
ten? An iwwert d’Liste-d’attenten an d’Rechter, déi 
d’Leit hunn, fir vaccinéiert ze ginn: Och dat ass eng 
grondstaatlech politesch Fro, déi een, mengen ech, 
misst souguer ... Ech proposéieren, Här President, 
datt mer an där Kommissioun déi national ee-
thesch Kommissioun eng Kéier komme loossen, fir 
zumindest déi eng oder aner Diskussioun mat hin-
nen unzefänken. Well du kriss se op e ganz aneren, 
also ech wëll elo net soen, Level. Ech weess net, 
wou ech de Level soll stellen, mee et ass eng aner 
Zort vun Diskussioun, déi ee vläicht ka mat hinne 
féieren, wéi een anescht ka féieren. Dat wollt ech 
op jidde Fall als Propositioun maachen, net just 
deen Theema mat enger Motioun mat zwee Sätz a 
mat véier Wierder ofzehandelen, mee eis vläicht 
anescht drëm ze bekëmmeren. Och dat géif enger 
Chamber wéi der Lëtzebuerger Chamber, mengen 
ech, guttdoen, wa mer dat géife maachen.

M. Mars Di Bartolomeo (LSAP), rapporteur.- Dir 
sidd um ganz gudde Wee.

Une voix.- Très bien!
Une autre voix.- Ech stëmme mat.
M. Claude Wiseler (CSV).- O, ech si scho laang 

um gudde Wee, Här Di Bartolomeo!
(Hilarité)

M. Mars Di Bartolomeo (LSAP), rapporteur.- Dir 
sidd scho laang ënnerwee.

M. Claude Wiseler (CSV).- Dat ass zwar och 
wouer. Do huelt Der mech op mengem schwaache 
Punkt. Bon!
D’Konklusioun zu där ganzer Geschicht.
Deen éischte Punkt: Mir fannen, datt et wierklech 
net d’Zäit ass, fir méi opzemaachen. Mir fannen 
d’Verlängerung vun dëse Moossnamen noutwen-
deg.
Zweete Punkt: Mir schätzen de Risiko nach ex-
treem héich an. Mir hunn eng Rei Bedenken, ob déi 
Moossnamen, déi momentan en place sinn, duer-
ginn, respektiv wann ee wëllt eng uerdentlech Pre-
ventioun vun der neier Variant maachen - ech hunn 
doriwwer geschwat -, Schoulpolitik op där enger 
Säit respektiv Moossnamen op de Flughäfen op 
där anerer Säit.
Drëtte Punkt: Mir hu verschidde Beräicher, notam-
ment d’Schoul, wou mer wierklech méi virsiichteg 
wären a wou mer gär eng Rei supplementar Mooss-
namen hätten.
Véierte Punkt, dat ass, datt mer de Kader, deen 
d’Regierung setzt, momentan ze vill onkloer an ze 
vill konfus fannen. Eis feelt eng uerdentlech mët-
tel- a laangfristeg Strategie. Et feelen eis eng Ma-
trix vu wëssenschaftlechen Donnéeën, fir d’Deci-
sioune méi einfach ze maachen a méi einfach ver-
ständlech ze maachen. Et feelt eis eng bis zum 
Schluss duerchduechten Impfstrategie, déi haut 
nach net ganz kloer ass. Et feelt eis eng sachlech 
Kommunikatiounsstrategie, déi haut geduecht ass, 
fir d’Impfung ze fërderen.
An aus deene Grënn musse mer haut zu dësem 
Text Nee soen. Mir kënnen en net stëmmen a mir 
wäerte mat Nee stëmmen dozou.

Une voix.- Oo!
(Interruptions diverses)

Plusieurs voix.- Très bien!
M. Fernand Etgen, Président.- Merci villmools, 

Här Claude Wiseler. An den nächsten ageschriw-
wene Riedner ass den honorabelen Här Gilles 
Baum. Här Baum, Dir hutt d’Wuert.
(Brouhaha)
Den Här Baum huet d’Wuert a soss keen!

M. Gilles Baum (DP).- Kolleeginnen a Kolleegen, 
ech géif gären ufänke mat engem ganz, ganz 
grousse Merci: E ganz grousse Merci un d’Leit do-
baussen, alleguerten d’Leit dobaussen, déi sech an 
de leschte Wochen a Méint mat ganz vill Gedold, 
mat ganz vill Disziplin an och mat ganz vill Zesum-
menhalt un d’Reegele gehalen hunn an déi dozou 
bäigedroen hunn, dass mer haut do sinn, wou mer 
sinn.
A mir sollten eis emol, mengen ech, eng Kéier ze-
summen, an dann ass et mir ganz egal, ob een zu 
menger Rietser oder zu menger Lénker sëtzt, mir 
sollten eis emol eng Kéier alleguer zesumme 
freeën, well mer awer zesummen e gutt Stéck Wee 
gemaach hu mat de Leit dobaussen. D’Leit hunn op 
d’Zänn gebass. D’Leit hu verzicht. D’Leit hunn ze-
summegehalen a si hunn eis gehollef, dat ze erree-
chen, wat an där Phas, an där mer sinn, immens 
wichteg ass, nämlech Loft. Loft an de Spideeler, 
dat ass dat, wat mer alleguerten als iewescht Zil 
haten. An ech mengen, do wäert ech Iech herno 
mat e puer Zuele beleeën, dass mer do wierklech 

zesummen - et ass mer wichteg, dat ze soen! -, mat 
alleguerten de Leit hei am Land zesummen eppes 
geleescht hunn.
Eis Zuele si weiderhi stabill. Si si weeder no de 
Feierdeeg eropgaangen nach si se no Silvester an 
d’Luucht geschoss. An ech mengen, dass et de 
richtege Choix war, dass mer wärend der Chrëscht-
vakanz an iwwert d’Feierdeeg net opgelockert 
hunn.
Zweetens weisen dës Zuelen, dass déi aller-
meeschte Leit - déi allermeeschte Leit - sech ganz, 
ganz gutt un d’Reegelen halen. Si hu verantwor-
tungsbewosst a solidaresch gehandelt, an ech 
mengen, dat ass net fir jiddwereen einfach. An 
duerfir, mengen ech, am Numm vun eis all un d’Leit 
dobaussen e ganz, ganz grousse Merci!
Mëtt Dezember louche mer nach bei ronn 300 Nei-
infektiounen den Dag. An zanter ufangs Januar leie 
mer esou tëschent 140 an 150 Infektiounen, den 
Taux de positivité ass ënner 2 % gefall, woumadder 
mer am europäesche Vergläich relativ gutt dostinn, 
an och d’Coronastep-Etüd weist manner héich 
Wäerter vum Virus am Ofwaasser. Ech mengen, dat 
si gutt Noriichten. Mee mir mussen eis awer be-
wosst sinn, dass mer hei nach laang net derduerch 
sinn. Mir gesi Liicht um Enn vum Tunnel, mee mir 
sinn nach net derduerch.
An erlaabt mer, dat hei mat e puer Zuelen ze be-
leeën. Wann ech déi lescht dräi Wochen analyséie-
ren, d’Woch vum 4. Januar op d’Woch vum 11. an 
d’Woch vum 18. Januar, da stellt ee fest, dass mer 
am Duerchschnëtt erofgi vun 165 Neiinfektiounen 
den Dag op 137 déi Woch drop an d’lescht Woch 
op 134. Et ass awer ganz, ganz wichteg, dass mer 
déi doten Zuele vun den Neiinfektiounen nach mas-
siv drécken. Wann ech mech referéieren op d’Task-
force, déi gesot huet, wa mer esou ëm déi 200 
géife leien, da wär et, ze handelen an de Spideeler 
an den Tracing wär ze handelen, da géif ech soen: 
Okay, am Moment si mer op enger Schinn, déi posi-
tiv ass. Mee mir mussen awer déi doten Zuelen 
nach massiv erofkréien.
Den Taux de positivité pour les tests effectués sur 
ordonnance, do gi mer vu 5,67 % erof op 5,16 % an 
déi Woch drop op 4,63 %. Gëschter waren et 
4,75 %. Do si mer vun deem Zil, dat mer mussen 
hunn, dat Zil, wat d’WHO virgeschriwwen huet -
d’WHO seet: „Wann Der ënner 3 % leit, dann hutt 
Der déi Pandemie hei am Grëff.“ -, do si mer also 
nach net an do musse mer nach Efforte maachen.
Ganz kuerz den R-Wäert: Mir wëssen, dass mer do 
mussen op 0,7 % kommen. Mir waren och ee Mo-
ment op 0,7 %, mir sinn awer am Moment erëm 
ganz liicht iwwer 1 %.
An dann dat, mengen ech, wat eis awer alleguer-
ten, alleguerten um Häerz läit: Mir sinn an de Soin-
normallen erofkomm an der Betterzuel vu 76 op 69 
op 62 Better. Gëschter hate mer 49 Better be-
luecht. Op den Intensivstatioune si mer erofkomm 
vu 25 op 21 op 15 a gëschter 14. An et ass hei 
ugeklongen, dat gëtt eis d’Méiglechkeet, fir erëm 
an d’Phas 2 zréckzegoen, fir eis Loft ze ginn. An 
doriwwer sollte mer eis wierklech alleguerten ze-
summe freeën.
An déi Leit, déi hei am Land an och am Ausland ge-
sot hunn, déi Politik, déi mer zu Lëtzebuerg géife 
maachen, wär verantwortungslos, déi Leit hu sech 
geiert. Ech kann dat awer verzeien, well ech mech 
och ieren am Liewen. Mir ieren eis alleguerten. 
Mee ech mengen, dee Wee, dee mer zesumme 
ginn, dee Wee, wou mer gesot hunn, et wär de Lët-
zebuerger Wee, dee solle mer konsequent ze-
summe weidergoen, well mir wëssen net, a keen 
heibannen, et ass ugeklonge bei mengen zwee Vir-
riedner, dass mer net wëssen, a wat fir eng Rich-
tung dass dat Ganzt sech hei entwéckelt. A mir 
wëssen net, wéi mer an zwou oder dräi Wochen hei 
um Riednerpult stinn a mat wat fir engen Zuelen 
dass mer da konfrontéiert sinn.

Une voix.- Très bien!
M. Gilles Baum (DP).- No der Vakanz goufen 

d’Schoulen emol preventiv nach eng Woch zou ge-
looss. D’Kanner hunn eng Woch Homeschooling 
gemaach. Et sinn awer och Leit aus dem Ausland 
zréckkomm a se hu vläicht onwëssentlech e klenge 
Kaddo matbruecht, e klenge Souvenir.

Une voix.- E Kaddo?
M. Gilles Baum (DP).- Nee, et war kee Kaddo, et 

war e Souvenir, wat hätt kënnen dee Virus sinn. 
Och an der Vakanz kann ee sech, och an der Va-
kanz muss ee sech un d’sanitär Reegelen halen an 
oppassen! Dat ass immens wichteg. Et ass e wich-
tegen Aspekt, wann een am Ausland ass, deen ee 
soll am Hannerkapp behalen, dass do net alles 
méiglech ass, net alles erlaabt ass an dass alles 
dat, wat mer zu Lëtzebuerg anhalen, dann net méi 
gëllt, well an anere Länner ëmmer nees nei Muta-
tiounen optauchen.
Aus dësem Grond gëtt et dann och elo nei Sécher-
heetsbestëmmunge fir d’Arees um Findel, wann ee 
mam Fliger kënnt. Fir an e Fliger ze klammen, 
muss een en Negativtest presentéieren, deen net 

méi al ass wéi 72 Stonnen. An zousätzlech muss 
jiddwereen, deen aus engem Drëttstaat kënnt, dat 
heescht, net aus dem Schenge-Raum, e weidere 
Schnelltest bei senger Arrivée um Findel maachen. 
Wann dësen Test refuséiert gëtt, da gëtt direkt eng 
Quarantän ausgesprach. Dës Quarantän dauert 14 
Deeg an déi kann een net huelen als Congé de ma-
ladie. Dës Quarantän dauert also 14 Deeg, ausser 
et entscheed ee sech, en Test ze maachen. A wann 
deen Test negativ ass, dann ass d’Quarantän natier-
lech opgehuewen.
Et ass wichteg, dass mir dës nei Sécherheetsmesu-
ren aféieren, well mer och hei zu Lëtzebuerg déi 
brittesch an déi südafrikanesch Variant detektéiert 
hunn.
Loosst mech an dësem Zesummenhang e grousse 
Merci un den nationale Staatslaboratoire ausdré-
cken. Déi brittesch Variant ass warscheinlech net 
méi geféierlech, mee et schéngt, wéi wa se sech 
méi séier géif verbreeden. D’Prevalenz ass zwar hei 
zu Lëtzebuerg nach net esou héich, mee mir 
mussen d’Entwécklung am A behalen, well d’Situa-
tioun op eemol ganz, ganz séier kippe kann. An den 
nationale Staatslabo mécht hei eng exzellent Aar-
becht.
D’Aarbechter vum LNS sequenzéieren an der Woch 
bis zu 300 Prouwe vu positive Covidtester. An d’Se-
quenzéierung erméiglecht eng Identifikatioun vun 
deene verschiddene Varianten an eng Analys vun 
hirer Verbreedung an der Gesellschaft. Dat ass en 
extreem wichtegen a wäertvollen Outil fir ze iwwer-
waachen, wéi dee Virus sech weiderentwéckelt.
Eis Zuele si stabill. Et gëtt also zu dësem Zäitpunkt 
kee Grond, fir d’Mesuren ze verschäerfen, mee et 
ass och net den Zäitpunkt, fir ze lackeren oder on-
virsiichteg ze sinn. Nei Mutatioune vum Virus 
stellen eng reell Gefor duer an déi géifen eis Ef-
forten, déi mer déi lescht Wochen a Méint alleguer 
zesumme gemaach hunn, erëm futtimaachen.
Den Horeca-Secteur muss seng Diere weider zou-
hale bis op d’mannst den 21. Februar. Ech verstinn 
de Frust, jo zum Deel d’Roserei vun de Restaurant-
a Cafésbesëtzer, well se sech näischt méi wën-
schen, wéi kënnen erëm normal ze schaffen, ...

Une voix.- Très bien!
M. Gilles Baum (DP).- … well se sech näischt méi 

wënschen, wéi endlech erëm kënne Leit bei sech ze 
empfänken. Dëse Secteur ass ouni Zweifel am 
meeschte vun dëser Kris impaktéiert a muss och 
weiderhi gehollef kréien.
Ech hunn no menger leschter Interventioun hei vir-
un dräi Wochen e Message kritt vun engem Patron. 
En huet gesot: „Du schwätz ëmmer vun der Santé 
mentale, du schwätz awer net vun der Santé men-
tale vun deene Leit, déi am Horeca-Beräich schaf-
fen.“ Dee Mann ass Patron, en huet 80 Leit ënner 
sech. Mir hunn et gëschter héieren, d’Restaurante 
sinn elo schonn 165 Deeg cumuléiert zou, d’lescht 
Joer an dëst Joer. Ech wëll em soen, dass mer dat 
ganz, ganz seriö huelen. A wann een esou laang net 
däerf schaffen, hu mir Verständnis derfir, dass dat 
de Leit och op d’Gemitt schléit, ob ee Patron ass 
oder ob een am Restaurant Kach ass, zerwéiert 
oder an der Kiche schafft. Mir huelen dat och ganz, 
ganz eescht.
Zënter dem Mäerz 2020 kruten d’Betriber an d’Inde-
pendanten 265 Milliounen un Direkthëllef ausbe-
zuelt. An och elo am Januar huet de Mëttelstands-
minister, de Kolleeg Lex Delles, weider finanziell 
Hëllefen an Héicht vun 3.000, 3.500 a 4.000 Euro fir 
d’Independanten zougeséchert. Et ass dat Gesetz, 
dat mer virun zwee Deeg gestëmmt hunn. An déi 
Sue brauchen net rembourséiert ze ginn an op déi 
Suen entfalen och keng Steieren.
Iwwer 32.300 eligibel Dossiere goufen zanter dem 
Mäerz 2020 traitéiert. Et schéngt awer esou ze 
sinn, wéi wann eng Rei Dossieren net komplett age-
reecht gi wären oder wéi wann och d’Leit net wës-
sen, dass se fir esou munch Hëllefen eligibel sinn.
An ech wëll vun dëser Plaz hei duerfir gären e ganz, 
ganz dréngenden Opruff un d’Betriber an un d’Inde-
pendanten dobausse maachen: Informéiert Iech och 
géigesäiteg, fir wéi eng Aiden dass Der eligibel sidd, 
wat fir eng Suen dass Der kënnt vum Staat kréien, fir 
gehollef ze kréien. Fir eng ganz Rei un Aiden ass et 
nämlech nach ëmmer méiglech, fir eng Demande
an  zereechen. Loosst Iech dës Geleeënheet wann-
echgelift net entgoen. De Staat ass do, fir Iech ze 
hëllefen. Passt wannechgelift op, dass Der e kom-
pletten Dossier erareecht, fir Är Demande ze maa-
chen, well nëmmen esou kann de Ministère Är De-
mande och traitéieren an esou kënnt Der Sue kréien.
An et ass mer zougedroe ginn, dass fir de Secteur 
vum Horeca och op der Homepage vun der Horesca 
e Link ass, wou een direkt gesäit, wat fir eng Aiden 
dass ee kritt, wou d’Formulairen drop sinn. Ech invi-
téieren alleguerten d’Leit aus dem Secteur vum 
Horeca, dohinner kucken ze goen an hir Aiden unze-
froen.

M. André Bauler (DP).- Ganz gutt a ganz richteg!
M. Gilles Baum (DP).- Kolleeginnen a Kolleegen, 

et ass geschwënn e Joer hier, dass mer déi éischt 

Infektioun vum Coronavirus hei zu Lëtzebuerg ha-
ten. An de Wonsch, dass mer dës Kris endlech han-
nerun eis kréien, gëtt ëmmer méi grouss. Mee nach 
si mer matten an der Kris a mir musse weider ze-
summenhalen, akzeptéieren, dass de Wee an d’Nor-
malitéit net vun haut op muer kann zréckgeluecht 
ginn. Mir kënnen alleguer zesummen eisen Deel do-
zou bäidroen, fir de Wee ze verkierzen, andeems 
mer eis och 2021 un d’Geste-barrièren halen. Well 
do, wou déi Mesuren agehale ginn, verschlechteren 
d’Zuele sech net.
Wéi schonns gesot, d’Infektiounszuele si relativ 
stabill. Dat ass an anere Länner leider net de Fall. A 
Frankräich diskutéiere se iwwer e weidere Lock-
down. An Däitschland gëtt et jo elo emol e Lock-
down bis de 15. Februar. An anere Länner, dorënner 
Spuenien, Tschechien, Portugal, schreiwe se am Ja-
nuar katastrophal Rekordzuelen.
Et ass ugeklongen hei an, ech mengen, et ass eis 
am Kader vun dëser Kris bewosst ginn, wéi wichteg 
dass d’Zesummenaarbecht an der Grenzregioun 
ass. Mir profitéieren als Lëtzebuerger vun den 
offene Grenzen, awer och eis Frënn aus der Belsch, 
aus Frankräich an aus Däitschland. A mir mussen 
déi Groussregioun nach verstäerkt liewen.
E klenge Bléck just iwwert d’Grenzen, fir nach eng 
Kéier de Point ze maachen, wat fir eng Mesuren an 
eisen Nopeschlänner am Moment gëllen.
D’Belsch, mat engem Taux d’incidence vu 5,6 %, dee 
stabel ass zu deem, wat ech hei virun dräi Woche 
gesot hunn, do sinn d’Commercen, d’Schoulen op. 
Si hunn e Couvre-feu.
A Frankräich ass den Taux d’incidence ganz, ganz 
liicht erofgaange vu 7,2 op 7,1. Mee, wéi gesot, do 
steet en neie Lockdown am Raum, e gëtt disku-
téiert. Och do sinn d’Commercen, d’Schoulen op an 
et gëtt e Couvre-feu.
An an Däitschland, wou mer awer nach ëmmer 
iwwer engem Taux d’incidence vun 10 % leien - ech 
mengen, dat ass awer nach e ganz groussen Ënner-
scheed zu eis -, do gëtt et keng Ausgangsspär, mee 
et gëtt an deene Regiounen, wou den Taux d’inci-
dence extreem héich ass, déi Limitatioun vun de 15 
Kilometer, an deenen ee sech ka beweegen.
Aus dësem Grond gëtt och op EU-Niveau iwwer méi 
streng Reesbestëmmungen diskutéiert. An anescht 
wéi an der Belsch wëllt eis Regierung kee Verbuet 
vu Reesen decidéieren, mee si réit awer vun allen 
net essenzielle Reesen a Grenziwwerschreidungen 
of. Dem Virus a virun allem senge villfältege Muta-
tiounen dierfe mir net déi néideg Geleeënheet bid-
den, fir sech ze verbreeden.
Här President, wéi gesot, mir däerfen dem Virus elo 
keng Chance ginn, fir erëm op d’Féiss ze kommen, 
fir erëm méi staark ze ginn. An dowéinst ginn déi 
Mesuren, déi mer den 8. Januar beschloss hunn, 
ëm dräi Woche verlängert. De Message ass kloer: 
Och 2021 musse mer virsiichteg bleiwen an déi sa-
nitär Mesurë respektéieren, fir eise Virsprong ze 
halen an och nach auszebauen.
Ech hu mer gëschter geduecht: Wéi solls de deng 
Covidried ofschléissen? An do ass mäi gudde 
Frënd, den André Vandendries, fréiere Buerger-
meeschter vun der Gemeng Biermereng, mer an de 
Kapp komm. Dee mécht all Woch seng eegen Ana-
lys, seng pertinent Analys. Dunn hunn ech em ge-
schriwwen, do hunn ech gesot: Wat géifs du de Leit 
muer mat op de Wee ginn, wann s de do uewe géifs 
stoen? An en huet mer fënnef Saache gesot, déi 
ech de Leit soll mat op de Wee ginn, déi pertinent 
sinn.
Éischtens huet e gesot: „Ech freeë mech immens, 
dass mer an de Spideeler erëm Loft hunn.“
Zweetens seet en awer: „Mir sinn nach ëmmer op 
ze vill héijen Infektiounszuelen. Mir däerfen elo net 
noloossen, virun allem well mer net wëssen, wat fir 
eng Varianten ënnerwee sinn a wéi se wäerte bei 
eis aschloen.“
Hien huet gesot, dass et nach ëmmer wichteg ass, 
un engem Strang ze zéien, d’Geste-barrièren ze 
respektéieren an d’Kontakter - dat huet e mer un 
d’Häerz geluecht - op e Minimum ze reduzéieren!
Dann huet den Här Vandendries mer gesot, d’Leit 
solle sech esou séier wéi et geet impfe loossen.
A ganz, ganz wichteg: Jiddweree vun eis soll an 
dësem Moment esou gutt wéi et geet den Horeca-
Secteur ënnerstëtzen.
Ech soen dem Här Vandendries Merci fir säin Input, 
fir meng Ried hei kënnen ofzeschléissen, an ech 
ginn am Numm vun der DP-Fraktioun den Accord zu 
dësem Gesetz.

Plusieurs voix.- Très bien!
M. Fernand Etgen, Président.- Merci villmools, 

Här Gilles Baum. An nächsten ageschriwwene Ried-
ner ass den honorabelen Här Georges Engel. Här 
Engel, Dir hutt d’Wuert.

M. Georges Engel (LSAP).- Merci, Här President. 
Covid fir d’zéngt. Jo, d’Mesuren, déi mer den 8. Ja-
nuar hei gestëmmt hunn, déi wierken. Si hunn net 
dee méi schlëmmen Zenario, dee Verschiddener 

heibannen opgezeechent hunn, ausgeléist. Gléckle-
cherweis sinn d’Zuelen net an d’Luucht gaangen. 
Dat ass positiv. Et ass och positiv, dass déi brit-
tesch an déi südafrikanesch mutéiert Variant net 
esou ausgebrach ass, wéi ee fäerte konnt. A mir 
hunn alles gemaach a mir maachen och nach ëm-
mer weider alles, fir dass dat an Zukunft och net 
kann antrieden.
Op d’Zuelen, Dir Dammen an Dir Hären, brauch 
ech net anzegoen. Dat huet de Rapporter Mars Di 
Bartolomeo a sengem exzellente schrëftlechen a 
mëndleche Rapport hei gemaach. Ech soen him 
och e grousse Merci fir säin Asaz hei an dësem 
Dossier. Fir d’zéngte Kéier huet en hei de Rapport 
presentéiert. En huet déi gutt Aarbecht och an 
enger Kommissioun mat enger Main de maître bis 
elo gefouert. E grousse Merci duerfir.
D’Zuele bleiwen awer am Endeffekt nach ëmmer 
héich. Se ginn zwar an déi richteg Richtung, et ass 
schonn e puermol gesot ginn, mee et ass awer leider
nach net de Moment, fir d’Hänn an de Schouss ze 
leeën. Mir musse weider oppassen, keng Lockerunge 
maachen, geschweig vun Entwarnunge schwät  zen.
Am Verglach zu eisen Nopeschlänner, déi jo, wéi 
ech dat scho virun dräi Wochen hei eng Kéier expli-
zéiert hat, quasi änlech, punktuell souguer nach 
méi streng Moossname wéi mir hunn, gëtt et Diffe-
renzen. Dat kënnt doduerch, dass d’Ausgangsbasis 
net iwwerall déi selwecht war. Lëtzebuerg huet, an 
et ass virdrun och schonn hei gesot ginn, wärend 
de Feierdeeg keng Lockerunge gemaach. Dat war 
mat Sécherheet déi richteg Decisioun.
Mir sinn doduerjer net an eng Progressioun vun den 
Infektioune komm. Déi Länner, déi dat gemaach 
hunn - den Här Wiseler huet et virdrun hei gesot; 
Spuenien a Portugal huet e genannt -, déi sinn an 
enger ganz schrecklecher Situatioun. Déi sinn an 
där exponentieller Wuesstumssituatioun vun den 
Infektiounen, déi ganz schwéier ze stoppen ass. 
D’Ministesch Paulette Lenert hat och schonn eng 
Kéier hei op der Tribün gesot: „Wann ee bis an där 
exponentieller Situatioun ass, dann ass et vill méi 
schwéier, erëm doraus erauszekommen.“ Mir si 
glécklecherweis net an där Situatioun.
An der Belsch sinn d’Zuele méi déif wéi bei eis, mee 
d’Zuelen, d’Infektioune ginn an d’Luucht. A Frank-
räich ginn d’Zuelen och an d’Luucht. An Däitschland 
ass den Trend wéi hei zu Lëtzebuerg. D’Zuelen, no 
der ECDC, wann ech mech op déi baséieren, ginn 
erof: 19 % an Däitschland, 20 % hei zu Lëtzebuerg.
De Mars Di Bartolomeo huet gesot: „D’Situatioun an 
eise Spideeler ass besser.“ Mir kommen an déi 
Phas 2. Mir sinn also souwäit, dass mer déi net 
urgent Interventiounen och erëm lues a lues kënne 
maachen. Dat ass berouegend. Et ass gutt ze wës-
sen, wann een Accident iergendzwousch geschitt, 
dass Plaz op den Intensivstatiounen ass, dass 
d’Leit kënne gehollef kréien an dass se opgeholl 
kënne ginn, ouni dass een anere muss säi Bett 
ewechgeholl kréien!
Nach ëmmer ass dat fir mech ee vun de wichtegs-
ten, wann net souguer dee wichtegste Krittär an där 
ganzer Pandemie hei. An dat soll och all deene ge-
sot ginn, déi haut gesond sinn an déi net am Alter 
si vun deenen, déi besonnesch ufälleg si fir de 
Virus an déi mengen, dass d’Mesuren hei zu Lëtze-
buerg iwwerdriwwe wären an dass se vill ze streng 
wären.
Et geet hei och ëm hir Gesondheetsversuergung. Et 
geet och hei drëms, dass si, dass hir Frënn, jo dass 
hir Kanner ugepassten héichwäerteg Soine kréien, 
wa si se brauchen, dass se eng Plaz an der Rea 
kréien, wa se eng brauchen, dass se net, wéi dat an 
anere Länner de Fall ass, virun der Dier vum Spidol 
ëmgedréit ginn, wa se Hëllef brauchen a wann hiert 
Liewen um Spill steet, well keng Plaz am Spidol 
ass, wéi dat am Moment a Portugal, a Spuenien 
oder och nach an anere Länner de Fall ass. Leider 
ass net jiddweree sech däers bewosst. 
Duerch déi manner héich Infektiounszuele kann och 
den Tracing besser fonctionéieren. De Famillje-
krees bleift d’Haaptustiechungsquell mat 38,2 %. 
An awer musse mer kucken, dass mer déi 33,7 %, 
bei deene mer net wëssen, wou dass d’Infektiounen 
hierkommen, musse reduzéiert kréien. Mir mussen 
och am Familljekrees nach méi fuerschen, nach 
méi Informatioune kréien, fir dass mer wëssen, vu 
wou dass d’Ustiechungen hierkommen, soudass 
mer och do kënne méi preventiv schaffen.
Jo, Lëtzebuerg geet säin eegene Wee. Mir hunn dat 
dacks genuch gesot. An dee Wee erweist sech och 
als dee richtege Wee. Lëtzebuerg huet, jo, bis elo 
seng eege Responsabilitéit geholl. Dat war an dat 
ass och couragéiert gewiescht. An et ass richteg 
gewiescht. Lëtzebuerg huet seng Responsabilitéit 
geholl an huet déi Beräicher opgemaach, déi uge-
passt waren, fir an där Situatioun opzemaachen, 
dat, andeems mer d’Butteker erëm opgemaach 
hunn an andeems mer d’Schoulen erëm fonctio-
néiere gedoen hunn. Dat ënner ganz strenge 
Moossnamen a Reegele mat dem Resultat, dass 
d’Zuele weider erofgaange sinn an dass se net 
duerch de Plaffong gaange sinn.

Dat ass jo och en Zil vun eiser Politik: dat zou loos-
sen, wat noutwendeg ass, an dat opmaachen, wat 
mer veräntwere kënnen. Eis ass et wichteg, d’Fräi-
heeten net méi anzeschränke wéi néideg, net méi 
Restriktiounen ze ordonnéiere wéi noutwendeg. An 
duerfir hu mer och deen 8. Januar liicht Lockerunge 
geholl. Lockerungen, déi mer och veräntwere kën-
nen an och dee Moment konnten.
Ech hunn de Constat gemaach, dass hei am Haus 
eng Partie Oppositiounsparteien d’Fräiheete méi 
streng ageschränkt hätten, an dat net - an dat soen 
ech hei ganz kloer -, well se gären d’Fräiheete vun 
de Leit aschränken, well se gären d’Fräiheete vun 
de Leit ewechhuelen. Sécher net! Dat géif ech hei-
bannen och kengem wëllen ënnerstellen. Mee si so-
ten dat aus der Suerg eraus, dass d’Infektiouns-
zuele géifen an d’Luucht goen an dass mer an eng 
ganz schwiereg Situatioun hei géife kommen.
Dat soen ech, well, an dat kann ech hei ëmmer 
erëm widderhuelen, hei am Sall an och iwwerhaapt 
kee bei dësem Iwwerfall vum Virus d’Wourecht ge-
pacht huet. An do muss een, wann een d’Analys vun 
deene leschten zéng Méint da mécht a wann een 
éierlech ass, dann awer och soen, dass eis Regie-
rung déi Gratwanderung tëschent „der Fräiheet 
loossen“ an „de Restriktiounen imposéiere“ ganz 
gutt hikritt huet. Déi richteg Decisioune goufe ge-
holl zum richtegen Zäitpunkt, well d’Virsiicht an 
d’Verantwortung Hand an Hand gaange sinn a well 
d’Gesondheet vun all eise Bierger ëmmer am Vir-
dergrond stoung.
An dat mat deene Konsequenzen, déi mer kennen. 
Et ass virdrun hei gesot ginn: Den Horeca-Beräich, 
mee awer och den Evenementiel, de Caterer an all 
déi aner, déi hunn et am Moment schwéier. Ech si 
frou, dass mer e Mëttwoch konnten en neit Gesetz 
hei stëmme fir d’Independanten. D’Formulaire si 
vun haut un online. Ech hu mer soe gelooss, dass 
haut schonn 200 Demanden eragaange sinn, fir déi 
Hëllef ze kréien. Déi Hëllef gëtt also gebraucht. Dat 
ass de richtege Wee. Et ass och gutt, dass mer déi 
Hëllefen do gestëmmt hunn.

M. André Bauler (DP).- Très bien!
M. Georges Engel (LSAP).- De Vaccin versprécht 

Liicht am Tunnel. Heizou wéilt ech och gär e puer 
Wuert soen. All d’Diskussiounen ëm d’Impfen, déi 
alleguer Onsécherheet bréngen, déi Onsécherheet 
streeën, brénge just Angscht an Zécken, fir sech 
impfen ze loossen, mat sech. An dat musse mer 
verhënneren!

Une voix.- Très bien! 
M. Georges Engel (LSAP).- Well, op alle Fall emol 

a mengen Aen: D’Impfen ass deen eenzegen Aus-
wee aus dëser sanitärer Kris. Der Regierung virze-
werfen, dass se keng Strategie hätt, dat ass abso-
lutt falsch, a fir d’Impfverhale vun de Leit och 
kontraproduktiv.
Wann ech dem Här Wiseler seng zéng Punkten, déi 
e virdru gesot huet - ech hu mer se alleguer no-
téiert -, hei huelen, da kann ech mat enger ganzer 
Partie vu senge Punkten och d’accord sinn. Dee 
Constat hunn d’Regierung an d’Oppositiounspar-
teien an d’Majoritéitsparteie jo och gemaach. Et 
wär u sech flott, wa mer hei net géife soen: „Mir 
hätten et besser gemaach. Mir sinn déi mat deene 
besseren Iddien“, mee wa mer hei géife konstruktiv 
zesummen un engem Seel zéien, fir dass mer alle-
guer kéinten deem Virus hei Paroli bidden. 
Et ass richteg, sech als klengt Land der EU uge-
schloss ze hu bei der Bestellung fir de Vaccin. Och 
wann een haut constatéiert, dass bei der EU vläicht 
net alles esou gelaf ass, wéi et hätt sollen, mee en 
nationalen Impfkrich an der EU evitéiert ze hunn, 
dat ass sécherlech en Erfolleg vun dëser Initiativ. Et 
ass och richteg, soulaang net anescht vun de Wës-
senschaftler indiquéiert, dass mer déi zweet Imp-
fung, déi noutwendeg ass, zum Beispill beim 
Pfizer/BioNTech-Vaccin, reservéiere fir déi, déi 
schonn déi éischt Impfung kritt hunn. Och do sinn 
ech op enger Linn mam Här Wiseler.
Et ass och richteg, dass mer den Eethikrot mat dë-
ser kriddeleger Fro, wie fir d’éischt soll geimpft 
ginn, befaasst hunn. Nee, mer hunn den Eethikrot 
net ze spéit domadder befaasst, mee am richtege 
Moment, an dass mer d’Recommandatioune vum 
Eethikrot och suivéieren.
D’Presidentin vum Eethikrot - si ass scho virdrun zi-
téiert ginn, d’Madamm Julie-Suzanne Bausch - huet 
gesot an engem Interview beim 100,7 zum Sujet 
vun de verschiddene Beruffsgruppen, fir déi impfen 
ze loossen, dass et am Moment nach guer net 
méiglech ass, esou wäit ze denken, wéi hei ëmmer 
gefrot gëtt. Mir sinn an der Phas 2 an déi kann 
eréischt am Mäerz ëmgesat ginn. Ausserdeem sot 
si, an dat ass fir mech mat dee wichtegste Saz, dee 
si gesot huet, dass een de Leit keng falsch Ver-
sprieche maache soll bei den Impfungen.
(Interruptions diverses)
Et hätt dofir am Moment och kee Wäert, en detail-
léierten Impfplang mat deene ville verschiddenen 
Etappen auszeschaffen. Dat ass och de Problem 
bei de Laangzäitprognosen, déi hei ëmmer gefuer-

dert ginn. Och do soll ee keng falsch Hoffnunge 
maachen! Et gëtt hei gesot: „Sot de Leit dach, wéini 
se geimpft ginn!“ Ma dat hänkt vun esou ville Krittä-
ren of, Här Wiseler! Dir wësst et! An Dir hutt se 
selwer opgezielt.

M. Claude Wiseler (CSV).- Dat huet awer och kee 
gesot. Ech hu gesot ...

M. Georges Engel (LSAP).- Dach, Dir hutt 
gesot: …

M. Claude Wiseler (CSV).- Nee, nee, nee.
M. Georges Engel (LSAP).- ... „Sot de Leit dach 

wéini dass se geimpft ginn!“
M. Claude Wiseler (CSV).- Nee, ech hu gesot: 

„Sot d’Reienfolleg, wéi se geimpft ginn!“ Net wéini.
M. Georges Engel (LSAP).- Maja, d’Reiefolleg, 

wéini dass se solle geimpft ginn.
M. Claude Wiseler (CSV).- Ma dat ass awer e 

fundamentalen Ënnerscheed. Sot d’Prinzippien, no 
deenen Der d’Leit wielt an d’Reiefolleg! Net den Da-
tum.

M. Georges Engel (LSAP).- Ma dat hänkt vu ganz 
ville Krittären of. Ech zielen Iech nach emol eng 
Kéier déi puer op, déi ech hei wëll ernimmen. Et 
hänkt vum R-Wäert of. Et hänkt vun den Infektiouns-
zuelen of. Et hänkt awer och dervun of, ob mer am 
Spidol nach genuch Plazen hunn. Wann elo e grous-
sen Accident kënnt, da si mer erëm an enger anerer 
Situatioun. Et hänkt vun der Mutatioun vum Virus 
of. Et hänkt vum Impfstoff of, vun de Produktiou-
nen, vun deem, wéi mer nokommen, déi Impfstoffer 
och hei zu Lëtzebuerg ze kréien.
Virun engem Mount huet nach jiddweree geduecht, 
mir kréichen den Impfstoff. Mee elo wësse mer, 
dass mer en awer net zurzäit kréien. Virun e puer 
Deeg wousste mer och nach net, dass de Moderna-
Impfstoff géif géint déi Mutatioun wierken. Alles 
dat spillt jo awer mat an där ganzer Laangzäitpro-
gnos!
Et geet och drëms fir ofzeweien, wéi dass d’Santé 
mentale hei zu Lëtzebuerg ass. Et geet och drëms 
fir ofzeweien, wéi d’Leit iwwerhaapt nach matmaa-
che bei deene Mesuren. Et ass virdru gesot ginn: 
„Mir soen de Leit Merci.“ Et ass och richteg, dass 
mer de Leit musse Merci soen, mee iergendwa 
kéint nach eng Kéier de Moment kommen, wou 
d’Leit soen: „Ma, mir hunn es sat!“ An dee Moment 
musse mer awer och ze pake wëssen. An da kann 
een net soen: „A nee! Mir hunn elo e Plang an dee 
Plang, dee verfollege mer elo, well mer deen eng 
Kéier virun dräi Méint opgestallt hunn.“
Et muss een natierlech och kucken, wéi dat am in-
ternationale Verglach ass. Och den internationale 
Verglach ass extreem wichteg. An et ass virdru ge-
sot ginn: „Mir ginn emol endlech kucken, wéi mer 
am internationale Verglach stinn.“ Ma wësst Dir 
dann, wéi d’Impfzuelen an Däitschland, a Frank-
räich an an der Belsch evoluéieren an den nächste 
Joren ... an den nächst Wochen?! Ech hoffen net an 
den nächste Joren - an den nächste Wochen.
Duerfir, alles dat, wann Der sot: „Mir maachen elo e 
Plang an dee Plang hale mer an. Wa mer bei 30 % 
Geimpfte sinn, da ginn d’Restauranten erëm op.“ 
Dat ass de Leit eng falsch Hoffnung gemaach! Dat 
ass d’Leit op e falsche Wee gefouert. An dat ass 
menger Meenung no absolutt kontraproduktiv!

Une voix.- Ganz richteg!
M. Georges Engel (LSAP).- An der Impfstrategie -

op déi ech nach eng Kéier wëll zréckkommen -, och 
do ass et net méiglech, en definitiven Impfplang ze 
kréien, well d’Lëtzebuerger Regierung orientéiert 
sech no gesondheetspoliteschen Ziler a si kuckt 
nom Fonctionnement vun eisem - vun eisem! - Ge-
sondheetssystem a fir deen och hei ze erhalen.
An natierlech, an dat bleift déi alles entscheedend 
Fro, niewent all deenen aneren och: Kréie mer iw-
werhaapt deen Impfstoff, dee mer brauchen? A 
kréie mer en zu deem Zäitpunkt, wou mer e brau-
chen?
Ech hunn dofir am Ufank gesot - an ech si frou, 
dass elo e puer méi Leit vun der CSV heibanne sinn, 
da kann ech et nach eng Kéier soen -: Keen, Dir 
Dammen an Dir Hären, huet an dësem Dossier 
d’Wourecht gepacht. Mir maachen alleguer - jo och 
d’Oppositioun - eist Bescht. A si ginn alleguerten 
hei déi Iddien, déi se mengen, dass déi bescht wä-
ren. Mee kommt, mir maachen dat zesummen! 
Kommt, mir maachen dat net ee géint deen aneren! 
Kommt, mir soen net: „Mir hätten et besser ge-
maach. Mir hätten et esou an esou gemaach an 
duerfir wär et besser gewiescht.“! Kommt, mir maa-
chen dat net, well dat hëlleft an dëser Situatioun 
kengem!
(Interruption)
An ech soen Iech och: Dat hëlleft Iech als Opposi-
tioun sécherlech net weider.

Mme Martine Hansen (CSV).- Solle mir keng Pro-
positioune maachen?

M. Georges Engel (LSAP).- Nee, nee, nee. Natier-
lech sollt Der Propose maachen. Ech hu jo gesot: 

„Kommt, mir maachen dat zesummen!“ An net an 
der Form: „Mir maachen dat besser.“ Well dat 
bréngt Iech näischt.
(Interruptions)
Ech ginn heimadder den Accord vun der LSAP zu 
deem Projet an ech soen Iech Merci fir d’Nolausch-
teren.

Plusieurs voix.- Très bien! 
M. Fernand Etgen, Président.- Merci villmools, 

Här Georges Engel. Den nächsten ageschriwwene 
Riedner ass déi honorabel Madamm Josée 
Lorsché. Madamm Lorsché, Dir hutt d’Wuert.

Mme Josée Lorsché (déi gréng).- Merci, Här 
President. Dir Dammen an Dir Hären, jo, et ass ge-
sot ginn, a ville Länner sinn d’Mënsche mat radikale 
Moossname konfrontéiert. A wann ee sech dat 
esou virstellt, dann ass ee frou, datt een net do lieft.
Ech schwätze vu Confinementer oder Ausgangs-
spären, déi schlëmmer si wéi eis, Ausgangsspären 
ab 18.00 Auer owes, laange Quarantäne fir Aree-
sender, déi laang an engem Zëmmer musse blei-
wen, bis se e Schrëtt däerfen erausgoen, engem Be-
weegungsradius vu maximal 15 Kilometer ronde-
rëm d’Haus, zoue Schoulen an dem Lockdown vu 
ville Secteuren.
Zu Lëtzebuerg verlängere mer haut e Gesetz, wat 
vun esou aschneidende Moossnamen awer nach e 
gutt Stéck ewech ass.

M. André Bauler (DP).- Dat ass wuel wouer.
Mme Josée Lorsché (déi gréng).- D’Gesetz, dat 

mir fir dräi Woche verlängeren, well d’Situatioun et 
zum Gléck erlaabt, garantéiert nämlech weiderhi vill 
Fräiheeten a Rechter, vun deenen d’Mënschen an 
anere Länner nëmme kënnen dreemen, quitte datt 
d’Aktivitéiten zu Lëtzebuerg noutgedrongen och 
streng gereegelt sinn. Esou zum Beispill: d’Grond-
recht vun de Kanner an d’Schoul ze goen - fir eis e 
wichtegt Grondrecht; d’Grondrecht op Beweegung 
an d’Begéinen an engem Veräin zesumme mat ane-
ren - natierlech ënner gereegelte Formen; d’Grond-
recht op Produktioun a Participatioun an alle Beräi-
cher vun der Kultur; d’Grondrecht ze entscheeden, 
wéi eng Artikele fir ee selwer als essenziell gëllen a 
wéi eng net. Fir déi eng sinn et Alkohol an Tubak, fir 
déi aner sinn et Kannerschong fir de Wanter. Ech 
hat dat Beispill schonn déi leschte Kéier zitéiert.
Wichteg ass awer och, datt dëst Gesetz d’Isolatioun 
vun elengliewende Mënsche verhënnert, och wann 
de Besuch am Privatberäich weiderhin extreem limi-
téiert bleift. Déi Moossnam, et ass bekannt, ass fir 
vill Mënsche ganz schwéier ze erdroen.
Op där anerer Säit muss een awer wëssen, datt e 
groussen Deel vun den Infektiounen am direkten 
Ëmfeld vun de Familljen an de Frënn stattfënnt. Dat 
gëtt am Kader vum Tracing ëmmer méi kloer. Et 
kënnt virun allem dohier, datt ee sech a Frëndes- an 
a Familljekreesser méi sécher fillt wéi am ëffent-
leche Raum, an nom Motto „mir si jo ënner eis“ der-
vun ausgeet, datt de Virus sech eigentlech just 
beim Noper kann ophalen a just den Noper kann 
ustiechen.
Här President, Dir Dammen an Dir Hären, eng Me-
dail huet ëmmer zwou Säiten. Wann ech vu Grond-
rechter a Fräiheete schwätzen, déi mat dësem Pro-
jet de loi weider garantéiert bleiwen, a wann ech déi 
explizitt ervirhiewen, dann ass dat déi positiv Säit 
vun der Medail.
Déi negativ Säit besteet natierlech doran, datt aner 
Grondrechter a Fräiheeten ageschränkt bleiwen. 
Wier dat net de Fall, dann hätt ech d’Fräiheeten 
eigentlech guer net missen ernimmen, well da wiere 
se an eisem Rechtsstaat eng Selbstverständlech-
keet.
An engem Rechtsstaat däerfe liberticide Mooss-
namen - an ech wëll dat ëmmer erëm ënnersträichen -
net zur Gewunnecht ginn. Dofir musse mir se ree-
gelméisseg hannerfroen. Dat maache mir haut an 
der Chamber eng zéngte Kéier. An eng zéngte Kéier 
setze mer se an de Kader vum Schutz virum Virus. 
Dat ass de richtege Wee.
D’Konklusioun, déi mir zesumme mat eise Koali-
tiounspartner zéien, ass déi, datt d’Verlängerung 
vum Gesetz mat all senge Moossname richteg an 
néideg ass, fir déi ëffentlech Gesondheet opgrond 
vun den aktuellen Zuelen ze schützen an och de 
Spidoolssecteur weiderhin an dréchenen Dicher ze 
halen.
Här President, datt d’Moossname vun dësem Ge-
setz bis elo gewierkt hunn, ass drop zréckzeféieren, 
datt se zum gréissten Deel respektéiert gi sinn. A 
respektéiert gi Moossnamen nëmmen dann, wa se 
kohärent, novollzéibar a verständlech sinn. Dat ass 
eng gëlle Reegel.
An där Hisiicht hu mer mam aktuelle Gesetz, wat 
mer jo virun dräi Woche gestëmmt hunn, e Sprong 
no vir gemaach, net nëmmen a puncto Kohärenz, 
mee och um Niveau vum Respekt vun de Grond-
rechter an de mënschleche Bedierfnesser. Ginn dës 
Bedierfnesser wärend Wochen a Méint net emol mi-
nimal erfëllt, wiisst de Risiko vu mentale Problemer.

An duerfir begréisse mir, datt déi mental Gesond-
heet net nëmmen an der Chamber, mee och gene-
rell an der Gesellschaft, an der Aarbechtswelt, an 
de Medien, an der Press ëmmer méi zur Sprooch 
kënnt. Dat stäerkt d’Bewosstsi fir déi verschidde 
Problemer an awer och fir hir Grënn, et heescht 
awer net, datt se domat scho behuewe sinn.
De Schutz an d’Stäerkung vun der mentaler Ge-
sondheet sinn a bleiwen e grousse Chantier, deen 
ëmmer an d’Iwwerleeunge muss afléissen, wann ee 
vu Pandemiereegele schwätzt. An Zukunft muss 
dat eigentlech e „Gewönungsfacteur“ ginn. Ech 
huelen dëst Wuert an de Mond, et kënnt vum Här 
Wiseler, mee en huet et an engem anere Kontext 
benotzt. Leider huet en net vill vun der mentaler Ge-
sondheet geschwat.
Déi vill Problemer vu Kanner, Jonken, Erwuessenen 
an eelere Persoune spigele sech schonn eleng an 
der laanger Motioun zréck, déi mer d’lescht Woch 
an der Debatt iwwert de Suicide an dësem héijen 
Haus gestëmmt hunn an déi natierlech eng Suite 
muss kréien. Duerfir ginn ech elo net weider drop 
an.
Här President, hannert aschränkende Moossname 
verstoppt sech nieft dem Risiko vun de mentale 
Problemer, déi ech elo genannt hunn, awer nach 
eng zweet Gefor an et ass eng Gefor, déi carrement 
kontraproduktiv ass. Et ass déi, datt d’Mënschen 
eng gewësse Rancune géintiwwer der Politik entwé-
ckelen an tendéieren, sech iwwert d’Reegelen 
ewechzesetzen, ganz einfach, wann d’Reegelen 
esou ausgeriicht sinn, datt se op laang Dauer net 
zoumuttbar sinn.
D’WHO huet dat Theema och opgegraff an der 
Lescht, an d’Gesondheetsorganisatioun schwätzt 
an deem Kontext vu „Pandemiemiddegkeet“, déi 
sech op verschidde Manéieren ausdréckt an ëmmer 
negativ Konsequenzen huet. Mäi Virriedner, de 
Georges Engel, huet et op Lëtzebuergesch ausge-
dréckt an huet gesot: „Mir hunn es sat!“
Fir deem entgéintzewierken, deem do Gefill, riicht 
d’WHO en Appell un d’Politik, de Bols vun der Ge-
sellschaft reegelméisseg ze fillen, amplaz sech just 
op de Virus ze konzentréieren. 
Dir Dammen an Dir Hären, dëst Gesetz konzen-
tréiert sech zum Gléck net just op de Virus, well et 
de Mënschen, wéi ech scho gesot hunn, eng ganz 
Rei Fräiheeten zougesteet. Dat verhënnert awer net, 
datt och de Gesondheetsschutz groussgeschriwwe 
gëtt, well soss wieren d’Zuelen net an deem Mooss 
gefall.
Natierlech ginn et Plazen, wou een iwwer Verbesse-
runge muss nodenken, dat stelle mir ganz sécher 
net a Fro, virun allem op der Aarbechtsplaz an awer 
och an der Schoul, well et op deenen enge Plazen 
zu méi Ustiechunge kënnt wéi op aneren. Ech wëll 
awer net dramatiséieren a kann nëmme bezeien, 
datt d’Schoulen awer ganz gutt oppassen an datt 
d’Personal, zesumme mat de Gemengen, och do 
seng Verantwortung iwwerhëlt. 
De Schreckenszenario, deen de Kolleeg Claude 
Wiseler nach virun dräi Woche mat enger gewësser 
Melodramatik op dëser Tribün inszenéiert huet, ass 
also zum Gléck net agetrueden. An ech mengen, 
och hien ass frou doriwwer.
A wann d’CSV virun dräi Wochen nach der Meenung 
war, d’Moossname wieren ze labber an d’Schoule 
missten no der Vakanz zoubleiwen, da muss ee 
sech dach awer wonneren, datt de Kolleeg Paul 
Galles dann elo fir d’Opmaache vum Horeca-Sec-
teur antrëtt - net hei an der Chamber, mee am „Lët-
zebuerger Wort“. Laut him soll dëse Secteur net 
anescht behandelt gi wéi all déi aner Secteuren, 
obwuel d’Ustiechungsgefor do méi héich ass, wat 
sech an internationalen Etüden ëmmer méi be-
weist.
Géife mir dee Secteur dann effektiv opmaachen, Dir 
Dammen an Dir Hären, an d’Infektioune géife 
wéinst deem massiven Undrang vun Horeca-Touris-
ten aus der Groussregioun nees rasant zu Lëtze-
buerg klammen, da wier d’Regierung nees déi Béis.
Léif Kolleeginnen a Kolleegen, si hätte villes méi 
kohärent a méi konsequent gemaach, huet de Kol-
leeg Paul Galles dann och am selwechten Interview 
am „Lëtzebuerger Wort“ behaapt. Ech mengen, de 
Georges Engel hat en och gelies.

M. Georges Engel (LSAP).- Jo.
Mme Josée Lorsché (déi gréng).- Déi Kompetenz 

streide mir kengem of, ganz sécher net, well et gi jo 
ëmmer Leit, déi alles besser wëssen an ëmmer 
alles besser maachen. Deem géintiwwer stinn 
d’Wierder vum däitsche Journalist Stefan Kornelius, 
déi mir perséinlech awer besser gefalen. Hien huet 
geschriwwen, datt d’Gréisst vun engem Politiker an 
Noutsituatiounen aus der Fäegkeet besteet, d’Kom-
plexitéit vun der Situatioun unzeerkennen an dee 
richtegen Toun ze fannen. Dozou gehéiert laut dem 
Journalist och d’Ageständnis, datt een net ëmmer 
ka wëssen, wat richteg a wat falsch ass.

Une voix.- Très bien!

Mme Josée Lorsché (déi gréng).- Et kann een al-
lerdéngs säi Bescht maachen.

Une voix.- Très bien! 
Mme Josée Lorsché (déi gréng).- Här President, 

Dir Dammen an Dir Hären, hiert Bescht mécht net 
nëmmen d’Regierung, och d’Gesellschaft huet hiert 
Bescht gemaach, well soss hätt d’Strategie net ge-
graff. An anere Wierder: D’Zuele si gutt dank intelli-
gente Reegelen, se sinn awer och gutt dank der Be-
vëlkerung, well d’Bierger gréisstendeels bereet wa-
ren, d’Reegelen ze respektéieren an hir Verantwor-
tung ze iwwerhuelen. An deem Sënn ass et net 
eleng de Meritt vun der Politik, wann d’Zuele gutt 
sinn, an et ass och net eleng d’Schold vun der Ge-
sellschaft, wann d’Zuele schlecht sinn. Dat muss 
een einfach emol soen. Dat heescht, de Kampf 
géint d’Pandemie fonctionéiert just zesummen.
Als Gréng hoffe mir ganz staark, datt mir d’Zesum-
mespill tëscht der Politik an der Gesellschaft och 
an den nächste Wochen a Méint oprechterhale 
kënnen. Dat ass wichteg, well mir net genee wës-
sen, wéi eng Geforen nach virun eis leien a mat wéi 
enge Mëttele mir se a wéi engem Tempo ge-
meeschtert kréien.
D’Suerg vu Lëtzebuerg an d’Suerg vun allen anere 
Länner ass virun allem déi, datt mir an der Lescht 
mat enger Rei wëssenschaftlechen Inconnuen an 
negativen Iwwerraschunge konfrontéiert waren. Et 
kann ee soen: De Virus huet ëmmer eng Iwwerra-
schung am Rucksak derbäi!
Anerersäit hu mir awer och mat politeschen Onsé-
cherheeten ze dinn, wat déi international Zesum-
menaarbecht, d’Konkurrenzkämpf um Impfstoff-
maart, um Medikamentemaart an awer och d’Of-
stëmmung an d’Harmoniséierung vun de Reegelen 
tëscht de Länner ugeet.
Eng negativ Iwwerraschung ass natierlech d’Muta-
tioun vum Covid-19, iwwert déi scho vill bericht a 
geschwat ginn ass, soudatt ech do net am Detail 
drop aginn. Wichteg ass an deem Kontext awer, 
datt mir déi Entwécklung ganz kloer am A behalen, 
virun allem well d’Fuerschungsresultater zu dësem 
Moment nach net representativ genuch sinn, fir de-
finitiv Konklusioune kënnen ze zéien. E Grond fir ze 
panikéieren ass dat an eisen Aen awer net. Encou-
rageant ass schonn emol d’Erkenntnis, datt et war-
scheinlech méiglech wäert ginn, dee gefaarte Mu-
tant souzesoen am Keim ze erstécken a seng Ver-
breedung ze stoppen. 
Doriwwer eraus beschäftege sech och vill Länner 
mat der Fro vun der Diagnostik, wou Lëtzebuerg 
gutt do steet, dat muss ee kloer betounen. Fir fiabel 
ze sinn, dat wësst Der, setzt d’Diagnostik jo viraus, 
datt déi positiv Coronaprouwe komplett op hiert 
Ierfgutt zerluecht ginn, fir d’Mutatioun ze erkennen. 
Zu Lëtzebuerg gëtt dat mëttlerweil a wäit iwwer 
10 % vun de Fäll gemaach. Domat leie mir laut en-
gem leschte Rapport bei der Sequenzéierung 
schonn elo iwwert dem Seuil, deen déi europäesch 
Agence fir d’Verhënnerung vun ustiechende Krank-
heete virgëtt. Dat erlaabt Lëtzebuerg natierlech, déi 
nei Mutante méi fréi ze detektéiere wéi déi meescht 
aner Länner. 
A wann an der Vergaangenheet oft iwwert den LNS 
méi negativ geschwat ginn ass, da si mer elo frou, 
datt den LNS, dee wierklech laang fir Diskussiou-
nen an der Chamber gesuergt huet - dat war am 
Joer 2012 -, datt dee Laboratoire elo fir positiv 
Schlagzeile suergt.
Onofhängeg vun de Mutante gëtt d’Diskussioun 
ronderëm d’Antigenmedikamenter och ëmmer méi 
aktuell - och déi Entwécklung musse mer am A be-
halen - a wa se da bis vun der EMA autoriséiert 
sinn, dës Medikamenter, da wäerte se och zu Lëtze-
buerg am Asaz sinn. Dat huet d’Madamm Minis-
tesch eis an der Kommissioun gesot.
Dës Approche begréisse mir als Gréng ausdréck-
lech, well et richteg a verantwortungsvoll ass an ei-
sen Aen, d’Medikamenter eréischt dann anzeset-
zen, wa se d’Préifungen alleguer duerchlaf hunn an 
autoriséiert sinn. E Virpresche wéi dat vun Däitsch-
land, dat sech grouss Quantitéite vun Antikierper-
medikamenter geséchert huet a se ab der nächster 
Woch wäert asetzen, nach éier se autoriséiert sinn, 
ass fir eis déi falsch Approche. Si hiewelt net nëm-
men de Solidaritéitsgedanken aus, si riskéiert och, 
Auswierkungen op de Präis ze hunn.
Egal wéi, dës Antikierpermedikamenter kënnen 
d’Impfung net ersetzen. Se si vill méi geduecht, fir 
d’Phas vun der kierpereegener Immuniséierung ze 
iwwersprangen, wann de Virus bis am Kierper ass. 
Och dat ass e grousse Fortschrëtt, fir e schwéiere 
Krankheetsverlaf ze verhënneren op alle Fall, wou-
mat och dann den Drock op d’Spideeler wäert méi 
kleng ginn.
Zu der Geschicht: D’Antigenmedikamenter, dat ass 
awer net oninteressant, hunn eng laang Geschicht a 
ginn zréck op d’Joer 1890, wou de Wëssenschaftler 
Emil von Behring se am Kampf géint d’Diphtherie 
entwéckelt huet an duerfir am Joer 1901 mam No-
belpräis vun der Medezinn ausgezeechent ginn ass. 
Et ass also net, wéi wann d’Medezinn sech mat dë-

ser Zort vu Medikamenter op Neiland géif beginn. 
Dee ganze Prozess brauch awer trotzdeem seng 
Zäit.
Dir Dammen an Dir Hären, ech kommen zu den 
Impfungen, bei deene mir och net Neiland betrie-
den, dat wësse mer. D’Chance, mee och d’Kompe-
tenz vun de Fuerscher ass déi, datt d’Impfstoffer 
géint de Covid-19 séier entwéckelt gi sinn a ganz 
Populatioune kënne retten. An awer stelle se nach 
e gewëssen Onsécherheetsfacteur duer, well d’Liw-
werengpäss zu enger Verzögerung féieren. 
Derbäi kënnt natierlech och, datt d’Impfbereet-
schaft, iwwert déi elo schonn e puermol geschwat 
ginn ass, zu Lëtzebuerg bis elo ënnert den Erwaar-
dunge läit, wat zum Deel verständlech ass, awer 
guer net glécklech fir d’Bekämpfung vun der Pande-
mie. Eng positiv Informatioun koum an där Hisiicht 
awer gëschter vum Haut-Commissaire à la protec-
tion nationale, dem Luc Feller, deen erkläert huet, 
datt d’Impfbereetschaft an den Alters- a Fleege-
heemer mëttlerweil bei 82 % vun de Bewunner läit, 
a well grad dës Mënschen zu de vulnerabelste 
Persoune gehéieren, ass dat do eng positiv Nou-
velle.
Fir eis ass dee wichtegste Message jiddwerfalls 
deen, datt d’Impfung an enger Pandemie net just 
eng sanitär Moossnam ass, mee och eng sozial an 
ekonomesch Necessitéit. Dëse Message muss an 
eisen Aen no baussen hi verstäerkt ginn an alle For-
men an an alle Sproochen, déi mer zu Lëtzebuerg 
hunn, fir datt en och iwwerall ukënnt. Domat stelle 
mir als Gréng d’Recht op Selbstbestëmmung op de 
Kierper net a Fro. An ech mengen, dat mécht och 
kee Mënsch heibannen. Mir sinn awer der Mee-
nung, datt d’Impfungen zu der kollektiver Verant-
wortung gehéieren, déi een a Pandemiezäiten 
iwwerhuele soll.
Dir Dammen an Dir Hären, alles dat do sinn Hürden, 
déi mer nach mussen iwwerwannen, an Entwéck-
lungen, déi mer mussen am A behalen, dëst och am 
internationale Kontext, deen oft ännert. Wéi bei all 
Course géint d’Zäit wäerte mir dës Hürden natier-
lech ëmsou méi séier iwwerwannen, wat eis Aus-
gangspositioun besser ass. Mam Gesetz, dat mir 
haut verlängeren, huet Lëtzebuerg scho virun dräi 
Wochen en intelligente Wee ageschloen, fir seng 
Ausgangssituatioun ze verbesseren - an dat ass 
him gelongen. Déi Chance solle mir elo net verspil-
len oder op d’Spill setzen an duerfir stëmme mir fir 
dëse Projet de loi.
A besonnesch begréissenswäert ass fir eis, datt eis 
Gesellschaft net op en Neits mat neie Moossnamen 
an Ännerunge konfrontéiert gëtt, mee datt dëst Ge-
setz eng Kontinuitéit duerstellt. Dat ass eng wich-
teg Konditioun fir seng Akzeptanz an eng gutt 
Basis, fir an Zukunft weiderzeschaffen a weider-
zekommen. An domat soen ech Iech Merci fir 
d’Nolauschteren an natierlech och dem Mars Di 
Bartolomeo  ... 
(Exclamations et hilarité)
... merci fir säi gudde Rapport.

Plusieurs voix.- Très bien! 
M. Fernand Etgen, Président.- Merci villmools, 

Madamm Lorsché. 
Une voix.- Mir hunn net méi dru gegleeft!
M. Fernand Etgen, Président.- An den nächsten 

ageschriwwene Riedner ass den honorabelen Här 
Jeff Engelen.
(Brouhaha)
Här Engelen, Dir hutt d’Wuert.

M. Jeff Engelen (ADR).- Merci, Här President. Dir 
Dammen, Dir Hären, fir unzefänken e Merci dem 
Rapporter, dem Här Mars Di Bartolomeo, fir säi 
schrëftlechen a mëndleche Rapport.
Zanter bal engem Joer lieft Lëtzebuerg an engem 
Ausnamezoustand an et gëtt ëmmer méi offen-
sichtlech, datt d’Ënnerstëtzung fir der Regierung hir 
Politik ofhëlt. Haut sti mer schonn nees hei, fir 
Moossnamen ze verlängeren, déi mer als ADR net 
kënne guttheeschen.
Mir heesche se net gutt, well mer vun Ufank u gesot 
hunn, datt mer net kënnen akzeptéieren, datt de 
Staat an déi perséinlech Fräiheete vun de Leit 
agräift. De Staat soll do aktiv sinn, wou en dat däerf 
- dat ass den ëffentleche Raum -, an e soll sech do 
eraushalen, wou en näischt verluer huet - dat ass 
d’Privatliewe vun de Leit.
Mir hätten eis als ADR och gewënscht, datt d’Regie-
rung op de Wee gaange wär, fir den Horeca nees 
opzemaachen. 

Une voix.-. Asou!
M. Jeff Engelen (ADR).- A wann d’Regierung och 

keng allgemeng Ouverture akzeptéiert hätt, dann 
hätte se awer wéinstens kënne kleng Schrëtt maa-
chen, selbstverständlech mat deenen néidege Sé-
cherheetsmoossnamen.
(Interruption)

Firwat zum Beispill solle Leit aus deem selwechte 
Stot net kënnen zesummen an e Restaurant iesse 
goen? A verschiddene Länner kënnen och Leit, déi 
zesumme schaffen, mëttes zesummen iesse goen, 
esou zum Beispill a Spuenien. Wären dat net och 
Méiglechkeete gewiescht? An et gëtt ganz sécher 
nach déi eng oder aner Iddi.
(Brouhaha)
Awer d’Regierung bleift stuer op hirer Linn. Si léisst 
dee Secteur an der Nout, ouni jee bewisen ze hunn, 
datt et an deem Secteur zu engem Cluster vun 
Ustiechunge komm wär. Et geet deene Leit duer. Si 
demonstréieren elo all Woch géint d’Politik vun der 
Regierung. Mir sinn op hirer Säit.
Eis Konklusioun ass déi hei: Et feelt dëser Regie-
rung u Format an Initiativ, u Verantwortungsgefill 
an u Wäitsiicht, fir mat dëser Kris ëmzegoen. Déi 
Navigation à vue mat deem dauernden Hin an Hier 
vu Moossname féiert zu engem Vertrauensver-
loscht an d’Politik. 
Fir d’ADR ass kloer, datt déi aktuell Politik net ka 
weidergefouert ginn. Nieft deenen dramatesche so-
zialen an ekonomesche Konsequenzen däerfe mer 
och net vergiessen, datt vill Leit ënner enger Ver-
schlechterung vun hirer mentaler Gesondheet lei-
den. Besonnesch bei deene Leit, deenen d’Regie-
rung hir Existenzgrondlag ewechhëlt, wéi zum Bei-
spill am Horeca-Secteur, gëtt et vill Fäll vun Depres-
sioun an Hoffnungslosegkeet.
De Statec huet de sozialen an ekonomeschen Im-
pakt vu Covid-19 ënnersicht an huet sech dobäi no-
tamment op déi mental Gesondheet konzentréiert. 
Deemno sot een Drëttel vun de Leit zu Lëtzebuerg, 
datt hir psychesch Verfaassung duerch dës Kris 
méi schlecht ginn ass. A besonnesch bei de Jonke 
war dësen Taux nach e Stéck méi héich. Ronn ee 
Véierel vun de gefrote Leit haten uginn, datt si sech 
Suerge maachen ëm hir Schaff a fäerten, datt hir 
Aarbechtsplaz net sécher ass.
Direkt nodeems dës Etüd de leschte Summer publi-
zéiert gi war, sot de Premier, den Här Xavier Bettel, 
am Kader vun enger Regierungsdeklaratioun dat 
heiten - ech zitéieren: „Dat sinn Zuelen, déi eis solle 
beschäftegen an op d’mannst esou vill interes-
séiere wéi déi vun den neien Infektiounen.“ Zanter-
hier ass iwwer en halleft Joer vergaangen an déi 
psychesch Verfassung vun de Leit am Land ass am 
Laf vun dëser Kris net besser ginn. A wat huet d’Re-
gierung bis elo hei ënnerholl?
Um gesondheetleche Plang ass net nozevollzéien, 
firwat d’Mesuren, d’Moossnamen einfach verlän-
gert ginn. D’Coronafäll hei am Land sinn amgaan-
gen zréckzegoen, virop vun de positiv gesteste Per-
sounen. Doriwwer freeë mer eis all. D’Situatioun an 
de Klinicken huet sech entspaant, wat och Gott sei 
Dank positiv ass. Awer mir vermëssen als ADR all 
Dynamik op der Regierungssäit, fir eise Gesond-
heetssecteur ze stäerken.
Ginn d’Better erhéicht oder net? Mir hu vun een-
zelne Leit aus Fachkreesser zougedroe kritt, datt 
d’Better nach géife reduzéiert ginn. Duerfir wollt 
ech d’Madamm Minister elo froen, ob dat esou ass, 
jo oder neen, fir do einfach emol d’Confirmatioun 
ze hu vun offizieller Säit, wat richteg a wat falsch 
ass.
Fir d’ADR ass et op alle Fall héich Zäit, fir en neien 
Usaz an der Gesondheetspolitik. Fir eis mussen do 
kuerzfristeg Moossname geholl ginn, déi zu enger 
nohalteger Stäerkung vum Spidols- a Gesondheets-
secteur féieren.
Ganz rezent huet d’Presidentin vum OGB-L, grad 
wéi d’ADR scho laang virdru, bedauert, datt am Ka-
der vum Spidolsplang déi lescht Joren iwwer mas-
siv Better ofgebaut gi sinn. Duerfir muss elo onbe-
déngt séier en neit Spidolsgesetz hier. An deem 
Sënn hat ech eng Gesetzespropositioun gemaach 
an als ADR hate mer och konkreet Moossnamen, fir 
d’Attraktivitéit vun de Gesondheetsberuffer ze ver-
besseren, gefuerdert.
Ech froen d’Madamm Minister: Hat d’Regierung 
meng Proposition de loi schonn aviséiert? Wann 
nee, firwat net? Oder ass et eng falsch verstane 
Parteisolidaritéit, datt d’Madamm Lenert dat 
schlecht Spidolsgesetz net wëllt ofschafen? Kann 
eng Parteisolidaritéit op Käschte vun der Gesond-
heet vun de Leit goen?
Här Presiden, loosst mech nach zwee Sujeten 
uschwätzen, déi eis als ADR besonnesch vill Suerge 
maachen.
Deen éischten ass d’Impfstrategie. Mir sinn als 
ADR fir Impfungen, awer am Respekt vun der Fräi-
wëllegkeet. Op europäeschem Niveau gëtt et aller-
déngs Bestriewungen, fir en indirekten Impfzwang 
anzeféieren, zum Beispill iwwer en Impfpass oder 
Aschränkungen an der Reesfräiheet. D’ADR hat 
schonn am Dezember virun esou Entwécklunge ge-
warnt. Deemools hunn all déi aner Parteie behaapt, 
dee Problem géif sech net stellen, a si hunn eis Mo-
tioune verworf.
Leider hu mer awer Recht behalen. Mir verlaange 
vun der Regierung, datt si sech duerfir asetzt, datt 
de Prinzip vun der Fräiwëllegkeet weeder direkt 

nach indirekt kann a Fro gestallt ginn, och net 
duerch d’EU. Mir stelle mat Bedauere fest, datt sou-
wuel d’EU wéi och déi Lëtzebuerger Regierung ze 
vill lues gehandelt huet, fir genuch Impfstoff ze 
kréien. Dobäi, an dat ass dat Wichtegst, vermësse 
mer och eng Campagne, fir d’Leit iwwert d’Impfung 
ze informéieren, eng Campagne, wou de Leit de Vir-
wéi och den Nodeel an aller Objektivitéit soll ver-
mëttelt ginn. Ech selwer hu mech bei verschiddenen 
Doktere renseignéiert, awer ech konnt mech do net 
iwwert d’Regierungssäit genau informéieren, wat do 
de Vir- an Nodeel ass vun deenen Impfungen.
Mir sinn als ADR och der Meenung, datt d’Regie-
rung deene Leit, déi Schwieregkeeten hunn, fir an 
en Impfzentrum ze kommen, muss dobäi hëllefen. 
D’Regierung muss ee séieren an en einfachen Zou-
gang zu der Impfung garantéieren. An deem Sënn 
deponéieren ech eng Motioun. Mir denke virun 
allem un déi, déi eng ageschränkte Mobilitéit hunn, 
prioritär eeler Leit oder Mënsche mat enger Behën-
nerung. An deem Sënn géif ech dës Motioun depo-
néieren. Wannechgelift.
Motion 1
D’Chamber vun den Deputéierten
ass sech bewosst,
- datt Leit, déi sech an engem vun den Impfzenteren 
am Land wëllen impfe loossen, net ëmmer op e pri-
vat Verkéiersmëttel zréckgräife kënnen, fir bis dohin-
ner ze kommen;
- datt et, jee nodeem, wou eng Persoun, déi sech 
wëllt impfe loossen, wunnt, a jee nodeem, a wéi en 
Impfzentrum si wëllt fueren, schwéier ka sinn, fir dat 
mat dem ëffentlechen Transport ze maachen,
am Hibléck op déi Tatsaach, datt et prioritär ëm déi 
eeler oder vulnerabel Leit geet, déi Problemer mat 
der Mobilitéit hunn,
fuerdert d’Regierung op
- sécherzestellen, 
• datt sech och déi Leit an en Impfzentrum depla-
céiere kënnen, fir déi de Wee mat dem ëffentlechen 
Transport ze laang dauert oder ze komplizéiert ass;
• datt an deene Fall eventuell den Adapto agesat 
kéint ginn oder alternativ Taxikäschte vum Staat iw-
werholl ginn, wann déi Depense onëmgänglech ass, 
fir an engem vernënftege zäitleche Kader an en 
Impfzentrum ze fueren.
(s.) Jeff Engelen.

M. Fernand Etgen, Président.- Merci.
M. Jeff Engelen (ADR).- Deen anere Sujet ass déi 

Tatsaach, datt ëmmer méi privat an ëffentlech Ins-
tanzen Tester verlaangen, zum Deel op Uerder vum 
Staat duerch nei Bestëmmungen, fir kënne gewësse 
Servicer ze benotze wéi zum Beispill Fluchreesen 
oder Concerten. Dat ass aktuell de Fall bei der 
Luxair, an der Coque oder an der Rockhal, déi jo 
dem Staat gehéiert. D’ADR huet dozou e puer Ques-
tion-parlementairë gestallt.
Vum Prinzip emol ofgesinn, dee mer jo a Fro stel-
len, ass och nach unzemierken, datt déi Schnelltes-
ter nach manner zouverlässeg si wéi déi bekannte 
PCR-Tester. Dat gouf och viru Kuerzem nach vum 
däitsche Fuerschungsnetzwierk vun der Universi-
téitsmedezinn zum Covid-19 an engem Positiouns-
pabeier festgehalen.
Da freet ee sech: Bis wouhinner geet dat? Wouhin 
entwéckelt sech eis Gesellschaft? Gi mer ge-
schwënn op allméiglech Viren getest, ier mer an e 
Restaurant ginn oder e Fussballmatch dierfe kucke 
goen oder an e Fliger klammen? Wéi ass et do mam 
Secret médical?
Mir als ADR betounen ëmmer nees, datt et net un 
der Regierung ass an och net un enger privater 
Firma, fir de Leit hir Grondrechter ze ginn oder 
ewechzehuelen. D’Grondrechter huet een, well een 
e Mënsch ass, an dat gëllt fir gesond Mënsche ge-
nee esou wéi fir Mënsche mat enger Behënnerung 
wéi och fir krank Mënschen. Mir sinn net an der 
Volleksrepublik China, an där de Staat déi Gutt be-
lount an déi Schlecht bestrooft. Mir liewen an 
engem fräie Land, an deem de Staat kengem däerf 
d’Grondrechter beschneiden.

Une voix.- An engen fräie Land.
M. Jeff Engelen (ADR).- Här President, fir d’ADR 

ass et och wierklech héich Zäit, datt alleguerten déi 
verfassungsméisseg geschützte Rechter vun de 
Bierger an hir perséinlech Fräiheeten, inklusiv dem 
Recht vun der Privatsphär an der Beweegungsfräi-
heet, voll a ganz sollen hiergestallt ginn.
Mir stelle geféierlech Tendenze fest a Richtung to-
talitär Gesellschaft. Mir als ADR wieren eis do der-
géint. Mir stinn zu enger fräier demokratescher 
Gesellschaft och a Covidzäiten an ech soen Iech 
Merci fir Är Opmierksamkeet.

Une voix.- Très bien! 
M. Fernand Etgen, Président.- Merci villmools, 

Här Engelen. An den nächsten ageschriwwene 
Riedner ass den honorabelen Här Marc Baum. Här 
Marc Baum, Dir hutt d’Wuert.

M. Marc Baum (déi Lénk).- Merci, Här President. 
Ech muss zouginn, ech fänken un, es midd ze ginn. 
Ech fänken un, déi zéngt Adaptatioun vun dësem 
Gesetz midd ze ginn. Ech fänken awer virun allem 
och un, déi ganz Situatioun midd ze ginn. An ech 
mengen, datt et ganz ville Leit hei am Land esou 
geet. Ech mengen och, datt et der Regierung zum 
Deel esou geet.
Et gëtt déi objektiv Situatioun, déi real Gefor vun 
engem Virus, deen déidlech ass, dee méi déidlech 
ass wéi aner Viren, déi mer virdru kannt hunn, op 
där enger Säit an op där anerer Säit déi Diskussiou-
nen, Aschränkungen, Lackerungen, Aschränkungen, 
Lackerungen; dat, wat de Budgetsrapporter emol 
eng Kéier „Hickhack“ genannt huet.
Ech sinn awer och d’Hysterie midd vu verschiddene 
Medien - zu Lëtzebuerg geet et nach, mee virun 
allem an eisen Nopeschlänner. Ech sinn es awer och 
midd, datt d’Majoritéitsvertrieder sech andauernd 
op d’Schëller klappen a soen, wéi gutt d’Regierung
dat dach bis elo gemaach huet, an op där anerer 
Säit Verschiddener fannen, datt alles schlecht ge-
maach gi wär. An ech sinn es virun allem midd, datt 
een net weess, wéi et weidergeet. An zum Deel huet 
dat mat der objektiver Situatioun ze dinn, datt een 
net weess, wéi et weidergeet, zum Deel sinn dat 
awer Problemer, déi hausgemaach sinn.
An ech kéint mer, well ech deem alles esou midd 
sinn, mer et einfach maachen a soen: Ma dat heite 
Gesetz ass eigentlech just eng Verlängerung ëm 
dräi Woche vun deene Mesuren, déi am Moment a 
Kraaft sinn. An ech hunn d’Argumenter alleguer 
scho virun e puer ..., virun dräi Wochen och gesot, 
firwat mer dergéint sinn, an dobäi bleiwe mer. Ech 
wëll mer et awer net grad esou liicht maachen an 
duerfir awer vläicht kuerz op d’Situatioun agoen a 
wat vläicht anescht ass wéi virun dräi Wochen. 
D’Situatioun haut huet sech liicht verbessert par 
rapport zu der Situatioun, an där mer waren, wéi 
mer diskutéiert hu virun dräi Wochen. D’Situatioun 
besonnesch an de Spideeler ass glécklecherweis 
méi entspaant. D’Zuel vun den Neiinfektiounen ass 
net weider oder net erëm an d’Luucht gaangen, wéi 
een hätt kënne fäerten opgrond vun der brittescher 
Mutatioun. An och d’Gesamtzuel vun den Infizéier-
ten, aktuell Infizéierten, ass an deenen dräi leschte 
Wochen tendenziell erofgaangen.
Dat heescht, mir sinn an enger Situatioun, déi liicht -
liicht! - besser ass wéi am Januar an déi awer histo-
resch ze vergläichen ass mat der Situatioun vu Mëtt 
Oktober, also ze vergläiche mat enger Situatioun, 
an där d’Regierung nach quasi keng Mesuren er-
graff huet, Mesuren, déi mer, wéi de Couvre-feu 
oder wéi d’Schléissung vum Horeca-Beräich, elo 
zënter Wochen a Méint liewen.
An doduerch ergëtt sech fir mech awer eng Fest-
stellung, nämlech: Wann dat esou ass, dann ass et 
entweeder inkohärent, datt een haut aner Mesuren 
hëlt wéi deemools, oder et muss ee sech soen, et 
huet een e Feeler gemaach. An da kann een eeben 
net soen: „D’Regierung huet déi richteg Decisiounen 
ëmmer zum richtegen Zäitpunkt geholl“, wéi dat 
haut awer erëm eng Kéier gemaach ginn ass. An 
dat ass Inkohärenz.
Dat ass d’Inkohärenz an der Kommunikatioun an 
dat mécht et, mengen ech, de Leit och schwéier, 
Mesuren novollzéien ze kënnen, well do ass dann 
d’Fro natierlech: Wat ass dann d’wëssenschaftlech 
Grondlag, wann d’Zuele komparabel si vun enger Si-
tuatioun mat enger anerer, et ginn awer komplett 
verschidden Decisioune geholl? Dat ass dann net 
méi novollzéibar! A wann eppes net méi novollzéi-
bar ass, da fänkt et un, geféierlech ze ginn, well da 
gëtt et natierlech vu Leit och a Fro gestallt. Et ass 
d’Fro, wéi eng Zuelen dann a wéi enger Situatioun 
maassgeeblech sinn.
An dat, wat sech awer par rapport zu virun der Dis-
kussioun, déi mer virun dräi Wochen haten, geän-
nert huet, dat sinn a mengen Aen zwee Elementer. 
Dat eent Element, dat ass den Drock aus dem Aus-
land, dat muss een esou soen. „Am deutschen We-
sen muss die Welt genesen“, huet et schonn eng 
Kéier geheescht. An heiansdo, wann een däitsch 
Medien am Moment kuckt, huet ee ganz staark dat 
Gefill an et fillt ee sech ganz staark dorunner erën-
nert. Menacë ginn ausgeschwat, Menacen, déi 
inakzeptabel sinn, wéi och de Moien nach um Radio 
de lëtzebuergesche Kommissär dat zu Recht - zu 
Recht! - gesot huet.
An dat anert ass déi brittesch Mutatioun, déi, wéi 
festgestallt ginn ass, zu Lëtzebuerg wierklech 
ukomm ass a wou mer net wëssen, wéi se sech 
weider entwéckelt. Dat ass effektiv en objektiivt 
neit Element par rapport zu der Situatioun vu virun 
dräi Wochen. Mir wëssen nach ëmmer net vill iw-
wert déi brittesch Mutatioun. Et gëtt gesot, se wier 
méi ustiechend, warscheinlech net méi oder man-
ner déidlech, mee warscheinlech méi ustiechend. 
An aus där Hypothees eraus, datt déi brittesch Va-
riant sech nach méi staark zu Lëtzebuerg kéint de-
veloppéieren, aus deem Grond bleiwe mer beim 
Status quo oder - dat ass d’Argumentatioun vun der 
Regierung - bleift ee beim Status quo vu virun dräi 
Wochen.

An déi Fro, déi ee sech jo da stellt, an ech hunn dat 
och schonn Ufank Januar gesot: Mee wa mer an 
dräi Wochen - also d’Gültegkeet vun dësem Gesetz 
ass jo dräi Wochen - erëm hei stinn, wat solle mer 
jugéieren opgrond vu wat? Wann d’Zuele géife sta-
bill bleiwen an d’Situatioun wier wéi virun dräi Wo-
chen - komparabel, liicht besser, liicht méi schlecht -, 
wat maache mer? Bleiwe mer erëm beim Status 
quo? Opgrond vu wéi enge Perspektiven, opgrond 
vu wéi engen Entwécklungen? An dat ass dat, men-
gen ech, wat midd mécht; dat ass dat, mengen ech, 
wat schwéier novollzéibar ass; an dat ass dat, wat 
am meeschte feelt un der Regierungspolitik.
A mir liewen a komplett imprevisibelen Zäiten, dat 
ass eng objektiv Donne. Ech mengen awer, datt et 
d’Aufgab vun der Regierung wier, ze probéieren, do 
méiglechst vill Previsibilitéit eranzebréngen, ze pro-
béieren, Uerdnung, Virausseebarkeet a politesch 
Mesuren eranzebréngen. An dat Gefill huet een net, 
well ënnert deem Zenario, wann an dräi Wochen 
d’Situatioun d’selwecht wier, kéint et grad esou gutt 
sinn, datt d’Regierung seet: „Ma elo musse mer 
nach weider zoumaachen.“ Et kann awer grad esou 
gutt sinn, datt d’Regierung da seet: „Ma elo ass 
d’Situatioun gutt, elo maache mer erëm weider op.“ 
Dat ass déi Imprevisibilitéit, déi midd mécht an déi, 
mengen ech, och d’Leit dobausse midd mécht.
Et mécht awer natierlech och midd, datt ee sech 
ëmmer erëm selwer widderhuele muss. Et mécht 
midd, datt een ëmmer erëm driwwer schwätze 
muss, datt op der Aarbecht am Moment just Re-
commandatioune gëllen a keng Obligatiounen. Et 
gëtt ee midd, ëmmer erëm ze widderhuelen, datt de 
Wee, deen ageschloe gëtt, reng dra besteet, Res-
ponsabilitéit ze individualiséieren an de kollektiven 
Deel, wou eng ganz Gemeinschaft fir eppes respon-
sabel ass, negligéiert gëtt.
De Rôle vun de Gemengen ass a mengen Aen nach 
ëmmer ënnerdeveloppéiert: Grad wann een iwwer 
Phenomeener wéi Isolatioun schwätzt, grad wann 
och den Deel vu mentaler Gesondheet ëmmer erëm 
een ass, deen ervirgehuewe gëtt, spillt natierlech 
och d’Communautéit an deem Klengen, am Parzel-
laren eng wichteg Roll, déi am Moment net wouer-
geholl gëtt. An et gëtt een och net midd ze soen, 
datt de Couvre-feu - op jidde Fall fir mech - nach 
ëmmer eng Mesure ass, déi disproportionéiert ass.
Ech hunn och elo nach rezent en Avis vum Conseil 
scientifique aus Frankräich gelies, deen näischt 
anescht mécht, wéi de Luefgesang vum Couvre-feu. 
De Couvre-feu ass a Frankräich esou effikass - se 
hunn en elo op sechs Auer owes, mëttes virge-
zunn -, esou effikass ass de Couvre-feu a Frank-
räich, datt se elo driwwer schwätzen, fir an e kom-
plette Confinement ze goen.
Zu Lëtzebuerg hu mer de Couvre-feu Enn Oktober 
agefouert - zwee Méint laang! -, duerno, nom Aféiere 
vum Couvre-feu, sinn d’Zuelen net ënner 500 Neiin-
fektioune gefall. Dat sinn objektiv Tatsaachen! 
Duerfir stellen ech weiderhin de Couvre-feu a Fro an 
hätt mer duerfir aner méi cibléiert Mesurë ge-
wënscht, déi ech och ëmmer erëm widderholl hunn.
An ech ginn awer och net midd, rosen ze ginn do-
riwwer, datt wann ee konkreet Propose mécht, déi 
souguer vun der Chamber ugeholl ginn, souguer un-
anime ugeholl ginn - wéi zum Beispill Desinfek-
tiounsgel am ëffentlechen Transport, eng Mesure, 
déi d’ECDC schonn am Juni recommandéiert huet, 
eng Mesure, déi a Stied wéi Paräis oder Düsseldorf 
Usus ass, an de 15. Dezember gëtt déi Mesure hei 
unanime vun der Chamber ugeholl, d’Regierung soll 
dat maachen -, a sechs Wochen drop ass nach ëm-
mer näischt geschitt! Sechs Wochen drop sinn dräi 
nei Gesetzer - Covidgesetzer - gestëmmt ginn, awer 
incapabel, op de Garë Spenderen hinzestellen! Dat 
ass fir mech inakzeptabel!
An da loossen ech mer et net gär gefalen, wann ee 
gesot kritt, et géif ee keng konkreet Propositioune 
maachen a mir missten alleguer zesummeschaf-
fen. Hei war eng Propositioun, déi ganz konkreet 
war an déi en Ausdrock war vun eis alleguer zesum-
men.

Plusieurs voix.- Très bien!
M. Marc Baum (déi Lénk).- An dës Middegkeet, 

an dës Middegkeet ass eng ganz schlecht Viraus-
setzung, fir dat ze maachen, wat de Premier ëmmer 
seet, nämlech e Marathon ze lafen, wat d’Corona-
kris ass. Well wann een e Marathon leeft, da muss 
een och kënnen d’Capacitéit hunn, seng Kräften an-
zedeelen, da muss een och kënnen, esouwäit et 
nëmme geet, virausschauend schaffen. Ech men-
gen, datt d’Regierung dat hei net mécht, an duerfir 
stëmme mer och dës Kéier géint dëst Gesetz. 
Merci.

Une voix.- Très bien!
M. Fernand Etgen, Président.- Merci villmools, 

Här Marc Baum. De leschten ageschriwwene Ried-
ner ass den honorabelen Här Sven Clement. Här 
Clement, Dir hutt d’Wuert.

M. Sven Clement (Piraten).- Merci, Här President. 
Léif Kolleeginnen a Kolleegen, d’Pandemie hält 
d’Welt ëmmer nach an Otem an duerfir si mer alt 

nees eng Kéier gezwongen, e weidert Covidgesetz 
ze stëmmen.
Dir mierkt et, motivéiert fannen ech dat elo net on-
bedéngt. Ech kéint mech elo opreegen iwwer ver-
schidden Dispositiounen, mee dat hu meng Virried-
ner deelweis scho gemaach, dat hu mer déi lescht 
Wochen, Méint ëmmer erëm gemaach.
Nee, et ginn nëmme ganz wéineg positiv Aspekter 
vun dësem Projet, a fir déi och direkt virewechze-
huelen: Et war e wichtege Schrëtt, d’Dispositiounen 
iwwert d’Coûts non couverts elo direkt bis Mäerz 
matzeverlängeren, fir de Betraffenen esou e wéineg 
méi Planungssécherheet ze ginn - och, wann dann 
eng Verlängerung bis Enn des Joers net geschuet 
hätt.
Unzehuelen, datt d’Ekonomie sech an zwee Méint 
nees vun der Kris erholl hätt a keng Aidë méi géif 
brauchen, ass schliisslech méi wéi utopesch. An 
duerfir a well d’Europäesch Kommissioun … fir di-
rekt virewechzehuelen, wat de Lex Delles mer näm-
lech, mengen ech, e Mëttwoch hei op der Plaz ge-
sot huet, datt dat jo verbuede wär. Ma d’Euro-
päesch Kommissioun huet glécklecherweis haut 
kommunizéiert, datt et dann ab elo geet. An duerfir 
deposéieren ech eng Motioun, fir d’Regierung ze in-
vitéieren, ze envisagéieren, zäitno d’Lafdauer vun 
de Bäihëllefe fir ongedeckte Käschte bis den 31.12. 
ze verlängeren.
Här President.
Motion 2
D’Deputéiertechamber stellt fest,
- dass d’Covid-19-Pandemie an déi domat verbonne 
sanitär Mesuren en net negligéierbaren Impakt op 
d’Wirtschaft hunn;
- dass et besonnesch wichteg ass, kleng a mëttel-
stänneg Betriber finanziell ze ënnerstëtzen, fir d’Vill-
fältegkeet vun der Lëtzebuerger Wirtschaft oprecht 
ze erhale wärend an och no der Kris;
- dass et fir d’Betriber wichteg ass, Previsibilitéit a 
Finanzfroen ze hunn;
- dass net ze erwaarden ass, dass sech d’wirtschaft-
lech Situatioun bis Enn 2021 esou wäit wäert stabili-
séiert hunn, dass d’Betriber am Land net méi op Bäi-
hëllefen ugewise wären;
- dass d’Europäesch Kommissioun beschloss huet, 
deen um 19. Mäerz 2020 erloossene Kader fir staat-
lech Bäihëllefen zur Protektioun vun der Wirtschaft 
face vum Covid-19 bis zum 31. Dezember 2021 ze 
verlängeren.
Aus dëse Grënn invitéiert d’Deputéiertechamber 
d’Re  gierung,
- ze envisagéieren, zäitno d’Lafdauer vun de Bäihël-
lefe fir ongedeckte Käschte bis den 31. Dezember 
2021 ze verlängeren.
(s.) Sven Clement.

M. Fernand Etgen, Président.- Merci.
M. Sven Clement (Piraten).- Da wollt ech awer 

och nach der Madamm Gesondheetsministesch 
Merci soe fir déi ganz séier an déi ganz mënsch-
lech Äntwert op eis Question parlementaire urgente 
zu der Situatioun mat Portugal. Et gouf haut 
schonn ugeschwat, Portugal leit am Moment méi 
staark wéi mir ënnert dem Virus, d’Klinicke sinn 
iwwerlaf an ech fannen et e grousse Gest an eng 
grouss Bereetschaft, datt Lëtzebuerg hei mat en-
gem Land, wat eis awer immens no steet, direkt 
weist: Mir sinn disponibel, wa gefrot gëtt, dann hël-
lefe mer. Dat éiert eis alleguerten an ech mengen, 
datt dat e ganz wichtegt Symbol ass, och fir all déi 
Portugisen an hir Descendanten, déi hei zu Lëtze-
buerg liewen.
Ganz frou si mer awer och iwwert d’Tatsaach, datt 
an der Kommissioun zumindest nach eng Kéier an 
de Rapport geschriwwe gouf, datt den Dateschutz 
soll groussgeschriwwe ginn.

Une voix.- Très bien! 
M. Sven Clement (Piraten).- Ganz frou si mer, 

datt d’Kommissioun eis Meenung deelt, datt ee 
keng Datebank vun de Leit soll schafen, déi sech 
net impfe loossen.

Une voix.- Très bien!
M. Sven Clement (Piraten).- Mee ganz traureg …
Une voix.- O!
M. Sven Clement (Piraten).- … sinn ech awer, datt 

eisen Amendement an der Kommissioune esou ein-
fach ewechgebigelt gouf. Firwat sinn ech traureg? 
Ma well deen Amendement näischt anescht ge-
maach hätt, wéi genau dat an den Text ze schrei-
wen, wat d’Regierung an hir Spriecher dann hei -
also d’Spriecher vun de Majoritéitsparteien hei -, 
net midd ginn ze betounen, datt mer keng Datebank 
vun de Persoune schafen, déi sech net impfe loos-
sen. A well et d’Recht ass vu fënnef Deputéierten, 
fir en Amendement och an der Plenière anzebrén-
gen, Här President, hunn ech hei en Amendement, 
vun direkt sechs Deputéierten ënnerschriwwen, déi 
nach eng Kéier genau dat fuerderen.

Amendement 1
À la suite de l’article 4 du projet de loi portant 
1° modification de la loi modifiée du 17 juillet 2020 
sur les mesures de lutte contre la pandémie 
Covid-19 ; 2° modification de la loi modifiée du 19 
décembre 2020 ayant pour objet la mise en place 
d’une contribution temporaire de l’État aux coûts 
non couverts de certaines entreprises ; 3° déroga-
tion de l’article 428, alinéa 4, du Code de la sécurité 
sociale ; et 4° dérogation de l’article 11, alinéa 2, de 
la loi modifiée du 21 décembre 2007 portant régle-
mentation du financement des partis politiques, il 
est inséré un nouvel article 4bis, libellé comme suit :
« Art. 4bis. À l’article 10, point (2), sous-point 3°, ali-
néa b) de la même loi, les termes “pour la personne 
à vacciner” sont remplacés par les termes “pour la 
personne qui se fait vacciner” ».
Commentaire
Suite aux observations formulées dans le rapport de 
la Commission de la Santé et des Sports du 24 dé-
cembre 2020, il est tenu compte de la précision que 
le stockage de données ne concerne que les per-
sonnes qui se font effectivement vacciner et qu’en 
aucun cas un registre des personnes refusant de se 
faire vacciner soit créé.
(s.) Sven Clement, Marc Baum, Jeff Engelen, Marc 
Goergen, Martine Hansen, Claude Wiseler.

M. Fernand Etgen, Président.- Merci.
M. Mars Di Bartolomeo (LSAP), rapporteur.- A, Dir 

kennt awer all Trick!
(Hilarité)

M. Sven Clement (Piraten).- Fir och op dem 
Claude Wiseler seng Fro: „Wat ass den Ënner-
scheed zwëschent deenen, déi net geimpft sinn an 
zwëschent deenen, déi nach ze impfe sinn?“, ze 
äntweren: Ech mengen, datt et einfach ass - déi, déi 
nach ze impfe sinn, melle sech fräiwëlleg a soe 
ganz bewosst an aus eegener Volontéit eraus: „Ech 
wëll nach op enger Lëscht stoen, fir nach eng Kéier 
invitéiert ze ginn“; an déi, déi sech net wëllen impfe 
loossen, ma déi loosse sech och net fräiwëlleg 
nach eng Kéier op eng Lëscht schreiwen. An ech 
mengen, genau do ass den Ënnerscheed zwëschent 
der Fräiwëllegkeet op där enger Säit an enger Ver-
flichtung op där anerer Säit.
Dat bréngt mech dann awer och weider zu den ne-
gativen Aspekter vun dësem Projet. Iwwert den Da-
teschutz hu mer vill geschwat a mir hunn an der 
Kommissioun nach en zweeten Amendement depo-
séiert, wou mer awer bereet waren, well mer kom-
promëssbereet sinn, et elo net zum Vott kommen 
ze loossen. Ech wëll awer kuerz dorobber agoen, 
well d’CNPD (ndlr: Commission nationale pour la 
protection des données) huet an hirem éischten 
Avis schonn am Dezember gesot, datt 20 Joer Da-
tespäicherung ze laang wär. D’CSV seet hei, si hätte 
gären zéng Joer. Ech si ganz éierlech, ech hätt gär 
eng méi kuerz Frist, mee mir waren an der Kommis-
sioun esou kompromëssbereet, datt mer zwee, fën-
nef oder zéng Joer proposéiert hunn.
D’Resultat war: D’CSV war déi eenzeg Partei, déi 
sech an der Kommissioun kloer fir eng vun deenen 
dräi Optiounen ausgeschwat huet. D’Regierungs-
parteien op där anerer Säit waren der Meenung, mir 
sollte guer net eréischt mat esou Amendementer 
kommen, well d’Regierung hätt jo versprach, datt et 
sech géif änneren.
Ma d’Regierung huet eis dat, léif Kolleeginnen a 
Kolleegen, am Dezember eng éischte Kéier ver-
sprach. Mir hunn hir gegleeft. D’Regierung huet eis 
dat eng zweete Kéier versprach am Januar, wou 
mer d’Gesetz Mouture 1 2021 nach eng Kéier ge-
stëmmt hunn. An elo versprécht d’Regierung eis et 
eng drëtte Kéier. Et gëtt esou e schéint Bon mot 
vum Iesel, dee sech eemol stéisst; ma ech hu mech 
elo scho fir d’zweete Kéier gestouss an ech wëll 
mech op kee Fall eng drëtte Kéier stoussen. An 
deementspriechend kann ech net nach eng Kéier 
drop waarden, datt d’Regierung eis eppes versprécht, 
fir et herno net ze liwweren.

Une voix.- Très bien! 
M. Sven Clement (Piraten).- A wa mer dovu 

schwätzen, mir géife jo keng Datebank vun de Per-
soune schafen, déi sech net impfe loossen … Esou, 
wéi et elo am Text steet a wann den Amendement 
net ugeholl gëtt - wouvun een heiansdo hei ausgoe 
kéint -, da steet am Text weiderhin „pour la per-
sonne à vacciner“.
Wa mer heibannen am Haus géifen e Vott maachen, 
mir wéilten eng Datebank vun all deene Persounen, 
déi refuséieren, sech impfen ze loossen - ech men-
gen, den Opschrei wär grouss. Keen heibanne wëllt 
esou eng Datebank, keen heibanne géif warschein-
lech fir esou eng Datebank stëmmen, mee wann an 
engem Gesetz ënner „ferner liefen“ iergendwou e 
Saz drasteet, deen déi Dier opmécht, dann ass et 
kee Problem.
A firwat et awer e Problem ass, wëll ech Iech un 
engem Beispill däitlech maachen. D’Regierung huet 
iwwert den RNPP (ndlr: Registre national des per-
sonnes physiques) Zougang zu alle Biergerinnen a 

Bierger hiren Adressen. D’Regierung huet also eng 
Lëscht vun all deene Persounen, déi méiglecher-
weis kéinte geruff ginn, fir geimpft ze ginn - well 
wéi soll se se soss invitéieren? Wa mer elo also eng 
Datebank hu vun all deene Leit, déi sech impfe 
loossen, léisst sech trotzdeem nach eng Datebank 
schafe vun all deenen, déi sech net geimpft hunn, 
well wann ech zwou Lëschte matenee vergläichen 
an ech huelen all déi, déi net op där zweeter Lëscht 
stinn, ma dann hunn ech awer esou eng Lëscht!
Dat heescht, mir mussen an deem nächste Gesetz -
an do imploréieren ech d’Regierung wierklech, hiert 
Verspriechen dës Kéier dann ze halen - eng kloer 
Safeguard abauen, datt et net esou wäit komme 
kann, datt mer Leit oder ganz kloer Lëschten aus 
dem RNPP zéie vun deene Leit, déi sech net impfe 
gelooss hunn. Dat wär nämlech e grave Problem.
An dann, firwat ginn déi Daten esou laang gespäi-
chert? Pharmacovigilance gëtt da gesot. Jo, ech 
verstinn dat, mee da misste mer awer och bei all 
Poulet, dee mer kafen, bei all fäerdegem Gebeess 
am Geschäft quasi eisen Akaf an eng zentral Date-
bank androe loossen. Well wann et do e Réckruff 
gëtt, kréien d’Leit och just iwwert d’Medie gesot: 
„Wann Dir e Produit vun der Chargennummer XY 
hutt, da mellt Iech wannechgelift.“
Ech hunn et an der Kommissioun gesot an ech soen 
et hei nach eng Kéier: Mir hunn en Impfpass, an an 
deen Impfpass gëtt d’Impfdosis oder d’Chargen-
nummer agedroen, an den Dokter gëtt agedroen. A 
fir déi Leit, déi mengen, se kéinten hiren Impfpass 
verléieren, ginn et hautdesdaags dank IT Méiglech-
keeten, fir dezentral Kopië vun hirem Impfpass ze 
maachen. Mir hu souguer en DSP (ndlr: Dossier de 
soins partagé) zu Lëtzebuerg, wou d’Leit hir Imp-
fung kéinten androe loossen.
Ze mengen, datt mer also en zentrale Regëster vun 
alle Leit brauchen, déi sech impfe loossen, mat 
enger Hellewull vun aneren Donnéeën, dat loossen 
ech net gëllen, well soss brauche mer och en zen-
trale Regëster vun all Pouletsschnitzel, deen an all 
Geschäft hei verkaaft gëtt, fir ze verhënneren, datt 
ee sech do eng Kéier mat Salmonellen ustécht.
An dann, Här President, kommen ech op dee 
leschte Punkt vu menger Ried, an dat ass - Dir 
wäert Iech et kënnen denken - eppes, wou mer scho 
gëschter driwwer geschwat hunn: Kontrakter, 
Asiicht a Kontrakter.
D’Europäesch Kommissioun huet haut dann end-
lech den AstraZeneca-Kontrakt online gesat. Wien 
awer elo gemengt hat, e géif wëssen, wéi vill Dosen 
dann elo misste geliwwert ginn - bon, se hunn „the 
best reasonable effort“ gemaach, fir déi ze verstop-
pen, well schlussendlech sinn all déi interessant 
Saache geschwäerzt ginn. 
An duerfir reiteréieren ech hei nach eng Kéier d’De-
mande, déi mer an der Conférence des Présidents 
gemaach hun, déi och mëttlerweil per Courrier un 
de Premier an un d’Kommissiounspresidentin von 
der Leyen weidergaangen ass, datt d’Parlamenter -
an ech mengen, datt den Arrêt vun de Mëttwoch dat 
och confirméiert an eis do eng Base légale gëtt -
dës Kontrakter musse kënne kucken. Et kann net 
sinn, datt mer op der Place publique iwwer Kontrak-
ter diskutéieren an datt d’Parlamenter net wëssen, 
wéi vill Impfdosen zu wat fir engem Präis kaf goufen!
Här President, ganz zum Schluss kommen ech 
dann nach eng Kéier op de Projet zréck. Mir musse 
méi wäit kucken, mir brauchen endlech e Stufe-
plang, mir mussen endlech e Wee opweise fir all déi 
Leit, déi nach ëmmer net kënne schaffen, fir all déi 
Leit, déi d’Hoffnung net opginn hunn, datt dat hei-
ten iergendwann eng Kéier eriwwer ass. Mir brau-
che kloer Pisten, kloer Indicateuren, un deenen ee 
seng Hoffnung ka festmaachen. Mir kënnen net 
ëmmer weider am dräi-Woche-Rhythmus hei Geset-
zer stëmmen, ouni ze wëssen, wéi et duerno wei-
dergeet. Ech hoffen, d’Regierung huet méi e 
grousse Plang wéi nëmmen op dräi-Wochen-Hori-
zont, mee wa se deen huet, soll se eis e presentéie-
ren. 
Mir wäerten dat Gesetz aus all deene Grënn, déi 
ech genannt hunn, net matstëmmen. Merci.

M. Marc Goergen (Piraten).- Ganz gutt!
M. Fernand Etgen, Président.- Merci villmools, 

Här Sven Clement. 
D’Regierung huet d’Wuert, den Här Premier- a 
Staatsminister Xavier Bettel.
Prises de position du Gouvernement

M. Xavier Bettel, Premier Ministre, Ministre 
d’État.- Merci, Här President. Erlaabt mer, dass 
ech fir d’éischt dem Rapporteur, dem Här Di 
Bartolomeo, Merci soen. Wann ech fäerdeg sinn, 
géif och den Här Delles d’Wuert ergräifen, fir iwwert 
dee Punkt - well dee jo och haut vill zitéiert ginn 
ass - vum Horeca, vun de Betriber kënnen anze-
goen, well mer de Moien am Regierungsrot och De-
cisiounen a Mesurë geholl hunn, déi den Här Delles 
dann och hei wäert virum Mikro annoncéieren, an 
dann och d’Gesondheetsministesch, well et jo och 
en Text ass, dee vun der Santé deposéiert ass, mee 
et war eis wichteg, dass mer allen dräi hei wieren.

Här President, erlaabt mer, dass ech hei fir d’éischt 
ufänke mat deem, wat déi leschte Kéier hei geschitt 
ass, dat heescht, dass mer gesot kritt hunn - an dat 
war de Spriecher vun der CSV, den Här Wiseler -, 
dass een d’Regierung einfach net géif verstoen. En 
huet insistéiert op engem Toun … an ech muss Iech 
och soen, dass ech frou sinn, dass en haut nees 
méi en normalen Toun fonnt huet, och fir d’Aar-
becht ze beschreiwen, an nees deen Toun vu conci-
liant, mat deem mer wierklech probéieren, hei 
duerch déi Kris ze kommen, dass hien nees dee 
Wee fonnt huet. Och wann en ugekënnegt huet, se 
géifen den Text net stëmmen, war awer de Wee, fir 
dohinner ze kommen, een, dee vill méi conciliant 
war.
En huet gesot, d’Leit géifen net méi verstoen, si géi-
fen net méi verstoen. Ech muss Iech soen, d’Leit 
hunn et ganz genau verstanen! D’Leit hunn et ganz 
genau verstanen, a wa mer haut esou Resultater 
hunn - an ech mengen, et war den honorabelen Här 
Baum, deen et wierklech och soulevéiert huet -, 
dann ass et, well d’Leit et verstanen hunn.
Gesi mer, wéi eng Reaktiounen am Moment am 
Ausland sinn? Gesi mer, wat an Holland geschitt? 
Gesi mer, wat an Italie geschitt? Gesi mer, wat a 
Frankräich geschitt? Zu Lëtzebuerg hunn d’Leit … a 
bei de Mesurë vu Chrëschtdag - wou ech elo net 
wëll poleemesch sinn, wou déi eng gesot hunn, et 
wier awer wichteg, mir géifen do Exceptioune maa-
chen an anerer net - gesi mer dass d’Leit d’Mesuren 
akzeptéieren an dass d’Leit sech och bewosst sinn, 
dass si en Deel vun der Léisung sinn, wa se sech un 
d’Mesuren halen.
D’Resultat vun den Zuelen … a weeder d’Regierung, 
Här President, nach d’héicht Haus, ouni respektlos 
wëllen ze sinn … - et ass net eise Verdéngscht, wee-
der eisen nach Ären! Wann haut d’Zuele gutt sinn, 
dann ass et de Bierger hire Verdéngscht, déi sech 
un d’Mesuren halen an déi selwer op verschidde 
Fräiheete verzichten, elo gläich e Joer! An den Här 
Baum sot et, „il en a marre“, mee ech mengen, mir 
hunn alleguerten eng gewësse Lassitude, eng ge-
wësse Flemm an nëmme Loscht, dass mer eng 
Kéier déi Mask kënnen ausdoen, dass mer eis kën-
nen an d’Gesiicht gesinn, dass mer nees kënne Leit 
ëmäermelen, dass mer nees e méi normaalt Liewen 
hu wéi dat, wat mer bis elo kannt hunn. Dowéinster 
wëll ech wierklech de Leit Merci soen, dass se 
verstanen hunn, dass dës Regierung dee Balancen-
akt tëschent Virsiicht an awer och Fräiheet fonnt 
huet.
An de Spriecher vun der CSV ass drop agaang iw-
wert d’Regioun: Jo, mir hunn an der Regioun vill Ge-
meinsamkeeten a mir kucken och, fir gemeinsam 
Positiounen ze fannen, mee mir hunn och Ënner-
scheeder. Ech huelen elo just d’Beispill, well déi 
ganzen Zäit vun Horeca geschwat gëtt: An der 
Belsch si säit November d’Coiffeuren zou, dovunner 
schwätzt keen! An Däitschland sinn d’Schoulen 
zou, an Däitschland ass alles zou au point de vue 
Geschäfter! Den Horeca ass am Moment iwwerall 
zou, wann ech hei och d’Nopeschregioun kucken!
D’Kultur hu mir hei op! De Sport, verschidden Aktivi-
téiten hu mir hei op! Firwat hu mir dat gemaach, 
Här President? Well mer eis bewosst sinn, dass den 
Aspect psychiatrique, psychologique vum Epa-
nouissement vum Bierger an där Kris duerch déi 
Lassitude, duerch déi Oppressioun op eng Kéier 
och seng Limitte fënnt. An ech sinn och frou, dass 
déi lescht Deeg an déi lescht Wochen eng Rëtsch 
vu Psychiateren a Psychologen de Mikro kritt hunn, 
fir eeben och iwwert den Impakt vun där doter Ma-
tière Echo ze fannen.
Dowéinster, Här President, ass et ganz schwéier, e 
Verglach ze maachen an ze soen, jiddweree soll dat 
selwecht maachen, well d’Situatioune sinn och ane-
rer. An ech muss Iech soen … an den Här Wiseler an 
den Här Clement hu vu Portugal geschwat. Gësch-
ter hunn ech de portugisesche President an de por-
tugisesche Premierminister ugeruff a si hu mir 
wierklech gesot, wéi d’Situatioun bei hinnen ass: Si 
ass katastrophal! Si ass katastrophal, si hunn déi 
Variant britannique, déi komm ass, déi wéi eng 
Dampfwalz iwwert dat Ganzt rullt. An dowéinster, 
wann Dir hei mengt, ech géif hei ni méi virun Iech 
stoen … an ech riskéieren nees an dräi Wochen oder 
an engem Mount virun Iech ze stoen, fir nees déi 
Mesuren, déi musse geholl ginn, ze justifiéieren, an 
dann ass et, well et haut esou vill Incertitudë gëtt, 
wéi mer an där ganzer Kris esouguer verschiddener 
net haten, iwwer nei Varianten, déi mer haut och net 
kennen.
An den Här Clement an den Här Wiseler hunn d’Soli-
daritéit mat Portugal ervirgehuewen. A mir hunn eis 
bereet erkläert - Dir wësst, dass mer jo och limi-
téiert Capacitéiten hunn -, dass mer zwee Bierger 
aus Portugal och hei géifen op d’Intensivstatioun 
eriwwerhuelen. Mir hunn och scho mat der Air 
Rescue gekuckt, wéi mer dat kënnen organiséieren.
Et ass net vill, mee et ass de Gest - an dat ass och 
dat, wat de portugisesche President an de portugi-
sesche Premier mer gesot hunn - vu Solidaritéit, déi 
een hei weist. A Frënn huet een, wann ee Problemer 
huet. Wann alles gutt geet, sinn ëmmer d’Leit do. 

Mee meeschtens, wann ee Problemer huet, wann 
een eng Situatioun huet, wou et kritesch ass, do 
ass et, wou een och mierkt, op wien ee kann zielen. 
An duerfir war et fir eis och wichteg, déi dote Soli-
daritéit ze hunn.
Ech hunn Iech et virdru gesot, den Här Delles wäert 
duerno op déi Punkten agoen. Mee ech wëll awer 
hei och am Numm vun der ganzer Regierung - ob 
dat de Finanzminister Gramegna ass, ob dat de 
Franz Fayot als Wirtschaftsminister ass, ob dat den 
Dan Kersch och als Aarbechtsminister ass an de 
Romain Schneider als Sécurité-sociales-Minister -
Merci soen, fir déi Punkten, déi de Lex Delles Iech 
hei och elo wäert ervirhiewen - ob dat iwwert 
d’Loyeren ass, ob dat iwwer Avancen ass, ob dat 
iwwert d’Cotisation-sociallen ass an och iwwert 
dee Punkt vun den Hëllefen, déi ugepasst ginn, déi 
jo och haut fir eis am Gesetz dra stinn.
Ech ginn elo net op déi verschidde Punkten an, well 
mir hunn a verschiddenen Texter jo dran … ech wëll 
net soe gebastelt, Här President, dat wier net gutt, 
mee verschidde Punkten, zum Beispill iwwert d’Par-
teien, wéi een déi soll organiséieren, dat ass net de 
But vun der ganzer Diskussioun an ech mengen, de 
Rapporter ass scho wäit genuch op déi dote Punk-
ten agaang … mee eis déi awer adaptéieren, fir 
dass d’Liewen awer och normal ka fonctionéieren.
Här President, ech muss e mea culpa maachen. 
Ech muss e mea culpa maachen, an der Politik 
muss een dat och fäerdegbréngen. Dir hutt eis eng 
Missioun gi virun … - an et ass schonn e puermol zi-
téiert gi vun der CSV -, dass mer Previsibilitéit, Stu-
feplang …, mir missten de Leit soen, wéini wat géif 
opgoen oder wéini oder wéi eng Reiefolleg, a wéi 
enger Situatioun, wat sollt wéi gemaach ginn.
Mir probéieren - beim beschte Wëllen, et ass net 
méiglech, Här President! Et ass net méiglech an net 
räsonabel, de Leit ze soen, bei där doter Zuel ge-
schitt dat do. Dir hutt dat bescht Beispill - den Här 
Engelen vun der ADR huet virdru gesot: „Mat 
deenen doten Zuele misst Der dach den Horeca op-
maachen!“ Ass et dat, wat mer wëllen? Ass et dat, 
wat mer wëllen, wou mer en Declic … - Dir hutt vun 
enger Matrix geschwat, dat heescht, soubal dann 
d’Zuele stëmmen, ob een dann eppes opmécht oder 
net. Et wier irresponsabel haut!
Jo, mir sinn och frou, dass d’Zuelen haut zu Lëtze-
buerg, Här President, net méi déi si wéi virun en-
gem Mount. Mee mir sinn an enger Situatioun, wou 
mer beim beschte Wëllen net kënne soen: „Well 
deen dote Cliquet elo ugaangen ass, maache mer 
op!“, obwuel mer d’Variant net kennen, obwuel mer 
net wëssen, wéi een Impakt d’Variant op Lëtze-
buerg kann hunn an den nächste Wochen, obwuel 
mer wëssen - an et ass och vum Här Wiseler zitéiert 
ginn -, dass awer de Risk besteet, dass verschidden 
Nopere Reaktioune kéinten hunn, déi eis an eng Si-
tuatioun géife bréngen, wou op eng Kéier d’Aar-
becht an de Soinen net méi kéint gemaach ginn, 
well dann d’Grenze riskéieren, zougemaach ze ginn.
Et gëtt do keng Formule magique, wou ee seet: 
„Wann deen heite Punkt an deen dote Punkt an déi 
Richtung ass, dann ass alles an der Rei.“ Am Mo-
ment ginn et ze vill Incertituden an d’Madamm Ge-
sondheetsministesch wäert Iech erklären, dass mer 
dès le départ ëmmer déi selwecht Strategie haten: 
déi vum Testen, déi vum Tracing an elo, mat enger 
neier Composante, déi vum Impfen. An d’Impfe ge-
héiert selbstverständlech zu enger Strategie, fir 
kënnen ze soen …
Dir hutt virdru gesot, am Horeca-Secteur kéint een 
zum Beispill soen, bei 50 % oder bei 60 % kéint en 
opgoen. Nee, Här President, nee, Här President, 
well ech haut nach ëmmer net weess … zum Bei-
spill bei AstraZeneca - an ech si ganz frou, ech krut 
elo just d’Pushnews an ech hu gekuckt, dass mer 
deen elo vun der EMA erlaabt kritt hunn -, mee mir 
wëssen nach guer net, ob den AstraZeneca zum 
Beispill effikass ass bei verschidde Varianten. Mir 
hunn haut verschidde Composanten, wou mer nach 
net wëssen, wéi eng Impfung bei wéi enger Variant 
méi effikass ass. Hautdesdaags ass et net méi-
glech, Iech an dëser Kris kënnen ze soen, wéi eng 
Variant muer entsteet.
Mir hu vun der brittescher geschwat; elo schwätze 
mer vun der südafrikanescher; et ass vun enger bra-
silianescher geschwat ginn. Ech ka muer net aus-
schléissen, dass eng aus engem europäesche Land 
kënnt oder vun engem anere Kontinent, eng japa-
nesch, eng chineesesch, eng russesch, eng ameri-
kanesch. Mir wëssen et net!
A fir elo ze soen, bei 50 % oder 60 % vun de Leit, déi 
geimpft ginn, kann dat heiten opgoen, dat wier net 
responsabel, well et einfach ze vill Incertitudë gëtt!
Hei ass gesot ginn, mir bräichten och e Schema 
iwwert d’Impfen. Mir wousste virun enger Stonn 
nach net, Här President, ob déi Impfung, déi haut 
validéiert gëtt, fir jiddweree kéint benotzt ginn. Mir 
woussten dat net. D’EMA - an et schéngt wéi wann 
dat och am Avis géif stoen - seet, Dir kënnt d’Leit 
ab 18 impfen. 
Wann ech déi Ried hei virun zwou Stonne gehalen 
hätt, Här President, dann hätt ech musse soen, 

dass et onméiglech ass fir eis Regierung, Iech elo 
kënnen ze soen, wéi genau den nächste Plang, Stra-
tegieplang vun Impfunge verleeft, well mer et sel-
wer net woussten. Wa se, wéi et gëschter behaapt 
ginn ass, eng Limite am Alter hätt, da wier déi Stra-
tegie, déi mir jo zréckbehalen hunn, vun ab 75 net 
méi méiglech gewiescht! Dann hätte mer mussen 
aner Schemae fannen. A mir schaffen a Perma-
nence mam Conseil supérieur des maladies infec-
tieuses a mat der Commission nationale d’éthique 
eeben, fir déi Prioritéiten ze setzen. An d’Madamm 
Bausch sot et dës Woch um Radio, um „100,7“, de 
Leit ze verspriechen: „Dir sidd elo deen Nächsten!“, 
wann ee selwer net weess, ob déi Impfung fir déi 
Leit och adaptéiert ass, wier de Leit eppes ze ver-
spriechen, wat een net hale kann. An dat wëlle mer 
net, Här President!
Den Här Wiseler sot virdrun, d’Previsibilitéit ass och 
eng Adhesioun. Mir sinn déi Éischt, déi dat froen! 
Mee fir eng Previsibilitéit ze hunn, muss een och 
eng Certitude hunn. An déi Certitude hu mer haut 
net! An ech wëll awer wierklech net op eng Kéier 
den Doute bei dem Bierger kréien, well en op eng 
Kéier mengt: „Ech misst deen Nächste sinn, mee 
elo ass dat nees geännert ginn.“ An dat ass dat 
selwecht mat der Campagne: Elo eng Campagne 
toutes boîtes ze maachen, d’Leit ze sensibiliséie-
ren, fir ze soen: „Dir musst elo geimpft ginn!“, wier 
och net dat Richtegt, well da maache mer au con-
traire nach eng Frustratioun bei deem, dee seet: 
„Ech géif jo gären, mee ech kann net geimpft ginn!“ 
Duerfir wëll ech och der Santé Merci soe fir déi 
Campagnen, déi se säit Méint - Méint! - organiséie-
ren, fir eeben och déi Echangen ze hunn - ob dat 
den Dokter Schmit ass, ob dat den Här … Also et 
sinn eng Rëtsch vu Beamten aus der Santé, déi ree-
gelméisseg …- mee ech weess net méi, wéi se hee-
schen -, …
(Hilarité)
… déi reegelméisseg do och um Internet Interviewe 
ginn, op Froen äntweren, „De Lunch mam Här 
Schmit“ oder, wéi gesot, déi Froestonn, déi ee ka 
mat deem engen oder mat deem aneren hunn.
Dowéinster, fir eis, Här President, ass et de Fait vun 
der Certitude, deen et eis erlaabt, och kënnen ze 
kommunizéieren. Mir hunn eng Rëtsch vu Länner -
an ech hat de Conseil européen … ech hunn dat hei 
nach net op der Tribün gesot, mee ech hat dat op 
enger Pressekonferenz gesot -, Här President, mir 
hunn eng Rëtsch vu Länner, déi och … an et ass hei 
gesot ginn: „Jo, Dir sidd net esou héich.“ Mir hunn 
d’Hallschent vun den Impfungen och gehalen, dat 
ass eng Tatsaach. Et sinn aner Länner, déi 100 % 
vun den Impfunge gehalen hunn.
Den Här Wiseler huet och ganz fair gesot: „Hei, mir 
mengen, dass et och méi virsiichteg ass, d’Hall-
schent vun den Impfungen ze halen.“ Anerer sinn 
da wäit vir. Mee déi Länner sinn amgaangen, eis ze 
froen, ob mir hinnen net kënnen Impfunge ginn, well 
se Angscht hunn, dass se duerno net méi an där 
Fënster kënnen déi zweet Impfung maachen. Dat 
ass fir mech net politesch sécher, dat ass fir mech 
net responsabel, wann een dee Risiko ageet, well 
Diskussioune waren, dass mat der éischter Imp-
fung ee scho vläicht kënnt eng gewësse Resistenz 
bei de Leit da provozéieren an dowéinster wier et 
elo wichteg, d’Leit esou séier wéi méiglech kënnen 
ze impfen.
Mir waarden, a soubal mer d’Certitude hunn, ginn 
déi nächst Invitatiounen och eraus. Jo, a wa mer 
d’Saache liwweren an d’Spideeler, an d’Spideeler hu 
sech do organiséiert, da muss een deenen och Zäit 
loossen.
A fir d’Adhesioun zum Beispill, mir si jo och an 
d’Strukture gaang, mir si jo an d’Altersheemer 
gaang: Mir hunn ugefaangen, an d’lescht Woch hate 
mer en Taux d’adhésion vun 81 %, wat schonn e 
gudden Taux ass, e gudden Taux an den Altershee-
mer. A mir sinn dës Woch op 85,4 % eropgaangen 
an den Altersheemer.
Dat ass wichteg, dass mer dat fäerdegbréngen. 
Duerfir, et gëtt ëmmer vun dem Personnel de soins 
geschwat. Jo, do mussen nach weider Campagnë 
gemaach ginn. An et sinn awer eng Rëtsch vu Leit, 
déi elo, well se an den Haiser geimpft gi sinn, dann 
net op d’Invitatioun geäntwert hunn, wéi se als Per-
sonnel de soins drukomm sinn. Dee Bilan solle mer 
och maachen.
Duerfir, Här President, e puer Saachen. Déi éischt 
Saach: Mir hunn decidéiert, dass mer jo géifen dem 
Alter no goen, mat deenen Informatiounen, déi mer 
hunn. Awer nach eng Kéier, no deem, wat mer haut 
de Moien am Regierungsrot och festgehalen hunn, 
wäerte mer dann, wéi mer ugekënnegt hunn, ab 75 
Joer erofgoen. Et ginn och eng Rëtsch vu Krankhee-
ten, vu Pathologien, vu Vulnerabilitéiten - d’Madamm 
Gesondheetsministesch wäert méi am Detail drop 
agoen -, déi och eng Prioritéit ginn. An an de Patho-
logië ginn et der, déi wierklech méi vulnerabel si wéi 
anerer, also déi d’Vulnerabilitéit vun de Bierger méi 
impaktéieren. An dowéinster, wéi gesot, ass dat 
awer eng sanitär Fro, wou d’Madamm Lenert och 
wäert drop agoen.

Da wäerte mer dem Alter no erofgoen. Dat hu mer 
och festgehal, dat heescht, no 75 komme se da par 
tranches erof drun. Deen éischte Punkt!
Deen zweete Punkt ass: Ech hunn Iech hei gesot, 
déi Strategie, déi depuis le départ eis motivéiert, 
ass nach ëmmer déi selwecht. An dee Stufeplang, 
dat ass einfach net realistesch, dee kënne virzestel-
len, well dat wier wierklech eng Utopie. Mee mir en-
gagéieren eis, Här President - an ech wier frou, wa 
mer dee Rendez-vous kéinte fixéieren, well mir sinn 
och virun Iech responsabel fir dat, wat mer ge-
maach hunn -, dass mer virun der grousser Vakanz 
hei en Debat sollen hunn, wou mer zesumme mat 
der Gesondheetsministesch eng Kéier duerch déi 
ganz Gestioun vun der Kris ginn, wou mer zesumme 
sollen en Echange hunn, wou mer sollen iwwert déi 
verschidde Punkte goen, wou mer méi wäit da sinn, 
och iwwert d’Vaccinatioun.
Ech kréien hei Froe gestallt. „Mir hätte gär Previsibi-
litéit iwwert d’Wirtschaft! Mir hätte gär Previsibili-
téit iwwert d’Hëllefen.“ Mir wëssen net, wéi laang 
verschidde Mesuren nach mussen daueren. A sou-
laang een déi Certitude och net huet, solle mer 
wierklech net an der Chamber iwwer Kaffissazliese-
rei hei Diskussiounen halen, mee eis op Fakte ba-
séieren a virun allem eis wierklech freeën, dass zu 
Lëtzebuerg d’Akzeptanz bei de Bierger do ass. Och 
wa gemengt gëtt vu Verschiddenen, dass se ëmmer 
méi kleng géif ginn, ass awer nach ëmmer eng 
grouss Majoritéit vu Leit sech bewosst, dass, wa se 
matmaachen, se och e groussen Deel vun der Léi-
sung sinn. Et ass déi Solidaritéit, déi et an der 
Gesellschaft gëtt. Wa mer déi net hätten, Här 
President, dann hätte mer och net déi Resultater, 
déi mer haut hunn an dann hätte mer de Risk, dass, 
wéi an anere Länner, en totale Lockdown déi een-
zeg Méiglechkeet wier, déi eng Regierung enger 
Chamber kéint proposéieren.
Ech sinn houfreg op eis Bierger, an ech wollt Iech 
dat soen. Merci.

Plusieurs voix.- Très bien!
M. Fernand Etgen, Président.- Merci villmools 

dem Premier- a Staatsminister Xavier Bettel. An de 
Relais fir d’Regierung iwwerhëlt elo de Mëttel-
standsminister Lex Delles. Här Delles, Dir hutt 
d’Wuert.

M. Lex Delles, Ministre des Classes moyennes.-
Merci villmools, Här President. Dir Dammen an Dir 
Hären, loosst mech fir unzefänken dem Rapporter 
villmools Merci soe fir säi gesamte Rapport, mee 
besonnesch awer och fir de Volet vun den Aiden.
Wéi Der jo gesinn hutt, geet et hei drëm, eebe grad 
d’Aide coûts non couverts och unzepassen an iw-
wert de Mount Januar eraus op 100 % eropzesetze 
vun de Frais éligibles an der Klass 6 vum Code 
comptable.
Also gesäit ee jo hei, dass ëmmer erëm Upassun-
gen un deene verschiddenen Aidë gemaach gi sinn 
an ëmmer erëm gemaach ginn. An duerfir wëll ech 
och direkt am Ufank op dem Här Clement seng Dis-
kussioun iwwert d’Durée komme vun deene ver-
schiddenen Aiden. Et ass wouer, gëschter Owend 
krute mer d’Äntwert vun Europa, dass am Kader 
vum Framework Ouverturë gemaach gi sinn, fir och 
weider kënnen auszebezuelen.
Mee eebe grad d’Stäerkt vun deene lëtzebuerge-
schen Aiden ass, dass mer se ëmmer erëm uge-
passt hunn, dass mer ëmmer erëm konnte kucken: 
Wéi ass d’Situatioun? Wéi eng Secteure musse mer 
eranhuelen? Wéi eng Montante musse mer upas-
sen? A wéi komme mer virun, fir kënnen deene Be-
triber, déi et brauchen, ze hëllefen? An zwar do ze 
hëllefen an esou ze hëllefen, wéi et néideg ass. An 
duerfir den Delai elo op den 31. Dezember - an et 
gesäit een dann, wéi séier et geet, wéi mer nach 
driwwer geschwat hunn e Mëttwoch, wéi mer solle 
weiderfueren - mat deem Gesetz esou weiderzeginn 
ass menger Meenung no keng gutt Iddi, keng gutt 
Iddi, well ech kann Iech elo net soen, wéi eng Sec-
teure wäerten den November, den Oktober mussen 
eligibel sinn. Wëlle mer eis wierklech elo festleeën? 
Wéi eng Montanten? Ass et d’Aide coûts non cou-
verts, déi mer huelen? Oder ass et awer vläicht bes-
ser, eng Aide à la relance ze hunn? Wann een et 
heibanne weess, ech weess et selwer net. Duerfir 
fannen ech et och net gutt, eis domadder festze-
leeën.
Op där anerer Säit sinn déi ganz Froen do ronde-
rëm. A wéi gesot, et ass eebe grad d’Stäerkt vu Lët-
zebuerg, fir ëmmer erëm déi verschidden Upas-
sunge kënnen ze maachen an do ze hëllefen, wou 
et wierklech néideg ass. Et huet ee virdru bei enger 
Interventioun héieren: „Et ass ëmmer en Hin an 
Hier.“ A jo, ech sinn och frou, dass deen Hin an Hier 
ass, well et ass hei en Hin, et ass keen Hier. Aiden, 
déi gemaach gi sinn, sinn do a kënnen och ausbe-
zuelt ginn a ginn och déi Sécherheet, dass se kënne 
gemaach ginn.
An de Premier huet et och virdrun a senger Inter-
ventioun gesot: Déi Incertitude, déi am Moment do 
ass, mengen ech, versteet och jiddwereen. Et muss 
ee kënnen op Méint plangen. Mee fir elo ze garan-
téieren, dass dee Secteur keng Aide kritt oder dee 

Secteur eng Aide kritt bis den 31. Dezember, dat 
géif ech perséinlech net ganz responsabel fannen.
De Framework ass op verschiddene Punkten uge-
passt ginn. An och do an der Motioun: Et ass net 
nëmmen den Delai vum 31. Dezember, deen uge-
passt ginn ass, et ass eng Panoplie vu Saachen, déi 
ugepasst gi sinn. Zum Beispill konnte mer d’Aide 
coûts non couverts nëmmen iwwert den Artikel 42 
maachen an net iwwert den Artikel 107(2)b. Hei hu 
mer awer elo d’Ouverture, fir och kënne verschidde 
Verloschter, déi dû si wéinst enger Fermeture admi-
nistrative, also déi duerfir do sinn, dass mer déi 
kënnen iwwert den Artikel 107(2)b huelen.
Kommt, mir kucken dach, déi Eventualitéit da mat 
eranzehuelen an eis net festzeleeën op en Artikel, 
wou mer vläicht duerno kënne besser a méi uge-
passten Aiden un déi verschidde Secteure maa-
chen!
An da sinn natierlech d’Montanten ugepasst ginn 
an aner Saachen. Ech wëll elo hei net ze vill an den 
Detail goen, well dat awer net d’Fundament ass. 
Ech mengen, mir komme sécherlech nach eng Kéier 
an der Kommissioun op déi verschidden Upassun-
gen zréck.
Haut de Moien ass am Regierungsrot - an och dat 
weist jo erëm eng Kéier, dass mer eis ëmmer erëm 
a Fro stellen, ëmmer erëm kucken, wéi eng déi be-
traffe Secteure sinn, well mam Gesetz vun haut 
wäert den Horeca-Secteur och weiderhin nach zou-
bleiwen - op Propositioun vum Sécurité-sociales-
Minister, dem Romain Schneider, an der Madamm 
Lenert proposéiert ginn, d’Suspensioun vun den In-
térêt-moratoiren och nach weiderzeféieren.
Wéi Der wësst, ass et jo elo vum 1. Abrëll 2020 bis 
den 31. Dezember esou, dass keng Intérêt-mora-
toirë gefrot ginn, wann ee Retarde bei der Sécurité 
sociale huet. Haut de Moien ass decidéiert ginn, 
och dat nach eng Kéier ze verlängeren, ze verlän-
gere vum 1. Januar bis den 30. Juni, also nach eng 
Kéier sechs Méint do hannendrunzehänken, fir 
kënne keng Interêten ze huelen, fir dass grad déi 
Secteuren, déi am stäerkste betraff sinn, déi vläicht 
elo einfach d’Liquiditéiten net hunn, fir kënnen hir 
Cotisatiounen ze bezuelen, dann net och nach sol-
len dorop Interête bezuelen, well se am Retard sinn -
duerfir déi Decisioun de Moien am Regierungsrot.
Op där anerer Säit sinn awer och eng Rëtsch vu fis-
kale Mesuren. Et ass esou, dass natierlech och do 
erëm eng Kéier den Horeca-Secteur dee Secteur 
ass, deen nach komplett zou ass. Jo, eng Panoplie 
vu Secteure si betraff duerch déi verschidde Res-
triktiounen, an ech schwätzen zum Beispill vun de 
Fitnesszentren. Zéng Leit maximal dierfen an ee 
Raum goen, dat si ganz staark Restriktiounen. Mee 
si kënnen awer eng minimal Aktivitéit hunn. Den 
Horeca-Secteur dierf keen eraloossen. E kann en 
Takeout maachen, mee jiddweree weess, dass et 
ganz schwiereg ass, wann een e ganzen Deel vun 
de Recetten net kann hunn. Den Horeca-Secteur 
ass eeben deen, dee ganz zou ass.
Duerfir koum och do vum Finanzminister Pierre 
Gramegna haut de Moien d’Iwwerleeung, déi och 
am Regierungsrot ugeholl ginn ass, fir d’Steier-
avancen net missen ze bezuelen, dat heescht, déi 
zwou éischt Avancë vum Joer 2021 net mussen ze 
bezuelen. Do muss een natierlech eng Demande 
maachen, e ganz einfache Formulaire, wou een, 
wann een aus dem Horeca-Secteur ass, einfach eng 
Demande muss maachen, fir déi zwou éischt 
Avancen net mussen ze bezuelen. Déi gëtt vun der 
Administratioun d’office ugeholl.
All déi aner Secteuren, déi grouss Schwieregkeeten 
hunn, ech hat der elo grad zwee, dräi genannt, Zou-
liwwerer, d’Fitnesszentren, alleguer déi an all déi 
aner Secteuren, déi grouss Problemer hunn, déi 
kënnen natierlech och eng Demande maachen. Déi 
musse se awer argumentéieren a kënnen dann och 
heivu profitéieren, wann eeben d’Argumentatioun 
do déi richteg ass.
Déi aner Saachen, déi awer ganz wichteg sinn, déi e 
bëssen ënnergaange sinn a verschiddenen Diskus-
siounen, dat sinn d’Delaie fir d’Steiererklärungen, 
déi no hanne gesat gi sinn, souwuel fir déi privat 
Leit wéi awer och fir d’Societéiten. Ganz wichteg! 
Mir wëssen, dass d’Fiduciairen et am Moment ganz 
schwéier hu fir nozekommen, well einfach ganz vill 
Aarbecht do ass. An d’Prioritéit ass natierlech, Li-
quiditéiten an d’Betriber ze kréien, fir d’Betriber 
grad esou wéi fir d’Fiduciairen, fir eeben dann do 
kënne schnellstméiglech ze hëllefen, déi Demandë 
fir Aiden auszebezuelen.
An dann hu mer nach eppes ugeschwat, wou och 
eng Décision de principe geholl ginn ass am Regie-
rungsrot de Moien. Et geet drëm, Dir kënnt Iech 
alleguerten drun erënneren, d’lescht Joer ass en 
Abattement spécial gemaach gi bis zu engem Mon-
tant vu 15.000 Euro, wou ee konnt verduebelen, 
wann een de Loyer vun engem Commerce erlooss 
huet, an do ass de Prinzip ugeholl ginn, fir och nach 
eng Kéier eppes an déi heite Richtung 2021 ze maa-
chen.
Dir gesitt also, ëmmer erëm ginn nei Upassunge 
vun den Aidë gemaach, ëmmer erëm gëtt gekuckt, 

wou mer kënnen d’Stellschrauwen a wéi enge 
Secteuren esou upassen, dass et jiddwerengem 
beschtméiglech ka geléngen, weider ze fonctionéie-
ren.
Dat sinn déi véier Annoncen, déi de Moien am Re-
gierungsrot ugeschwat gi sinn, an, wéi gesot, mam 
Vott vum Projet de loi hei ass et dann och d’Upas-
sung am Kader vun der Aide coûts non couverts, fir 
do op 100 % eropzegoen.
Villmools merci.

Une voix.- Ganz gutt!
Plusieurs voix.- Très bien!
M. Fernand Etgen, Président.- Merci villmools 

dem Här Mëttelstandsminister fir dës Prezisiounen 
zu deene verschiddenen Aiden. An da géif ech 
d’Wuert weiderginn un d’Madamm Gesondheetsmi-
nistesch Paulette Lenert.

Mme Paulette Lenert, Ministre de la Santé.-
Merci, Här President. Dat, wat am Moment nach 
ëmmer de Mot d’ordre ass, ass Ofwaarden, et ass 
Ongewëssheet. Ech ka leider do net vill Neies soen 
am Verglach zu deene leschte Kéieren, wou ech hei 
stoung.
D’Realitéit weist eis, dass mer et mat engem Na-
turphenomeen ze dinn hunn, dee mer net maîtri-
séieren. Dat si Saachen, déi mer net gewinnt sinn, 
déi mer net gären hunn, mee leider ass et esou. Mir 
hunn am Moment, géif ech soen, esou vill Onge-
wëssheet am Raum wéi warscheinlech am Ufank 
vun där Pandemie hei. Mir si mat enger neier Va-
riant konfrontéiert, vun där et geheescht huet, dass 
se 70 % méi schnell ass wéi déi aner. Et kommen 
eenzel Etüden, déi schwätzen elo vun 30 %. Am 
Endeffekt, Stand haut, kann een net soen, dass 
iwwerhaapt déi Informatioun scho stabiliséiert ass.
Mir gesinn, wat geschitt ass op verschiddene Pla-
zen, wou awer warscheinlech d’Basis, d’Ausgangs-
situatioun eng aner war wéi déi hei. Wa mer kucken, 
an Irland zum Beispill, do war tout juste opge-
lockert ginn, wéi déi Variant komm ass. Do ass 
dat extreem eropgaangen. Mir gesi Länner wéi 
Portugal, wou immens vill iwwert d’Feierdeeg opge-
lockert gi war, wou et eropgaangen ass. Eis Situa-
tioun ass eng aner. Mee nawell hu mer eng Variant 
hei, dat ass net ze niéieren. Mir fanne se hei zu Lët-
zebuerg, genau wéi se an deenen anere Länner 
fonnt gëtt. A mir wëssen, Stand haut, nach net ge-
nau, wéi dat sech hei wäert repercutéieren.
Dat heescht am Kloertext, mir sinn an enger Situa-
tioun, wou all eis Modellen, op deene mer schaffen 
an déi Deel vun eiser Strategie sinn, riskéieren, fir 
mussen a Fro gestallt ze ginn. Déi fonctionéiere jo 
op enger Premiss vun deem, wat mer hei am Land 
gesinn hunn. An eng vun deene Premissen ass 
d’Rapiditéit, mat där de Virus hei weidergeet, wéi e 
sech verbreet an esou weider. Dat ass dat, wat mer 
eraninjectéieren an eise Modell. A wann dat sech 
elo ännert, da wäerte mer dat an deenen nächste 
Woche gesinn. Wann elo méi e schlecht Virusge-
schéie kënnt, musse mer eis Modellen adaptéieren. 
An duerfir kann ech nëmmen deem zoustëmmen, 
wat elo grad gesot ginn ass. D’Realitéit weist eis, 
wéi schwéier et ass, hei wierklech e Stufeplang ze 
erstellen, well d’Donnéeën à la base extreem séier 
variéieren.
Wa mer elo reng haut eis Zuele kucken, an dat ass 
ënnerstrach ginn, da gesi mer, dass mer déi Ziler, 
déi mer eis gesat hunn, a mir hu jo verschidde Para-
meteren, déi mer an eiser Strategie kucken, dass 
mer do iergendwéi gutt ënnerwee sinn. Also et ass 
an de Spideeler wierklech genau déi Entspanung 
do, déi mer gewollt hunn. Ech sinn och frou, dass 
mer dës Woch an där Phas 2 ukomm sinn. Dat war 
am Fong eis Zilsetzung, dass mer do erëm e bësse 
Raum, e bësse Loft hunn, dass ee Sputt huet, dass 
erëm ka méi normal geschafft ginn. An trotzdeem 
wësse mer net, wat déi nächst zwou Woche wäert 
geschéien. Kee kann eis et soen. Mir wëssen net, 
wéi dat sech bei eis wäert auswierken.
Mir wëssen och net, wéi déi nei Variant wäert 
de Verlaf vun der Krankheet, virun allem an hirer 
Schnellegkeet, impaktéieren, soudass mer eis, 
Stand haut, net esou kënnen op déi Modeller ver-
loossen an dass mer eis, mengen ech, alleguerten 
eens sinn - an ech si frou, dass do quasi eng Unani-
mitéit hei ass -, dass et eng Zäit ass, wou een ein-
fach elo muss virsiichteg sinn, bis mer méi wëssen. 
A mir hoffen all Dag op nei Erkenntnisser ronderëm 
déi nei Variant. D’Informatioune komme jo och 
schnell. A soubal mer nei Informatiounen hunn, 
kënne mer déi afléisse loossen.
Dofir sinn ech och der Meenung, dass mer bei 
deem solle bleiwen, wat mer hunn. Mir hunn eng re-
lativ kloer Strategie, déi mer fueren - déi huet Bau-
steng. Dat ass d’Testen, d’Tracen, all déi Saachen, 
déi mer kennen. Elo kënnt d’Vaccinatioun derbäi als 
Achs. Dat ass eis klassesch Strategie, déi mer elo 
vun Ufank u fueren. An donieft hu mer Indicateuren, 
mat deene mer schaffen, déi Dir och alleguerte 
kennt, dat sinn déi Indicateuren, déi ëmmer an den 
Notte sinn. Wa mer nei Mesurë proposéieren, maa-
che mer eng Analys, wéi et steet par rapport zu 

deenen Indicateuren. Dat ass dat, wat mer propo-
séieren, och weiderhin ze maachen: genaustens ku-
cken!
Ech géif gären nach eng Kéier drop agoen. Et ass 
gefrot ginn, fir vläicht méi oft eng Modellisatioun ze 
maachen. Mee ech géif just drun erënneren, dass 
d’Modelliséierung eng vun den Achse vun eiser 
Strategie ass a mir modelliséieren dagdeeglech. 
Mir hunn e ganze Grupp vun enger Dose Leit, déi 
weider näischt maachen, wéi all Dag wierklech dee 
Monitoring ze suivéieren, ze analyséieren. Ech men-
gen, d’legislativ Achs vun eiser Aarbecht ass eng vu 
villen an der Gestioun vun dëser Pandemie. Ver-
schidde Länner hunn déi guer net. Mir hunn donieft 
jo aner Chantieren an der Santé, déi mer dagdeeg-
lech beaarbechten, an de Monitoring ass een 
dovunner. Also, dat ass souwisou elo schonn en 
Acquis, dass mer dat lafend maachen an dat relativ 
vum Ufank vun der Pandemie un.
Mir hunn also haut nach ëmmer e ganz grousse Ri-
siko a kënnen net labber loossen. Eis Neiinfek-
tioune sinn nach ëmmer héich. Ech géif och just gä-
ren e bësselche relativéieren. Mir wëssen, am Ver-
glach, dass wa mir bei den Neiinfektiounen d’sel-
wecht leie wéi eis Nopeschlänner, dass mer dach 
awer vill, vill méi testen. A grad op deem Parameter 
muss een dat e bësse relativéieren, well wat ee méi 
test, a virun allem, wann een esou vill méi test wéi 
déi aner, ass et normal, dass d’Inzidenz e bësse 
méi héich ass. Dat ass also gutt. Dat soll eis opti-
mistesch stëmmen. Wat den Taux de positivité 
ugeet, leie mer och ganz gutt an de Paragen am 
Verglach mat eisen Nopeschlänner. A vun de Spi-
deeler net ze schwätzen, do si mer am Moment 
wierklech nees exzellent.
Mee all dat geet leider net duer, fir haut hei fir 
Entspanung ze plädéieren. Et ass genau de Géigen-
deel. De Risiko ass héich. Mir wëssen net, wat op eis 
duerkënnt. Den Enjeu ass immens grouss. Mir ge-
sinn, wat an deene Länner geschitt am Moment, wou 
et wierklech erëm drastesch an d’Luucht geet. 
D’Mortalitéit am Zesummenhang mat deem Virus 
ass absolutt net méi douce mat där neier Variant wéi 
mat enger anerer. Si schéngt och net schlëmmer ze 
sinn, mee se ass déi, déi se ass, a se ass net gutt.
Dat ass wierklech net ze vergläiche mat enger nor-
maler Gripp. Also ass och den Enjeu nach ëmmer 
héich an d’Ongewëssheet - ech hunn et scho gesot -
déi ass wierklech erëm absolutt op der Dagesuerd-
nung am Moment. An dat Ganzt féiert zu enger ex-
treemer Spannung, eng extreem Spannung, déi eis 
natierlech alleguerte midd mécht. Ech mengen, do 
sëtze mer all an engem Boot. Ech weess net, wien 
net där Saach hei midd ass mëttlerweil. Vläicht déi, 
déi hiert Geschäft ronderëm maachen, där gëtt et jo 
och. Mee den normale Mënsch, deen ass es defini-
tiv midd.
Positiv soll eis stëmmen, dass eis Strategie dach 
awer wierkt. Mir hunn iergendwéi d’Situatioun, rela-
tiv gesinn, am Grëff. Mir hunn e Pak en place, dee 
seng Wierkung huet. Ech kann Iech haut och net 
mat wëssenschaftlecher Sécherheet soen, wat ge-
nau elo dat ass, wat mécht, dass et wierkt. Mee 
loosse mer emol alleguerten zefridde sinn, dass et 
wierkt. Dat ass jo emol dat Wichtegst am Moment, 
well mir sinn nach ëmmer mattendran.
De Mot d’ordre also fir déi nächst Zäit, an do kann 
ech mech dem Här Vandendries nëmmen uschléis-
sen, dat ass wierklech, weiderhin ënner sech ze 
bleiwen. Dat ass dat, wat am geféierlechsten ass, 
wa mer ze no beienee kommen, wa mer an d’Gesel-
legkeet iwwerginn. Och do gëllt et, wierklech wei-
derhin Efforten ze maachen. Bleift méiglechst an 
Ärer Famill! Bleift doheem! Mëscht Iech net allze 
vill! A wann een da muss ënner Leit sinn, dat musse 
mer jo ënner gewëssenen Ëmstänn, dann ass et na-
tierlech ëmsou méi wichteg, Distanz ze halen, de 
Mask ze droen an einfach opzepassen, dass mer 
eis de Virus net weiderginn.
An dann och ganz wichteg, dat schéngt lues a lues 
ëmmer erëm e bësse vergiess ze ginn, ech héieren 
et och vill vum Terrain: Bei Symptomer wannechge-
lift bei den Dokter goen! Erënnert och d’Leit dorun! 
Dir sidd vill ënnert de Leit. Dat gëtt oft vergiess. Wa 
Leit mat Symptomer e puer Deeg ënnerwee sinn, hu 
se eng staark Charge virale a sinn domadder wierk-
lech e grousse Risiko. Et ass wichteg, d’Leit drun ze 
erënneren, dass mer Centres de consultation Covid 
en place hunn. Déi sinn dofir geduecht. Do kann 
een higoen, an do soll een och higoe beim geréngs-
ten Zweifel, wann ee wierklech e Verdacht huet, 
klassesch Erkältungssymptomer, da soll ee sech 
awer kucke loosse vun engem Dokter an deenen 
Zenteren, an dann eeben och kucken, fir getest ze 
ginn, fir dass ee méiglechst schnell Kloerheet huet, 
wat dee genauen Zoustand dann ass.
An deem Sënn wierklech och nach eng Kéier vu mir 
en Opruff, fir Iech testen ze loossen. Mir investéiere 
ganz vill doranner a mir sinn och iwwerzeegt, dass 
dat de Lëtzebuerger Wee kennzeechent. Dat ass 
eppes, wat mer massiv maachen. Et muss een der-
vunner ausgoen, an ech ginn och dervun aus, dass 
dat dach hëlleft, déi Transmissiounsketten awer 
ganz schnell gebrach ze kréien, wa Saache bis op-

flackeren, an dass een eebe ganz schnell a flexibel 
kann do op d’Plaz goen.
Zu den Impfdaten, et ass ugeschwat ginn ... Dat 
stëmmt, mir wollte vun eis aus nach eng Kéier do-
robber zréckkommen. Dat ass eng Diskussioun, déi 
geféiert gëtt. Et ass der Regierung ganz wichteg, an 
och mir als Santésministesch speziell wichteg, 
d’Suerg, déi mer hu ronderëm dat, wat ee Pharma-
covigilance nennt a wat eréischt rezent och wierk-
lech méi an de Vierdergrond komm ass an den ëf-
fentleche Politicken, fir wierklech Suerg ze droen, 
dass, wa Spéitfollge komme vu Medikamenter oder, 
wéi hei, vun engem Impfstoff, dass ee wierklech de 
Leit kann déi néideg Hëllef ginn, an dat och nach zu 
engem spéideren Zäitpunkt.
Dat ass d’Intentioun. Et geet drëms, d’Leit ze schüt-
zen. Dat ass déi eenzeg Intentioun, déi mer domad-
der hunn, an ech wéilt och gären, dass dat hei on-
mëssverständlech ass.
Et geet absolutt net drëms a mir hunn absolutt keng 
Lëschten ugesat vu Leit, déi net geimpft sinn. Dat 
ass zu kengem Zäitpunkt ugeduecht, dat gëtt och 
net gemaach, dofir ginn ech Iech mäi Wuert, a wäert 
och net gemaach ginn! Et geet wierklech drëms, den 
Text esou opzesetzen, dass en eis et erlaabt, déi 
Donnéeën ze halen, déi mer brauche fir déi Pharma-
covigilance. An deem Sënn si mer och amgaangen, 
bei deenen anere Länner e bëssen ze kucken, wéi si 
sech opstellen, fir eeben e Minimum un Daten effek-
tiv ze identifizéieren, déi ee misst halen. Déi, déi 
mer net onbedéngt dofir brauchen, do hu mer guer 
kee Problem, fir déi manner laang ze halen.
Et ass just esou, wéi ech et an der Kommissioun er-
kläert hunn. Hei bei der Beaarbechtung vun dësem 
Theema - wou mer justement net einfach soen: 
„Schnick, Schnack, Schnuck, et ass 10 oder 20 oder 
15!“ - kucke mir genau, wat gemaach gëtt an dee-
nen anere Länner. A mir wëllen eppes Vernünfteges 
do proposéieren. Dat brauch e bësselchen Zäit. 
Wann ee bei esou komplexen Theemen, wou et ëm 
Dateschutz geet, wëllt e gudden Text maachen, 
brauch ee méi wéi e puer Deeg. A mir hunn net 
wierklech ganz vill Raum am Moment, fir dat do och 
an der Déift ze maachen. Dofir hu mer nach eng 
Kéier gefrot, fir eng kleng Rallonge ze kréie vun eng, 
zwou Wochen. Mir si bal derduerch. Den Dokter 
Schmit huet Iech dat och erkläert. Mir hunn och re-
lativ vill scho gekuckt. An ech si ganz zouversiicht-
lech, dass mer do elo wierklech kuerzfristeg mat 
engem Text kommen.
Et ass an deem Sënn elo net direkt eng Urgence. 
Ech mengen, et geet jo net drëm, déi Date just e 
puer Wochen oder e Mount ze halen. Mir schwätzen 
hei vu Joren. Asoufern ass et mir och léiwer, wierk-
lech op d’Expertis vu menge Leit kënnen ze zielen, 
wéi einfach elo eng aner Zuel do afléissen ze loos-
sen. Da wäre mer der Saach sécher séier lass, mee 
ob dat awer dénglech ass, do woen ech drun ze 
zweifelen. Ech hu léiwer, mir kucken dat e bëssel-
che méi an der Déift an echangéieren eis doriwwer. 
Dat ass eng Zäit, déi mer eis och kënnen huelen. An 
ech biede wierklech ëm Äert Vertrauen, dass mer 
an deem Sënn dorunner schaffen a weider wäerte 
schaffen.
Wat elo d’Impfe selwer ugeet, hu mer eis Strategie 
jo och presentéiert gehat, generell. Do gehéiert der-
zou ..., ech kommen op e puer Froen zréck, déi op-
geworf gi sinn: Wéi et ass, dass mer am Moment 
zentral fueren, mat Impfzentren. Dat ass an der 
éischter Phas kloer esou ugeduecht, well déi éischt 
Impfstoffer, déi kommen, dat och verlaange vun der 
Logistik, dat ass méi effizient wéinst der Killchaîne, 
déi do muss respektéiert ginn.
Et ass awer an där selwechter Strategie och schonn 
an Aussiicht gestallt ginn, dass, soubal mer Impf-
stoffer hunn, déi méi einfach am Handling sinn, mer 
natierlech och dezentral schaffe mat den Dokteren 
zesummen. Dat ass eppes, wat souwisou um 
Dësch läit bei eiser Impfstrategie. Mir hunn och do 
vun Ufank u mat den Acteuren zesummegeschafft, 
och mat dem Secteur hospitalier. Dofir si mer jo 
och op déi Léisung komm, fir wierklech do bei 
hinne sur place ze impfen. Et ass e bessere Service 
fir d’Leit. Et ass méi einfach fir d’Leit, wa se kënnen 
am Spidol geimpft ginn. Dat huet am Ufank e bës-
sen zu enger Verlagerung vun der Ulafzäit geféiert, 
mee dofir ass et awer ëmsou méi praktesch elo, 
wann dat vor Ort ka gemaach ginn.
D’selwecht och bei den Altersheemer, do schaffe 
mer ganz enk mat der COPAS zesummen. Ech sinn 
erstaunt ze héieren, dass do keng Previsibilitéit 
ass, well déi Planung Haus fir Haus, dat gëtt wierk-
lech mat hinnen zesumme gemaach, mat der Fa-
mill, mee virun allem mat der COPAS. An et gëtt och 
preparéiert, well mir brauche jo dann déi néideg 
Pabeieren, wie vun de Leit geimpft soll ginn.
Ech huelen dat awer gäre mat op de Wee. Ech ginn 
déi Kritik, oder déi Fro, déi opgeworf ginn ass, wei-
der un d’COPAS, dass dat net fir jiddwereen um Ter-
rain esou kloer soll sinn - eng Informatioun, déi 
esou net u mech erukomm ass.
Dann och nach kuerz zu der Adhesioun. Effektiv bei 
den Altersheemer, de Xavier Bettel huet et gesot, 

leie mer elo bei 85 %. Dat ass extreem gutt. Do si 
mer ganz frou driwwer. Dat klappt och gutt sur 
place. Och de Planning, mengen Informatiounen no, 
klappt relativ gutt. Dat geet wierklech flockeg, een 
Haus nom aneren, wou mer kënnen duerchimpfen.
Wat déi éischt Invitatioune fir den Extrahospitalier 
ugeet - dat war deen éischte Jet vun Invitatiounen, 
deen erausgaangen ass -, muss ech soen, dass ech 
et selwer net ganz glécklech fonnt hunn, dass iw-
wert den Tëschebilan kommunikéiert ginn ass, well 
vill Leit hu just dat verhalen. Ech hunn extreem, ex-
treem vill Messagen doropshi kritt. Dat wär jo 
schreck lech, et wäre just 30 %. Wéi gesot, den Delai 
war nach net ofgelaf. An déi eigentlech Zuel inte-
resséiert leider elo kee méi, déi läit bei deem 
éischte Jet do bei 48,6 %. Mee, wéi gesot, déi aner, 
déi éischt, déi erausgaangen ass, ass déi, déi zirku-
léiert, et ass dat, wat d’Leit opreegt a besuergt, an 
dat war a mengen Aen net ganz glécklech vun der 
Kommunikatioun hier.
An ech fannen, dass 48,6 % fir en éischten Usaz un 
Invitatiounen e gudden Taux ass. Et muss ee wës-
sen, dass mer hei vu Leit schwätzen, déi Schichte 
schaffen, déi aus dem Ausland kommen zum ganz 
groussen Deel, wou dat da schonn e gewëssenen 
Ëmstand ass. An an deem Sënn wäert och - an dat 
gesäit een - déi Offer, déi mer elo en place setzen 
iwwert d’Équipe-mobillen, fir hinnen d’Geleeënheet 
ze ginn, sur place sech impfen ze loossen, sécher-
lech nach derzou bäidroen, dass dësen Taux erop-
geet.
Am Spidolssecteur hunn ech nach kee Bilan vun der 
Adhesioun vum Stand haut. Si kréien hir Dosen a si 
verimpfen déi. Ech weess awer, dass déi verbraucht 
ginn, well mer an eisem Planning ëmmer erëm nei 
Munitioun, wann een esou ka soen, noschéissen. 
Dat heescht, déi Impfstoffer, déi gi scho verimpft. 
De Bilan wäerte mer kënnen zéien ëm de 15. Fe-
bruar bei hinnen, wann déi éischt Phas do eng Kéier 
ofgeschloss ass. Mee do hu mer net déi Vue drop 
wéi elo iwwert d’Invitatiounen.
Ech géif och nach gär eng Kéier betounen, dass de 
Choix, dee mer geholl hu mat eisen Impfzentren, 
och ëmmer e bësselchen en Delai mat sech bréngt, 
well mer de Leit jo d’Geleeënheet ginn, e Rendez-
vous ze huelen. Do kéinte mer warscheinlech eng 
aner Kadenz kréien, wann een de Leit géif e fixe 
Ren dez-vous ginn. Mee doduerch, dass mer de Leit 
d’Méiglechkeet ginn, fir selwer hire Rendez-vous ze 
huelen, kënnt eng gewësse Plage eeben, déi a Fro 
kënnt, wou een net ëmmer all Dag déi selwecht 
Zuel u Leit huet, déi dohinner ginn. Et bréngt awer 
am Géigenzuch natierlech fir d’Leit e gewëssene 
Confort an e gudde Service mat sech.
Och do denken ech, dass dat lues a lues, wann dat 
an d’Rulle kënnt, mat enger Rei un Invitatiounen, déi 
hannerenee kommen, sech méi fëllt. Ech kann Iech 
op alle Fall versécheren, dass mer keng Impfstoffer 
doleien hunn, déi net benotzt ginn. Et ass eng 
Suerg, déi schonn oft ausgedréckt ginn ass. Dat 
ass guer net esou. Et gëtt verimpft, wat mer hunn. 
A wann eppes iergendwou iwwreg ass, ma da geet 
et direkt iwwer un d’Équipe-mobillen, da komme 
mer ëmsou méi séier an den Altersheemer weider. 
Et ass dat, wat mer gemaach hu par rapport zum 
Impfzenter. Do brauch also kee sech Suergen ze 
maachen: Déi Impfstoffer, déi mer hei hunn, déi 
kommen esou schnell wéi méiglech u Mann a Fra, 
wou se dann higehéieren.

Dann ass gefrot ginn - wat hate mer hei nach ...? - 
nom Delai: Et wär net ganz kloer, wéi elo den Delai 
wär mat deenen eenzelnen Impfstoffer. Do ass eng 
Decisioun vun der Santé virun iwwer enger Woch 
erausgaangen. Dat heescht, mir hunn elo en unifor-
men Delai, deen ass 28 Deeg fir deen ee wéi fir 
deen aneren Impfstoff. Bon, elo kënnt en drëtten 
derbäi, do muss dat gekläert ginn. Mee déi zwee 
éischt, déi hu mer jiddefalls gekläert, justement fir 
dass et eng gewësse Previsibilitéit gëtt.
Wéi een Impfstoff geholl gëtt, dat ass net de Choix 
vun de Leit, dat bleift e medezinnesche Choix. 
Wann een Impfstoff, deen do ass, fir eng Persoun 
net indiquéiert wär, da wär et um Dokter, fir hir dat 
ze erklären. Dofir ass et jo och en Dokter, deen déi 
Impfung mécht. Ech mengen, dat ass eng ganz nor-
mal Consultatioun, esou muss ee sech dat virstel-
len, wou mat dem Patient gekuckt gëtt, ob dat 
passt oder net. Mee et ass net esou, dass een 
elo kann eraussichen, wéi een Impfstoff ee wëllt 
kréien.
Dann zu der Kommunikatioun, do géif ech och gä-
ren ënnersträichen, dass mer ganz vill kommuni-
kéiert hunn. Mir hunn e Site opgemaach mat ganz 
villen Informatiounen, FAQen - déi ginn extreem vill 
consultéiert. Mir hunn Espacen opgemaach, wou 
d’Leit hir Froe kënnen eraginn, live oder iwwer Chat. 
Dat fonctionéiert wierklech gutt, kréien ech gesot 
vun de Leit. Et ass immens vill Nofro. Allkéiers wa 
mer disponibel si fir d’Leit, dann huet dat säi Suc-
cès. Dat hale mer och bäi. Mir hunn och an déi 
Richtung - mir si jo elo an där Phas 1, wou mer 
haaptsächlech eebe ronderëm de Cordon sanitaire, 
wéi mer dat genannt hunn, schaffen - wierklech 
Formatiounen, Webinare gemaach, wou d’Leit aus 
dem Gesondheets- a Fleegesecteur sech konnten 
aschreiwen. Och déi ware ganz gutt besicht. Dat 
war e ganz grousse Succès.
D’Informatiounen, wéi gesot, gi ganz oft erofgelue-
den. Mir hu Material, grafescht Material, wat vill be-
notzt gëtt. Asoufern denken ech, dass fir dës éischt 
Phas ee jiddefalls net ka soen, dass do keng Kom-
munikatioun war. Do ass ganz, ganz vill dran inves-
téiert ginn, et huet och eng Rëtsch Sue kascht an 
ass bis elo jiddefalls en zimmleche Succès, wa mer 
déi Zuele kucke vu Leit, déi awer do matmaachen.
Och d’Newsletter ass dës Woch erausgaang a Rich-
tung vum Gesondheetssecteur, déi kënnt all Woch 
elo, wou mer d’Leit um Lafenden hale mat neien 
Informatiounen, déi halt interessant sinn. An do 
gëtt et och ëmmer d’Méiglechkeet, fir sech un eis 
ze wennen, wa Froe sinn. Do leeft also relativ vill a 
mir passen d’Kommunikatiounsstrategie der Impf-
strategie un. Dat heescht, au fur et à mesure, wéi 
mer an nächst Kategorien iwwerginn, viséiere mer 
déi nächst Public-ciblen. An an deem Sënn ass 
et och logesch, dass deen éischten Deel vun der 
Campagne elo fir de Grand public vläicht manner vi-
sibel war, well mer jo elo eeben déi cibléiert hunn 
aus deem Secteur, deen elo als Éischt drukomm 
ass.
Wéi geet et elo weider mat de Phasen? Dir wësst, 
dass mer den Avis kritt hunn - an et freet mech, 
dass deen och esou genau gelies ginn ass - vun 
 eiser Eethikkommissioun, eiser nationaler Eethik-
kommissioun. Déi huet eis am Fong geholl derzou 
opgeruff, dass mer solle preziséieren an andeelen, 
wat d’Vulnerabilitéite sinn. Dat ass éischter eng 
me dezinnesch Consideratioun. Doropshin huet 
d’Re   gierung, wéi mer Iech dat d’lescht Woch gesot 

haten, dann och de Conseil supérieur des maladies 
infectieuses nach eng Kéier domadder befaasst, fir 
hir Aschätzung ze kréien, wéi déi Vulnerabilitéiten 
ze gesi sinn, wéi eng Kategorien ee ka maachen. 
Dat hate mer dann och haut de Moien an der Re-
gierung presentéiert kritt, an dat huet ons erlaabt, 
dann elo déi nächst Phasen anzelauden, wou mer 
eng Propos gemaach hunn.
Wann Der erlaabt, Här President, …

M. Fernand Etgen, Président.- Dir misst esou lues 
zum Schluss kommen.

Mm e Paulette Lenert, Ministre de la Santé.- Da 
muss ech Iech op de Méindeg vertréischten, da 
wäerte mer se presentéieren. Ech ka se awer am 
Graf fen duerchgoen. Ech denken, dass et d’Leit 
trotz deem interesséiert, wéi d’Kategorië vun de Vul-
nerabilitéite sinn.
Mir hunn eng Distinctioun vun der Vulnerabilitéit 
nom Alter, no där eeben déi iwwer 75 par définition 
als vulnerabel gëllen. An duerno gëtt dann distin-
guéiert „vulnerabel nom Alter“ oder „opgrond vun 
engem gesondheetleche Befund“.
An da gëtt et déi Kategorien „hautement vulnera-
ble“, wéi gesot, dat ass déi Phas 2, déi mer schonn 
annoncéiert haten, fir iwwer 75 Joer oder fir eeben 
eng Rei Krankheetsbiller, déi elo festgehal gi sinn. 
Déi wäerte mer e Méindeg ..., méi am Detail wäert 
den Dr. Schmit dat der Ëffentlechkeet presentéie-
ren. Dat geet e bësselchen iwwer meng Kenntnisser 
eraus, fir dat elo am Detail ze maachen.
Duerno gëtt et eng Kategorie, wou d’Vulnerabilitéit 
signifikativ ass - dat ass vum Alter hier -: Déi tëscht 
70 a 75 Joer, déi gëllen als signifikativ vulnerabel 
opgrond vun hirem Alter. An och do gëtt et parallell 
nees eng Rei vu Krankheetsbiller, déi och an déi Ka-
tegorie vu „signifikativ vulnerabel“ falen. 
An esou geet dat da weider. Hannendru kënnt dann 
de „modérément vulnérable“. Vum Alter hier ass ee 
„modérément vulnérable“, wann een tëscht 65 an 
69 ass. An och do kënnt dann erëm eng Kéier paral-
lell eng Opzielung vu Gesondheetszoustänn derbäi, 
déi dann där Kategorie zougeuerdnet ginn.
An da kënnt nach eng lescht Kategorie, dat ass eng 
„exposition à un risque majoré“, dat heescht, wou 
een engem méi staarke Risiko nach ausgesat ass. 
An dat ass da vum Alter hier déi lescht, dat 
heescht, de verstäerkte Risiko, eng verstäerkte Vul-
ne rabilitéit ass déi lescht Kategorie, déi do aus-
gewise ginn ass, déi vu 55 bis 64 Joer. Am Kloer-
text heescht dat, dass ee bis zu 55 Joer zu der „po-
pulation générale“ gehéiert, wat de Virus ugeet, a 
kee spezielle Risiko vum Alter hier mat sech bréngt. 
An där Kategorie gëtt et awer och nach eng Kéier 
erëm gesondheetlech …, 
(Interruption)
Et ass 55, genau ...
(Hilarité)
... drënner si mer bei de Leit nach. An duerno si mer 
dann an der „population générale“, déi gestaffelt 
ass vu 16 bis 54 Joer. Voilà!
Detailer derzou, wéi gesot, wäert et e Méindeg ginn. 
Do maache mer och eng Pressekonferenz, wou den 
Dr. Schmit dat wäert presentéieren. Mir sinn, falls 
Der Iech déi Fro stellt, och do elo ganz intensiv mat 
der Dokterschaft amgaangen eis auszetauschen 
iwwert déi lescht Deeg an och iwwert de Weekend, 

well si si jo déi, déi dat Ganzt mussen a Musek set-
zen. Et muss fir si och kloer sinn. Si sinn déi, déi de 
Certificat erstellen. Dofir ass et wichteg, dass elo 
déi Gespréicher lafen, dass si genau verstinn, wat 
déi eenzel Kategorien ..., wat dat bedeit, an dass 
dat eebe vun engem medezinnesche Standpunkt 
och kloer ass.
Voilà! Ech géif Iech Merci soen.

Une voix.- Très bien! 
M. Fernand Etgen, Président.- Merci villmools der 

Madamm Gesondheetsministesch. D’Diskussioun 
ass elo ofgeschloss. 
Ier mer elo zur Ofstëmmung iwwert de Projet de loi 
7752 kommen, stëmme mer fir d’éischt iwwert den 
Amendement Nummer 1 vun de Piraten of, deen als 
Objet huet, nom Artikel 4 en Artikel 4bis derbäize-
setzen.
(Brouhaha)
Vote sur l’amendement 1
D’Ofstëmme fänkt un. 
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
e Vote par procuration wëllen ofginn.
(Appel nominal pour votes par procuration)
Domadder ass dësen Amendement mat 29 Jo-
Stëmme géint 31 Nee-Stëmmen ofgeleent.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch (par M. Aly 
Kaes), MM. Aly Kaes, Marc Lies, Georges Mischo, 
Mme Octavie Modert, M. Laurent Mosar, Mme 
 Viviane Reding, MM. Gilles Roth, Jean-Paul Schaaf, 
Marc Spautz, Serge Wilmes, Claude Wiseler et 
 Michel Wolter (par Mme Martine Hansen) ;
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen ;
MM. Marc Baum et David Wagner.
Ont voté non : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue.

M. Mars Di Bartolomeo (LSAP), rapporteur.- Här 
President!

M. Fernand Etgen, Président.- Da ginn ech 
d’Wuert nach un den Här Mars Di Bartolomeo.

M. Mars Di Bartolomeo (LSAP), rapporteur.-
Merci, Här President. Mir haten effektiv an der 
Kommissioun eng gutt Diskussioun iwwert deen 
doten Amendement. Am Text, dee mer elo ge-
stëmmt hunn, steet, dass déi Persounen, déi 

geimpft ginn - „personnes à vacciner“ -, Donnéeë 
ginn, an déi ginn och gespäichert.
(Interruption)
Dat … Lauschtert no!

M. Sven Clement (Piraten).- ... erzielt d’Wou-
recht!

M. Mars Di Bartolomeo (LSAP), rapporteur.-
Lauschtert no!

M. Fernand Etgen, Président.- Den Här Mars Di 
Bartolomeo huet d’Wuert, fir Explikatiounen ze 
ginn. An hien huet elo eleng d’Wuert.

M. Mars Di Bartolomeo (LSAP), rapporteur.- „Des 
personnes à vacciner“, dat sinn déi, déi ze impfe 
sinn. Nun ass d’Argumentatioun komm vum Här 
Clement, dass et méi kloer wär, wa mer géife 
schrei  wen: ...
(Brouhaha)
„Deen, dee sech net impfe léisst, däerf net an e 
Fichier  erakommen.“ Dat ass en Argument, dat ee 
ka gëlle loossen. An doppelt gemoppelt hält besser.
Ech hunn och Récksprooch mat der Regierung ge-
holl. Et ass net, dass mer deen Amendement hei 
elo einfach ewechwëschen, mee den Engagement 
ass do, ...
(Interruption)
... dass an deem nächste Projet déi Prezisioun 
kënnt. Dat ass e festen Engagement.
(Interruptions)
Voilà! Wa mer nämlech deen Amendement hei ge-
stëmmt hätten, gutt, da wär et den 31. kee Relais gi 
vum Covidsgesetz. 

Une voix.- Et voilà!
M. Mars Di Bartolomeo (LSAP), rapporteur.-

Punkt!
M. Fernand Etgen, Président.- Merci, Här Di 

Bartolomeo , fir déi Prezisioun. An da ginn ech 
d’Wuert dem Här Sven Clement fir Fait personnel.

M. Sven Clement (Piraten).- Merci, Här President. 
Als Éischt emol froen ech mech, a wat fir enger 
Prozedur den Här Mars Di Bartolomeo hei d’Wuert 
ergraff huet, well och als éischte Vizepresident vun 
dësem héijen Haus misst ee wëssen, datt een net 
einfach esou ka schwätzen.

M. Mars Di Bartolomeo (LSAP), rapporteur.- Par-
don! Pardon! De Rapporter ka jidderzäit …

M. Sven Clement (Piraten).- Wien huet d’Wuert, 
Här President?

M. Marc Baum (déi Lénk).- De Vott ass ofge-
schloss! De Vott ass ofgeschloss!

M. Fernand Etgen, Président.- Den Här Clement 
huet d’Wuert ...

M. Sven Clement (Piraten).- … a soss keen. 
Merci, Här President.

M. Mars Di Bartolomeo (LSAP), rapporteur.- De 
Vott iwwert d’Gesetz ass net ofgeschloss.
(Interruption)

M. Fernand Etgen, Président.- De Vott huet nach 
net ugefaangen. Den Här Clement huet nach kuerz 
d’Wuert, ...

M. Mars Di Bartolomeo (LSAP), rapporteur.-
 Pardon!

M. Fernand Etgen, Président.-... fir wéinst Fait 
personnel op dat ze reagéieren, ... 
(Interruption par M. Mars Di Bartolomeo)
... wat den Här Rapporter virdru gesot huet.
(Brouhaha)

M. Sven Clement (Piraten).- Ben, en huet sech 
net als Rapporter gemellt, well en huet, mengen 
ech, hei als President vun der Santéskommissioun 
geschwat, wat liicht en anere Posten ass, och wann 
een zwou Kapen unhuet.
(Exclamations)
Mee dovun emol ofgesinn.
(Interruptions)
Merci fir de Fait personnel, well Dir hutt mech na-
mentlech erwäänt. Ech fannen dat doten eng ganz 
grob Deenung vun der Wourecht. An ech soen och, 
firwat. Ech hunn deen Amendement matzäiten an 
d’Kommissioun abruecht. En hätt kënne gestëmmt 
ginn an der Kommissioun, ier de Staatsrot en Avis 
ofginn hätt. Mir hätten also net dat Argument kënne 
gëlle loossen, datt mer hei op Zäit spillen. Tout au 
contraire ware mir konstruktiv, kompromëssbereet 
a mir hunn e matzäite proposéiert, fir datt keen De-
lai géif opkommen.
Datt et zu engem Delai kéint kommen, dat huet de 
President vun där Kommissioun ze verantworten, 
well en deen Amendement partout net wollt stëm-
 me loossen. Dont acte!
Dat Zweet ass: Et kann ee sech zu eppes engagéie-
ren, mee da kann een et och stëmmen. A wat déi In-
terpretatioun vun deem „personne à vacciner“ ugeet, 
do sollen d’Leit sech dobaussen hiert Bild maachen, 
wien do warscheinlech méi Recht huet. Ech weess 
op alle Fall, datt meng Meenung do eng ganz kloer 
ass an de Rapporter do eng aner huet. Dont acte!

M. Mars Di Bartolomeo (LSAP), rapporteur.- Dont 
acte!

M. Fernand Etgen, Président.- Dont acte! Merci, 
Här Clement.
Mir kommen elo zur Ofstëmmung iwwert de Projet 
de loi 7752.
(Brouhaha)
Den Text steet am Document parlementaire 77526.
Vote sur l’ensemble du projet de loi 7752 et dis-
pense du second vote constitutionnel
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par Procuratioun ofginn.
(Appel nominal pour votes par procuration)
Domadder ass dëse Projet de loi mat 31 Jo-
Stëmme géint 29 Nee-Stëmmen ugeholl.
Ont voté oui : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue.
Ont voté non : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch (par M. Aly 
Kaes), MM. Aly Kaes, Marc Lies, Georges Mischo, 
Mme Octavie Modert, M. Laurent Mosar, Mme 
 Viviane Reding, MM. Gilles Roth, Jean-Paul Schaaf, 
Marc Spautz, Serge Wilmes, Claude Wiseler et 
 Michel Wolter (par Mme Martine Hansen) ;
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.
Motions
Da komme mer elo zu deene Motiounen, déi bei dë-
sem Projet ofgi gi sinn. 
Motion 1
Fir d’éischt d’Moitioun Nummer 1 vun der ADR. Ass 
nach een, deen d’Wuert zu dëser Motioun wëllt er-
gräifen? Madamm Josée Lorsché.

Mme Josée Lorsché (déi gréng).- Merci, Här 
 President. Wann een dem Här Engelen esou noge-
lauschtert huet, dann huet ee jo héieren, datt d’ADR 
guer net frou ass, wann de Staat sech an de Privat-
beräich amécht, an e wiert sech och géint all kleng 
Moossnam, déi mam Privatberäich ze dinn huet. Op 
där anerer Säit ass en awer dann dee gréissten De-
mandeur, wann et drëms geet, alles bezuelt ze 
kréien, wat nëmme méiglech ass, esouguer dann, 
wann et iwwerhaapt keng Krittäre ginn, déi do kloer 
ze definéiere sinn. An da si mer bei dëser Motioun.
Wann ee vum Staat eppes finanzéiert wëllt kréien, 
da misst et op d’mannst Krittäre ginn, op wéi enger 
Basis een do opbaut. Hei gëtt geschriwwen, wann e 
Mënsch fënnt, datt den ëffentlechen Transport ze 
laang dauert oder datt en ze vill komplizéiert ass, 
da misst en eigentlech eng Alternativ finanzéiert 
kréien. Ech mengen, wa mer op dee Wee ginn, dann 
huele mer d’Strenz an de Grapp a mer fueren 
duerch d’Land a mer deelen nëmme fir alles aus, 
wat jiddweree fënnt, wat fir hien net bequeem am 
Liewen ass.
Mir mengen, mir mussen déi Krittären hunn. Déi 
sinn hei net ze definéieren. Wat awer ze definéieren 
ass, sinn d’Krittäre vu Mobilité réduite. Déi si längst 
definéiert. Do gëtt et den Adapto. Do hunn d’Leit 
d’Méiglechkeet, gefouert ze ginn. Dat ass längst en 
place. An den Adapto huet och eng kloer Fonctioun, 
déi ass och definéiert. Doriwwer hu mer schonn oft 
op dëser Plaz geschwat. A vun dohier wäert den 
Adapto natierlech déi Leit féieren, déi net gutt op 
de Bee sinn, déi hir Kaart hunn. An déi aner missten 
eigentlech da Krittären erfëllen, déi net just hee-
schen: „Et dauert mir ze laang“. Duerfir soe mir Nee 
zu dëser Motioun.

M. Fernand Etgen, Président.- Merci villmools, 
Madamm Lorsché. Da freet d’Madamm Hansen 
d’Wuert.

Mme Martine Hansen (CSV).- Merci, Här 
President . Also et gëtt nach ëmmer Leit, déi och 
schlecht ze Fouss sinn, och schlecht kënne mam 
eegenen Auto fueren an och schlecht kënne mat 
engem ëffentlechen Transport sech beweegen, well 
en net onbedéngt do ass an déi awer net onbedéngt 
den Adapto kënne kréien. Duerfir wäerte mer déi 
heite Motioun ënnerstëtzen. 
Mir hätten natierlech nach léiwer, et géif nach er-
gänzt ginn, ... 
(Brouhaha)
... datt zum Beispill d’Reseauen doheem, datt déi 
och kënnen impfen oder datt och op déi géif zréck-
gegraff ginn. Mee mir ënnerstëtzen dëst.

Une voix.- Très bien! 
M. Fernand Etgen, Président.- Merci villmools, 

Madamm Hansen. An da ginn ech d’Wuert un den 
Här Fernand Kartheiser.

M. Fernand Kartheiser (ADR).- Här President, ech 
soen éischtens emol der Madamm Lorsché an der 
Madamm Hansen Merci, datt se Stellung geholl 
hunn zu dëser Motioun vun der ADR. Ech muss 
awer soen, ech hat Problemer, fir der Madamm 
Lorsché  hire Räsonement kënnen nozevollzéien aus 
engem ganz einfache Grond.
(Interruption et hilarité)
D’Linn vun der ADR ass déi, datt mer net wëllen, 
datt de Staat sech an d’Grondrechter vun de Leit 
amëscht. An ech muss hei leider feststellen, datt 
mir déi eenzeg Partei sinn, déi dat mat Vehemenz a 
Konsequenz vertrëtt. Et ass awer extreem wichteg. 
Mee dat hei geet net ëm d’Grondrechter.
(Brouhaha)
Et geet drëm, Leit ze hëllefen, déi Schwieregkeeten 
hunn, fir an en Impfzentrum ze fueren. Dat kënnen 
eeler Leit sinn.
(Brouhaha)
Dat kënne Leit si mat gesondheetleche Problemer. 
Dat ka vill Ursaachen hunn. Et ass en Zeeche vu 
Mënsch  lechkeet, vun Asaz, …
(Coups de cloche de la présidence)
… fir deenen ze hëllefen, déi sech wëllen impfe 
loossen.

M. Fernand Etgen, Président.- Den Här Kartheiser 
huet d’Wuert, wannechgelift!

M. Fernand Kartheiser (ADR).- Merci, Här 
 President. Et ass en Zeeche vu Mënschlechkeet, fir 
sech fir déi anzesetzen, déi sech gär wëllen impfe 
loossen, awer op Problemer stoussen.
Ech wëll just der Madamm Lorsché a Kolleegen hei-
bannen, déi vläicht zweifelen un der Pertinenz vun 
esou enger Propositioun, soen, datt dat am Aus-
land mat vill Méi iwwerduecht an och zum Deel 
schonn applizéiert gëtt. Et gëtt däitsch Bundeslän-
ner, wou mat de Krankekeesen zum Beispill gekuckt 
gëtt, fir Léisungen ze fanne fir de Remboursement 
vun esou Méiglechkeeten, wéi mir se hei och propo-
séieren, fir Leit, déi Problemer hunn, wou et ze 
laang dauert, wou den ëffentlechen Transport net 
esou accessibel ass oder déi aus gesondheetleche 

Grënn deen Transport net kënne benotzen, fir déi 
net auszeschléisse vum Impfen.
An ech verstinn net, datt déi Regierungskoalitioun, 
déi sech jo och esou asetzt fir d’Impfen - an och mir 
soen, Impfen ass sënnvoll, wann een dat fräiwëlleg 
mécht -, datt se awer net dës Geleeënheet hëlt, fir 
dat Zeechen ze setze géintiwwer all Mënsch, fir ze 
soen: „Wann Dir Iech wëllt impfe loossen, dann hël-
lefe mir Iech dobäi!“ Wéi een dat hei ka refuséieren, 
kann ech net verstoen.
Ech soen Iech Merci.

M. Fernand Etgen, Président.- Merci villmools, 
Här Kartheiser. 
Ech mengen, da kënne mer zum Vott vun dëser Mo-
tioun kommen. 
Vote sur la motion 1
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)
Domadder ass dës Motioun bei 27 Jo-Stëmme géint  
31 Nee-Stëmmen an 2 Abstentiounen ofgeleent.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch (par M. Aly 
Kaes), MM. Aly Kaes, Marc Lies, Georges Mischo, 
Mme Octavie Modert, M. Laurent Mosar, Mme 
 Viviane Reding, MM. Gilles Roth, Jean-Paul Schaaf, 
Marc Spautz, Serge Wilmes, Claude Wiseler et 
 Michel Wolter (par Mme Martine Hansen) ;
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen.
Ont voté non : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue.
Se sont abstenus : MM. Marc Baum et David 
 Wagner.

Une voix.- Très bien! 
Motion 2

M. Fernand Etgen, Président.- Da komme mer zur 
Motioun Nummer 2, déi vun de Piraten deponéiert 
ginn ass. Wie wëllt nach zu dëser Motioun d’Wuert 
ergräifen? Madamm Hartmann, wannechgelift.

Mme Carole Hartmann (DP).- Merci, Här 
President . Ech mengen, mir sinn eis alleguerten 
heibannen eens, dass mer an där schwiereger Si-
tuatioun, an där mer aktuell sinn, a mat deenen 
 Aschränkungen, déi mer huelen, eisen Entreprisen 
an och den Independanten ënnert d’Äerm gräifen. 
Hei gëtt proposéiert, par rapport zu enger konkree-
ter Mesure, nämlech der Aide coûts non couverts, 
eng Verlängerung elo schonn ze decidéiere bis den 
31. Dezember.
Mir hunn, wat déi generell Mesuren ugeet, déi mer 
hei a Relatioun zu der aktueller Situatioun huelen, 
gesot, dass mer reegelméisseg evaluéieren an dass 
mer d’Mesuren decidéieren en fonction vun der Si-
tuatioun, an där mer dee Moment sinn. Ech men-
gen, dass mer dat bei den Aiden, déi mer fir Entre-
prisen an Independanten decidéieren, och bis elo 
esou gemaach hunn. Dat heescht, et ass ëmmer 
gekuckt ginn: A wéi enger Situatioun si mer? Wéi 
eng Aidë kënne mer elo adaptéieren? A fir wéi eng 
Secteure brauche mer och Aiden?
Dat heescht, ech mengen, dass mer och weiderhi 
sollte kucken, wéi d’Situatioun evoluéiert a wéi eng 
Mesurë mer dann an deene bestëmmten Zäiten och 
fir verschidden Entreprisë bräichten. Dat heescht, 
ech géif hei proposéieren, dass mer dës Motioun 
hei net géife stëmmen, mee dass mer weider, esou 
wéi et elo och gemaach ginn ass, au fur et à me-
sure en fonction vun der Situatioun, hei géifen Ai-
den, wann et néideg ass, och stëmmen an dofir ee-
ben dës Motioun hei net géifen unhuelen.

M. Fernand Etgen, Président.- Merci villmools, 
Madamm Carole Hartmann. An dann huet den Här 
Marc Spautz d’Wuert gefrot.

M. Marc Spautz (CSV).- Merci, Här President. Mir 
haten och am November schonn eng Diskussioun 
heibannen an der Chamber, ob een déi Mesuren net 
kéint méi laang lafe loossen. Do huet den Här 
 Minister eis drop higewisen, dass dat net geet, 
dass dat nom europäesche Recht net méiglech 

wier. Dat ass zanter gëschter anescht. Dofir fanne 
mir déi Propositioun hei vun de Piraten ganz gutt.
Ech wëll och dorun erënneren, et ware jo och 
schonn aner Projete vun der groussherzoglecher 
Regierung ënnerwee, wou bei Hëllefen oder Mesu-
ren am Covidpak am Gesetz stoung, se hätten eng 
Durée bis den 31. Dezember 2021. A just, well de 
Staatsrot gesot huet, en hätt awer e Problem mat 
deem Projet, ass dee Projet herno hei net ge-
stëmmt ginn, soudass dat jo net déi éischte Kéier 
ass, dass esou eng Durée drakomm ass bis den 31. 
Dezember 2021.
Dofir wäerte mir och déi hei Motioun vun de Piraten 
op alle Fall matstëmmen, och mat deenen Erklärun-
gen, déi ech ginn hunn. Merci.

M. Fernand Etgen, Président.- Merci villmools, 
Här Spautz. An dann huet den Här Sven Clement 
d’Wuert gefrot.

M. Sven Clement (Piraten).- Jo, merci, Här 
President. Dat, wat d’Madamm Hartmann elo grad 
gesot huet, ass „same, same but different“ vun 
deem, wat de Minister e Mëttwoch gesot huet.
E Mëttwoch war d’Argument: „Et ass verbueden.“ 
Bon, dat Argument ass säit haut net méi méiglech. 
Elo gëtt gesot: „Mir wëssen net, wat kënnt.“ Ma ge-
nau dowéinster, well mer net wëssen, wat kënnt, 
sollte mer eis d’Moyene ginn, et an d’Gesetz ze 
schreiwen - an ech soen net emol, an d’Motioun, se 
sollen et an d’Gesetz schreiwen. Ech invitéieren 
d’Regierung, explizitt ze envisagéieren, zäitno d’Laf-
dauer bis den 31.12. ze setzen. Dat ass nach net 
emol ze soen: „Maacht et muer!“ Et ass just: 
„Maacht et zäitno, fir datt déi Leit, déi vun dëser 
Mesure betraff sinn, gehollef kréien!“
An et ass eng wichteg Mesure. A mir hu se hei mat-
gestëmmt, datt mer deene Leit d’Méiglechkeet 
ginn, fir Planungssécherheet ze kréien. Grad an on-
gewëssen Zäiten ass all Grëtz Planungssécherheet 
hëllefräich. Wann de Virus virdru bekämpft ass, tant 
mieux, da musse se déi Aide net ufroen.
Wa mer awer bis Enn des Joers déi Aiden nach 
brauchen, da géife mer eis domadder d’Basis ginn. 
Ech bieden d’Regierung ze envisagéieren. Wann 
d’Majoritéit net emol méi kann eppes stëmmen, 
wou d’Regierung invitéiert gëtt ze envisagéieren, 
eppes ze maachen, bon, da weess ech net méi, wat 
mer hei nach iwwerhaapt duerchkréien.
(Brouhaha)

M. Fernand Etgen, Président.- Merci villmools, 
Här Clement. Dann huet den Här Fernand 
Kartheiser d’Wuert gefrot.
(Brouhaha)
Hei wannechgelift, e bësse méi roueg.
(Coups de cloche de la présidence)
Här Kartheiser.

M. Fernand Kartheiser (ADR).- Här President, vill-
mools merci. Déi Motioun, déi mir hei virgeluecht 
kruten, dat ass einfach gesonde Mënscheverstand. 
Et ass en Zeechen, datt mer eis solidaresch erkläre 
géintiwwer Leit, déi wirtschaftlech musse plangen 
an déi am Abléck net wëssen, wat op se zoukënnt.
An dann: De Räsonement à l’inverse vun deem, wat 
d’Madamm Hartmann esou frëndlech erkläert huet, 

ass dee richtegen. Well mer eng Period vun Onsé-
cherheet hunn, musse mir Sécherheet schafen. 
Wann et esou ass, datt eventuell am Laf vum Joer 
d’Ëmstänn änneren oder datt déi Hëllef net méi an 
deem Mooss gebraucht gëtt, da geet een hin an et 
reduzéiert een oder et passt een un.
Awer eis éischt Flicht ass et, fir ze kucken, datt mer 
deene Leit eng Planungssécherheet verschafen an 
eng kloer materiell Assurance vun der Solidaritéit 
an der Gesellschaft. An dofir wäerte mir dëst och 
ënnerstëtzen. Ech soen Iech Merci.

M. Fernand Etgen, Président.- Merci, Här 
Kartheiser. An dann ass d’Wuert fir den Här Marc 
Baum.

M. Marc Baum (déi Lénk).- Jo, merci, Här Pre-
sident. Mir fannen déi Motioun vun de Piraten och 
ganz gutt. Mir mengen nämlech, datt vun deem Ge-
setz „coûts non couverts“ natierlech virun allem 
kleng a mëttelstänneg Betriber am Moment profi-
téieren. A grad do schéngt mer d’Fro vun der Pla-
nungssécherheet immens wichteg. An et ass jo 
eebe grad net esou, wéi wann een an deem dote 
Fall géif mat der Strenz duerch d’Géigend fueren, 
well fir iwwerhaapt déi Aiden ze kréien, muss ee jo 
eng ganz Rëtsch Krittären erfëllen. Hei geet et awer 
virun allem ëm d’Lafdauer. An déi Lafdauer ze er-
weideren, dat schéngt mer awer eppes ze sinn, wat 
immens wichteg ass, fir grad deene Betriber ënnert 
d’Äerm ze gréifen, an ech verstinn eigentlech net, 
firwat eng liberal Partei dat net och mécht.

Une voix.- Très bien!
M. Fernand Etgen, Président.- Merci, Här Marc 

Baum. An dann ass d’Wuert fir d’Madamm Simone 
Beissel. Madamm Beissel, Dir hutt d’Wuert.

Mme Simone Beissel (DP).- Jo, merci, Här 
President. Merci de Kolleege fir d’Suergen, déi se 
sech maachen an deem Secteur an och fir d’Pla-
nungssécherheet. Mee ech mengen, et ginn hei 
Saache vermëscht.
Dir wësst alleguerten, an den Här Minister Lex 
Delles huet et elo x-mol repetéiert, dass mir, dass 
d’Regierung eng ganz breet Serie vu Mesuren op 
d’Bee gesat huet, déi eng am Kader vun „de mini-
mis“ an dann eng ganz Serie nach aner Mesuren, fir 
esou vill Problematiken, Deeler vu Secteure wéi 
méiglech ofzedecken.
Mir hunn eis eng Ligne de conduite ginn - dat 
heescht, d’Regierung huet sech eng Ligne de 
conduite ginn -: An all deene Mesuren, erënnert Der 
Iech, si relativ kuerz Delaien, et sinn e puer Méint -
déi eng gi bis Mäerz, déi aner gi bis Juni. Firwat 
gouf dat gemaach? An dofir sinn ech wierklech hei.
Ech respektéieren Är Propositioun. Et ass natier-
lech elo, well déi Info komm ass vu Bréissel, dass 
Saache machbar sinn - ech respektéieren dat, mee 
ech sinn do net mat Iech d’accord. Well déi Delaien, 
déi do agesat ginn, déi sollen eebe just der Regie-
rung d’Méiglechkeet ginn, fir dauernd kënnen d’Si-
tuatioun ze evaluéieren: Wou sti mer? Well Dir 
wësst alleguerten, dass mer Problemer hunn, fir ze 
wëssen, wéi dee Virus evoluéiert, fir déi Mesuren ze 
adaptéieren, an dann - wat ganz wichteg ass jee no 
Secteur a jee no Problematik - fir ze wëssen: Déi 
eng oder déi aner Mesure verlängere mer zum Bei-
spill bis den Dezember, awer sech hei elo net op 

eng stierzen! Mir sinn elo am Januar a wëssen net, 
wat am Juli ass - an da bis den Dezember ze verlän-
geren! Ech verstinn Äre Souci, mee verstitt och eis 
Ligne de conduite. Dir huelt eis d’Flexibilitéit vun de 
ganzen Instrumenter ewech, wa mer hei elo eppes 
vu Januar bis Dezember festsetzen!
An dofir géif ech déi ganz Kolleege bieden, dat do 
net ze droen. Merci.

Plusieurs voix.- Très bien!
M. Fernand Etgen, Président.- Merci villmools, 

Madamm Beissel. Da ginn ech d’Wuert nach eng 
Kéier zréck un den Auteur, den Här Sven Clement.

M. Sven Clement (Piraten).- Jo, merci fir déi uree-
gend Diskussioun. Wou ech awer der Madamm 
Beissel net ka Recht ginn - et wäert si net wonne-
ren, datt ech hir net ka Recht ginn -, dat ass éisch-
tens emol: Wa mer en Datum drasetzen, wa mer elo 
Mäerz drasetzen, ma da musse mer am Abrëll 
spéitstens reagéieren a mir musse verlängeren, 
wann et néideg ass. Wa mer Dezember drasetzen, 
kënne mer et och duerno nach eng Kéier verkierzen, 
dat wär och méiglech.
Mee kommt mir sinn éierlech, Dir wëllt dat doten 
net stëmmen, dat ass Äert gutt Recht, dat ass an 
enger Demokratie esou. Ech kann och domadder 
liewen, datt mir an der Oppositioun sinn an ech 
kann domadder liewen, datt och heiansdo gutt Id-
dien dem parteipoliteschen Zwang geaffert ginn.
Dat gesot, mengen ech, datt Der e bësse kuerz ge-
kuckt hutt, well eng Ligne de conduite gesinn ech 
am Moment net. Ech gesinn am Moment en Ad-
hoc-  Verfaren, ech gesinn am Moment ëmmer erëm 
kuerzgestéckelt Gesetzer, déi de Leit genau dat 
huelen, wat se dréngendst bräichten, wa se an der 
Incertitude sinn: nämlech Planungssécherheet. An 
et wär besser, mir géife laangfristeg plangen an de 
Leit domadder - grad deene klengen a mëttelstän-
nege Betriber - e bësse Garantië ginn, amplaz datt 
mer hei all dräi Méint oder wéi an der Santé all dräi 
Wochen ëmmer erëm iwwert dat nämmlecht disku-
téieren.
Wéi ech virdru sot, „same, same but different“ - dat 
ass e bëssen de Problem. Mir kéinten hei definitiv e 
grousse Jet maachen, Bréissel erlaabt et. D’leschte 
Kéier krut ech gesot: „Et geet net, well Bréissel et 
verbitt.“ Dës Kéier kréien ech gesot: „Et geet zwar, 
mee mir wëllen et net.“ Ma dat ass wéinstens éier-
lech!

M. Fernand Etgen, Président.- Merci, Här Clement. 
An dorobber wëllt den Här Mëttelstandsminister 
Lex Delles reagéieren.

M. Lex Delles, Ministre des Classes moyennes.-
Den Här Clement freet hei Éierlechkeet, da soll en 
awer vläicht emol selwer éierlech sinn!
Ech si just fir unzefänke ganz erstaunt an ech fillen 
e bëssen „le monde à l’envers“, wann ech hei d’Iw-
werleeunge vum Här Baum vun deene Lénken héie-
ren, deen der liberaler Partei seet: „Ma dajee, Dir 
sidd dach méi “liberal” - entre guillemets -, gitt méi 
Aiden un d’Betriber!“ Et ass e bëssen … Ech men-
gen, et muss een eng Kéier méi laang doriwwer 
schwätze virun der Dier.

M. Marc Baum (déi Lénk).- Fir d’Ënnerstëtzung vu 
klengen a mëttelstännege Betriber ware mir nach 
ëmmer!

M. Lex Delles, Ministre des Classes moyennes.-
Formidabel! Dann hu mer dat awer en commun, da 
sinn ech do ganz frou!
Wourëm geet et hei? A wa mer ganz éierlech sinn, 
Här Clement, da kucke mer … wann Der dat do wëllt, 
wat Der grad gesot hutt, dann hätt Der net drage-
schriwwen, „ze envisagéieren, zäitno“ ze kucken an 
ze maachen …. Dann hätt Der gesot: „Mir ver-
laangen dat do direkt elo fir dat do!“ Dat hutt Der 
net gemaach! Dat hutt Der net gemaach!
An da kommt, mir sinn och éierlech a mir kucken 
awer … Bevir Der elo hei probéiert, lénks a riets ze 
schwätzen, lauschtert mer just wannechgelift fäer-
deg no. Hei si Konkurrenzreegelen, déi ausser 
Kraaft gesat ginn! Wësst Der, dass, wann Der dat do 
wëllt maachen - dat do einfach esou elo fir all déi 
Secteuren an den Text ze schreiwen, sot Der, wéi et 
am Moment am Gesetz steet vun den Aides coûts 
non couverts -, alleguer déi Secteuren, déi eligibel 
sinn, fir dat do ze maachen, net mussen opmaa-
chen, och wa se kënnen opmaachen; se musse just 
eng Perte hu vu 40 %. Dat heescht, Dir géift dann 
heimat de Fräifaartsschäin ginn, fir dass d’Betriber, 
wann am August, am September keng Restriktioune 
méi do sinn, da vun deene 75 % vun der Klass 6 
90 % a 70 % bezuelt kréien. 
Ass et dat, wat Der wëllt? Da sot: „Jo!“ Ass et wierk-
lech, dass Der also heimat net wëllt, dass een ëm-
mer erëm kann Upassunge maachen? An hei geet 
et net … Et ass ëmmer flott, hei den demokratesche 
Prinzip erauszehuelen - dat ass et net! Ech mengen, 
d’Madamm Beissel, d’Madamm Hartmann an alle-
guerten déi aner hu ganz kloer argumentéiert, fir-
wat et net dee richtege Moment ass, fir dat doten 
ze maachen, ouni dass awer hei, mengen ech, ier-
gendeen Iech ka soen, dass et net vläicht esou 
laang wäert verlängert ginn.
Et ka sinn, wann d’Kris undauert, dass et herno bis 
September gëtt, bis Dezember gëtt. Mee Dir sot: 
„Wann net, da kann een ëmmer nach verkierzen.“ A 
grad dat wëlle mer net! Grad dat, falsch Hoffnunge 
maachen, fir dann am August ze soen: „A nee, deen 
do Secteur huele mer elo eraus.“ Oder: „Dat do 
sträi  che mer fir eng Aide.“ Dat ass keng Planungs-
sécherheet an dat ass net räsonabel!

Plusieurs voix.- Très bien! 
M. Fernand Etgen, Président.- Merci, Här Delles. 

Den Här Sven Clement wëllt nach eemol d’Wuert er-
gräifen.

M. Sven Clement (Piraten).- Dir hutt de Choix: 
„Parole après ministre“ oder „Fait personnel“ oder 
als Auteur vun der Motioun …

M. Fernand Etgen, Président.- Kommt zur Saach, 
Här Clement!

M. Sven Clement (Piraten).- Majo, da kommen 
ech zur Saach, well ech hu mer jo elo hei missen e 
magistrale Cours unhéieren, vu weegen ech wéisst 
net, wéi eng Reegelen et sinn.
(Brouhaha général)
Majo, ech weess net …

M. Fernand Etgen, Président.- Wannechgelift! 
Den Här Clement huet d’Wuert!

M. Sven Clement (Piraten).- Ech fannen et op alle 
Fall … Ech aktéieren haut, datt d’liberal Partei hei-

bannen de Patronen ënnerstellt, an der Form vun hi-
rem Classe-moyennes-Minister de Patronen ënner-
stallt huet, datt si wéilten zouloossen, wa si kéinten 
opmaachen, fir 10 % …

M. Lex Delles, Ministre des Classes moyennes.-
Dat ass net wouer dat do! Dat do ass gelunn! Dat ka 
jiddwereen nolauschteren!

M. Sven Clement (Piraten).- Dat hutt Dir gesot!
(Brouhaha général)

Une voix.- Esou zwar net!
M. Georges Engel (LSAP).- Wien hëlt et hei net 

eescht mat der Wourecht? Wien hëlt et hei net 
eescht mat der Wourecht?

M. Fernand Etgen, Président.- Ech mengen, mir 
kënnen elo zum Vott vun dëser Motioun vun de 
Pira ten kommen. 
Vote sur la motion 2
Fir d’éischt déi perséinlech Stëmmen.

M. Georges Engel (LSAP).- Iech ass en Urteel an 
de Kapp geklommen!

M. Sven Clement (Piraten).- Här Engel, wannech-
gelift, mir kënnen hei och ouni Ad-hominem-Atta-
cken eens ginn!
(Brouhaha général)

M. Fernand Etgen, Président.- Duerno maachen 
ech den Appel nominal fir déi, déi wëllen e Vote par 
procuration ofginn. 
(Appel nominal pour votes par procuration)
Domadder ass dës Motioun bei 29 Jo-Stëmme 
géint  31 Nee-Stëmmen ofgeleent.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch (par M. Aly 
Kaes), MM. Aly Kaes, Marc Lies, Georges Mischo, 
Mme Octavie Modert, M. Laurent Mosar, Mme 
 Viviane Reding, MM. Gilles Roth, Jean-Paul Schaaf, 
Marc Spautz, Serge Wilmes, Claude Wiseler et 
 Michel Wolter (par Mme Martine Hansen) ;
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen ;
MM. Marc Baum et David Wagner.
Ont voté non : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue.

5. Motion de M. Sven Clement relative à 
l’éducation
(Motion déposée en séance publique n° 33 du 28 
janvier 2021 - à consulter en page 475 de ce 
compte rendu)
Mir kéimen dann elo nach zur Motioun, déi den Här 
Sven Clement gëschter iwwert d’Educatioun ofginn 
huet. Dozou wëllt am Fong geholl nach den Här 
Gilles Baum Stellung huelen. Mir war zu Ouere 
komm, datt do de Wëllen do wier, fir déi an d’Kom-
missioun ze verweisen, an dat wëlle mer dann 

duerch e Vott bekräftegen. Här Baum, kënnt Der dat 
confirméieren?

M. Gilles Baum (DP).- Merci. Genau dat ass et. 
Ech mengen, den Här Clement huet hei eng ganz 
extensiv Motioun hannerluecht iwwer Nohëllef-
coursen, iwwer digital Inklusioun, iwwert de Bache-
lor „en cours d’emploi“ an iwwert d’Formation conti-
nue. Et ass wierklech esou eng extensiv Motioun an 
en huet selwer d’Propositioun gemaach, se an 
d’Kom missioun ze huelen. Ech fannen dat eng ganz 
gutt Iddi.

Une voix.- Très bien! 
Vote sur le renvoi de la motion en commission

M. Fernand Etgen, Président.- Wien ass d’accord, 
fir dës Motioun an d’Kommissioun ze verweisen? 
Dee soll d’Hand an d’Luucht hiewen.
Wien ass dergéint?
Wien enthält sech?
(La motion est renvoyée à la Commission de l’Édu-
cation nationale, de l’Enfance, de la Jeunesse, de 
l’Enseignement supérieur et de la Recherche.)

6. Motion de M. Marc Spautz relative à la 
convocation d’une réunion du Comité de 
coordination tripartite
(Motion déposée au cours de cette séance publique - 
à consulter en page 482 de ce compte rendu)
Da kéime mer nach zum Vott vun der Motioun, déi 
am Ufank vun der Sitzung vum Här Marc Spautz de-
poséiert ginn ass iwwert d’Tripartite. Wie wëllt 
nach zu dëser Motioun d’Wuert ergräife n? Den Här 
Georges Engel.

M. Georges Engel (LSAP).- Merci, Här President, 
fir d’Wuert. Ech maachen et ganz kuerz. Ech wollt 
proposéieren, déi Motioun hei an d’Aarbechtskom-
missioun ze verweisen - awer net nëmmen an d’Aar-
bechtskommissioun, well et ass jo net nëmmen den 
Aarbechtsminister, dee bei der Tripartite à charge 
ass, do sinn der jo nach e puer -, an dass mer se 
vun do aus nach an aner Kommissioune weider-
ginn. Esou, wéi se hei steet, mengen ech, kann ee 
se net direkt matstëmmen, duerfir proposéieren 
ech, se an d’Kommissioun ze huelen. 
Ech wëll awer ganz kloer soen, dass ech et op alle 
Fall ënnerstëtzen, dass eng Tripartite zesumme-
kënnt, an d’Regierung huet mer gesot, dass si dat 
och wéilten. Mee do virdru muss awer nach e bësse 
Viraarbecht geleescht ginn, dat kann net einfach 
esou geschéien. An den Här Spautz weess als fréie-
ren a laange Gewerkschaftler, wéi dat ass, dass een 
dat muss uerdentlech preparéieren. Eng Prepara-
tioun dovunner kéint da schonn emol an der Aar-
bechtskommissioun gemaach ginn.

Une voix.- Très bien! 
M. Fernand Etgen, Président.- Merci villmools, 

Här Georges Engel. Ech géif dann d’Wuert zréck-
ginn un den Auteur, den Här Marc Spautz.
Exposé

M. Marc Spautz (CSV), auteur.- Merci, Här 
President  Och merci fir déi Aussoe vum Här Engel.
Ech verstinn zwar net, firwat mir an der Aarbechts-
kommissioun sollen d’Preparatioun maache fir de 
Comité de coordination tripartite. Ech ka mer vir-
stellen, dass an der Tripartite nach Aarbechts-
gruppe sinn, déi vläicht amgaange sinn ze schaffen, 
mee ech weess awer net, dass et soll d’Chamber 
sinn, déi duerfir do ass. An duerfir si mir der Mee-
nung, et soll een heibannen ofstëmmen.
Mir hu geschriwwen, dass de Comité de coordina-
tion tripartite esou séier wéi méiglech soll zesum-
mekommen, dat ass déi Opfuerderung, déi mer ge-

maach hunn, a wa se bis zesumme war, solle mir 
och informéiert ginn, wat lass ass.
Ech ginn e bëssen d’Gefill net lass - Här Engel, huelt 
dat net perséinlech -, mir huelen elo all Motioun an 
d’Kommissioun an duerno waatsche mer se gären 
of an dofir verstitt, mir hätte gär, dass ofgestëmmt 
gëtt. 
Merci.

M. Fernand Etgen, Président.- Ech ginn d’Wuert 
zréck un den Här Georges Engel.
Discussion générale

M. Georges Engel (LSAP).- Jo, merci, Här 
President . Bon, d’Motioun kënne mer net matstëm-
men, et stinn nämlech Saachen dran, déi net richteg 
sinn: dass hei eng Approche attentiste vun der Re-
gierung géif geholl ginn, dass d’Regierung en Deni 
an e Refus vu hiren Engagementer geholl hätt … Ech 
mengen, dass mir esou eppes net kënne matstëm-
men.
Ech muss Iech awer soen, Här Spautz: E Mëttwoch 
hutt Dir hei eng Motioun deposéiert; en Donnesch-
den de Moien hu mer déi Motioun an der Aarbechts-
kommissioun traitéiert - elo hei e bësse virzewer-
fen, mir géifen dat esou opschiben, fannen ech nun 
awer wierklech net ganz fair! Merci.

Une voix.- Très bien! 
M. Fernand Etgen, Président.- Merci, Här Georges 

Engel. 
M. Marc Spautz (CSV), auteur.- Fait personnel …
M. Fernand Etgen, Président.- Da fir Fait person-

nel, den Här Spautz fir d’éischt.
M. Marc Spautz (CSV), auteur.- Also den Här 

Engel  huet mech elo zitéiert; den Här Engel huet elo 
eng Motioun bruecht, déi am Travail …, wou ech 
d’accord sinn, méi séier ass et net gaangen. Mee 
soll ech Iech emol de Package vun all deene Mo-
tiounen weisen, déi mir déi lescht fënnef Méint hei-
banne bruecht hunn, wou et ëmmer geheescht huet, 
se kommen an d’Kommissioun, wou iwwert d’Hall-
schent emol nach bis haut net an der Kommissioun 
diskutéiert ginn ass! An dorop, Här Engel, huet sech 
meng Remark mat de Motioune bezunn an net spe-
zifesch op d’Commission du Travail!

Plusieurs voix.- Très bien!
M. Fernand Etgen, Président.- Merci, Här Spautz. 

Dann huet den Här Fernand Kartheiser d’Wuert ge-
frot.

M. Fernand Kartheiser (ADR).- Villmools merci, 
Här President. Ech hunn déi Debatt elo noge-
lauschtert an ech wëll dem Kolleeg Marc Spautz an 
zwee Punkte Recht ginn.
(Brouhaha et coups de cloche de la présidence)
Den éischten ass, datt mer selbstverständlech mus-
sen drop Uecht ginn - zemools a schwéieren Zäite 
wéi mer se elo hunn -, datt de Sozialdialog hei am 
Land, déi Traditioun, déi mer hu mat den Tripartit-
ten, seriö virugeféiert gëtt. Den Opruff, deen dës 
Motioun formuléiert, fir dat ze maachen, kënne mir 
nëmmen ënnerstëtzen.
Den zweete Punkt, wou ech dem Här Deputéierte 
Marc Spautz ausdrécklech wëll Recht ginn, ass, 
datt d’Motiounen, déi an d’Kommissioune verwise 
ginn, notamment vun der Oppositioun, do och mat 
allem Seriö an aller Vitess sollen traitéiert ginn. 
Heiansdo ass dat de Fall, dacks ass et net de Fall.
Mir denken, datt d’Motiounen och vun der Opposi-
tioun - a vläicht besonnesch vun der Oppositioun -, 
et an engem demokratesche Staat verdéngen, dis-
kutéiert ze ginn an dann an d’Plenière zréckzekom-
men.
Dat selwecht gëllt, Här President, wann en Opposi-
tiounsdeputéierten e Gesetzesvirschlag mécht. Och 

do sollt sech dës Chamber ëmmer bewosst sinn, 
datt och déi Kontributioun vun all Deputéierten zum 
legislative Prozess, ob Oppositioun oder Majoritéit, 
mat Respekt an Diligence muss behandelt ginn. 
Ech soen Iech Merci.

M. Fernand Etgen, Président.- Merci, Här 
Kartheiser. Ech mengen, da kënne mer zum Vott 
vun dëser Motioun kommen. Nee, fir d’éischt nach 
den Här Marc Baum.

M. Marc Baum (déi Lénk).- Merci, Här President. 
Ech wollt dann awer och just selwer zur Motioun 
schwätzen, déi eis och ganz sympathesch ass. 
Dir wësst, datt d’Vertrieder vum Salariat, d’Gewerk-
schaften, schonn zënter méi Laangem d’Fuerde-
rung vun enger nationaler Tripartite hunn - si fille 
sech am Moment och net genuch oder falsch ge-
héiert vun der Regierung -, an datt do effektiv e Be-
soin besteet, fir dat Instrument, dat Kriseninstru-
ment ze benotzen. Wat mir awer besonnesch wich-
teg erschéngt, dat ass, datt d’Tripartite hei och net 
als Huis clos verstane gëtt, wou da Fakte geschafe 
ginn, mee - e besonneschen Tiret - datt et wichteg 
ass, datt och d’Chamber reegelméisseg a koordi-
néiert iwwert dat, wat do diskutéiert gëtt, soll infor-
méiert ginn. Dat ass eis ganz sympathesch an 
duerfir wäerte mer dat natierlech och matstëmmen. 
Merci.

M. Fernand Etgen, Président.- Merci, Här Marc 
Baum. 
Da kéime mer elo zum Vott. 
Vote sur la motion
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn. 
(Appel nominal pour votes par procuration)
Domadder ass dës Motioun bei 29 Jo-Stëmme 
géint  31 Nee-Stëmmen ofgeleent.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles (par M. Georges Mischo), Léon Gloden, Jean-
Marie Halsdorf, Mmes Martine Hansen, Françoise 
Hetto-Gaasch (par M. Aly Kaes), MM. Aly Kaes, 
Marc Lies, Georges Mischo, Mme Octavie Modert, 
M. Laurent Mosar, Mme Viviane Reding, MM. Gilles 
Roth, Jean-Paul Schaaf, Marc Spautz, Serge Wilmes, 
Claude Wiseler (par M. Gilles Roth)et Michel Wolter 
(par Mme Martine Hansen) ;
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen ;
MM. Marc Baum et David Wagner.
Ont voté non : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et 
Mme Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue.
Domat si mer um Enn vun der Sitzung vun haut 
ukomm. Déi nächst Reunioune si fir den 9., 10. an 
11. Februar virgesinn.
D’Sitzung ass opgehuewen.
(La séance publique est levée à 17.56 heures.)

